
ᐊᖓᔪᖅᑳᖅ ᔪᐊᔾ ᖁᓚᐅᑦ 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓐ ᓇᑖᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᓯᑎᐱᕆ 15, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ 

ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐃᒥᓕᐊᓄ ᕿᓐᖑᖅ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ 

ᕋᒻᐴᑦ, ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ 

ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 9:03ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑐ ᒪᐃᒃ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᓄᓇᕗᒻᒥᐅᑕᐅᖃᑎᒃᑲ, ᒪᓕᒐᓕᐅᖅᑏᑦ, 

ᒥᓂᔅᑕᐃᑦ, (ᑐᓵᔨᑎᒍᑦ) ᓯᕗᓕᖅᑎ, (ᑐᓵᔨᑎᒎᕈᓐᓃᖅᑐᖅ) 

ᐳᓛᖅᓯᒪᔪᓪᓗ, ᐃᖅᑲᓇᐃᔭᖅᑏᓪᓗ ᑐᓐᖓᓱᑦᑎᐊᕆᑦᑎ.  

 

ᑲᑎᒪᔾᔪᑎᒃᓴᑦ ᓇᐃᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᒥᓂᔅᑐᕆᔭᐅᔪᖅ ᐊᕐᓇᐃᑦ 

ᐱᔪᓐᓇᐅᑎᖏᓐᓄᑦ, ᒥᔅ ᒫᓂᑲ ᐃᐊᓪ−ᑲᓇᔪᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 361 - 4(3): ᖃᐅᔨᒋᐊᕐᓂᖅ 

ᐊᓯᐅᓯᒪᔪᓂᑦ ᑐᖁᑕᐅᓯᒪᔪᓂᓪᓗ ᓄᓇᖃᖅᑳᖅᑐᑦ 

ᐊᕐᓇᖏᓐᓂᒃ ᓂᕕᐊᖅᓯᐊᖏᓐᓂᓪᓗ 

(ᐃᐊᓪ−ᑲᓇᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᓇᑯᕐᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᒥᓂᔅᑐᕆᔭᐅᓪᓗᖓ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ, ᒫᓐᓇ 

ᐅᓂᒃᑳᖃᕈᒪᒐᒪ ᓄᓇᕗᒻᒧᑦ ᐳᓛᕆᐊᕐᓂᐅᕋᑖᓚᐅᖅᑐᒥ 

ᑲᓇᑕᒥ  

ᑕᐃᒃᑯᓄᖓ ᖃᐅᔨᓴᖅᑎᐅᔪᓄᑦ ᐊᓯᐅᓯᒪᔪᓄᑦ 

ᐃᓄᐊᖅᑕᐅᓯᒪᔪᓄᓪᓗ ᐊᕐᓇᓄᑦ, ᐊᕐᓇᓗᑲᕐᓄᓪᓗ ᐋᒐᓯ 

14, 2017−ᒥ. 

 

ᐅᖃᖅᑏ, ᑖᒃᑯᐊ ᑲᖏᖅᖠᓂᓕᐊᓚᐅᒻᒪᑕ 

ᑲᑎᒪᖃᑎᖃᕆᐊᖅᑐᖅᑐᑎᒃ ᐃᓚᒋᔭᖏᓐᓂᒃ ᑕᐃᒃᑯᐊ 

ᐊᓯᐅᓯᒪᔪᐃᑦ ᐃᓄᐊᖅᑕᐅᓯᒪᔪᐃᓪᓗ ᐊᕐᓇᐃᑦ ᓄᓇᕘᒥ. 

ᑖᓐᓇ ᐳᓛᕆᐊᓐᓂᖓ ᐱᔾᔪᑎᖃᓚᐅᖅᑐᖅ ᓄᓇᓕᓐᓂ 

ᖃᐅᔨᒋᐊᕆᐊᖅᑐᖅᑐᑎᒃ ᐃᓚᖏᓐᓂ, ᓄᓇᖃᖅᑐᓂᓪᓗ 

ᓈᓚᒃᑕᐅᓪᓗᑎᒃ ᓈᓚᓐᓂᖃᓚᐅᖏᓐᓂᖏᓂᒃ ᑎᓯᐱᕆ 

11, 2017−ᒥ. 

 

ᐅᖃᖅᑏ, ᒫᓐᓇ ᐱᕕᔅᓴᖃᓐᓂᓐᓂ ᖁᔭᓕᒍᒪᔭᒃᑲ ᑕᐃᒃᑯᐊ 

ᐱᒋᐊᖅᑎᑦᑎᓚᐅᖅᑐᐃᑦ ᑖᒃᑯᐊ ᕿᒥᕐᕈᔩᑦ 

ᑲᖏᖅᖠᓂᓕᐊᖁᔭᐅᓪᓗᑎᒃ ᐊᒻᒪᓗ ᑕᐃᒃᑯᐊ 

ᓄᓇᕗᒻᒥᐅᑕᐃᑦ ᐳᓛᕆᐊᕆᐊᓐᖓᑎᓪᓗᒋᑦ 

ᐱᖃᑕᐅᒍᓐᓇᔪᔪᑦ, ᐃᓕᓴᕆᕙᒃᑲ ᑲᑉᐸᐃᑦᑕᐃᓐᓂᖏᓐᓄᑦ, 

ᓴᓐᖏᓂᖏᓐᓂᓪᓗ ᐱᖃᑕᐅᔪᓐᓇᔪᒻᒪᑕ ᐊᑐᖅᓯᒪᔭᒥᓂᒃ 

ᐅᓂᒃᑳᖃᖅᑐᑎᒃ.  

 

ᑖᓐᓇ ᑲᓇᑕᒥ ᖃᐅᔨᓴᕐᓂᖅ ᐊᑐᖅᑕᐅᑎᓪᓗᒍ 

ᐃᑲᔪᖅᓰᓐᓇᖅᐸᕗᑦ ᑕᐃᒃᑯᐊ ᕿᒪᒃᑲᑰᔪᐃᑦ ᐃᓚᖏᓐᓄᑦ 

ᐱᑦᑎᐊᓐᖏᖃᑦᑕᐅᑎᓂᒃᑯᓪᓗ ᐊᒻᒪᓗᑦᑕᐅᖅ ᐃᓄᐃᑦ 

ᐊᓯᐅᓯᒪᔪᐃᑦ. ᐃᓄᐊᖅᑕᐅᓯᒪᔪᐃᓪᓗ ᓄᓇᕘᒥᑦ ᐱᓪᓗᒋᑦ. 

ᑐᕌᒐᕆᕙᕋ ᑕᐃᒫᒃ ᓯᕗᓕᖅᑎᐅᖃᑕᐅᓪᓗᖓ ᑲᓇᑕᒥ 

ᖃᐅᔨᓴᓐᓂᖅ ᐱᕈᖅᓴᐃᑦᑎᐊᓐᓂᒻᒪᑦ ᑕᒪᒃᑯᓂᖓ 

ᐱᒻᒪᕆᐊᓗᓐᓂ ᐱᓕᕆᐊᖑᓯᒪᔭᕇᖅᑐᓂᒃ ᑲᒪᒐᓱᑦᑐᑎᑦ 

ᐋᓐᓂᖅᑎᕆᓂᐅᖃᑦᑕᖅᑐᓂᒃ ᓄᓇᕘᒥ. 

 

ᐅᖃᖅᑏ, ᓄᓇᕘᒥᐅᑕᐃᑦ ᑲᖏᖅᖠᓂᒻᒥ 

ᓄᓇᕘᑕᑐᐃᓐᓇᐃᓪᓗ ᐊᑎᓕᐅᖃᑦᑕᕈᓐᓇᓂᐊᕐᖓᑕ 

ᐅᓂᒃᑳᕆᐊᖅᑐᕈᓐᓇᑐᐃᑦ ᑕᐃᒫᒃ ᓄᓇᕘᒻᒥᐅᑕᐃᑦ 

ᓄᓇᖏᓐᓂ ᐃᑲᔪᖅᑎᐅᔪᓂ ᐃᑲᔪᖅᑕᐅᒃᑲᓐᓂᕆᐊᖃᕈᑎᒃ 

ᐃᑲᔪᖅᑕᐅᒃᑲᓐᓂᖃᑦᑕᕋᓱᐊᖁᓪᓗᒋᑦ.  

 

ᓄᓇᕘᑉ ᒐᕙᒪᒃᑯᖏᑦ ᐊᖏᖅᓯᒪᓂᖃᑦᑎᐊᒃᖓᑦ 

ᓄᖅᑲᑎᑦᑎᒐᓱᐊᓐᓂᖅ ᐊᕐᓇᐃᑦ ᓂᕕᐊᖅᓯᐊᓪᓗ 

ᐱᑦᑎᐊᖅᑕᐅᖃᑦᑕᖏᓐᓂᖏᓐᓂᒃ 

ᓄᓇᕘᒻᒥ ᐋᓐᓂᓯᖅᑕᐅᖃᑦᑕᕐᓂᖏᓐᓂ. 

ᐃᖅᑲᓇᐃᔭᖃᑎᖃᐃᓐᓇᓂᐊᖅᑐᒍᑦ ᓄᓇᓕᓐᓂᒃ, 

ᑎᒥᐅᔪᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 

ᒐᕙᒪᑐᖃᒃᑯᓐᓂ ᐊᒻᒪᓗ ᑲᓇᑕᐅᑉ 

ᐊᕕᒃᑐᖅᓯᒪᓂᕋᓛᖏᓐᓂ ᐱᓕᕆᖃᑎᒋᓲᑦᑎᓐᓂ,  

ᑕᒪᒃᑯᐊ ᓱᒋᐊᕋᓱᓪᓗᒋᑦ ᐊᕐᓇᓂᒃ 

ᐋᓐᓂᖅᓯᕆᖃᑦᑕᖅᑐᐃᑦ ᐊᒻᒪᑦᑕᐅᖅ ᐊᖏᕐᕋᓕᐅᕋᓱᓪᓗᑕ 

ᐊᑦᑕᓇᓐᖏᓐᓂᖅᓴᐅᔪᓂᒃ ᐃᓚᒌᓄᑦ ᓄᓇᕘᒥᐅᑕᕐᓄᑦ. 

ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ. 
 

ᐊᖓᔪᖅᑳᑉ ᐅᖃᐅᓯᖓ 362 - 4(3): 

ᓄᓇᕗᒻᒥᐅᑕᐃᑦ ᐃᓕᓐᓂᐊᕕᔾᔪᐊᓕᐊᖅᓯᒪᔪᐃᑦ 

ᐃᖅᑲᓇᐃᔭᕈᓐᓇᕐᓂᖏᑦ ᓂᕈᐊᕐᓇᐅᓂᐊᖅᑐᒥᒃ 

(ᖁᐊᓴ) 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᐅᓪᓛᒃᑯᑦ ᓄᓇᖅᑲᑎᒃᑲ ᐃᒡᓗᓕᖕᒥ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕘᒻᒥᐅᑕᓪᓗ. 
 

ᐅᖃᖅᑎᑦᑎᔩ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, 

ᖁᕕᐊᓱᑦᑎᐊᕆᕗᖓᓖᓛᒃ ᐅᓪᓗᒥ ᓇᓗᓇᐃᔭᕈᓐᓇᕋᒪ 

ᑖᒃᑯᐊ ᓂᕈᐊᖅᑎᑦᑎᔩᑦ, ᑕᐃᒪ ᑖᒃᑯᓂᖓ 

ᐃᓕᓐᓂᐊᖅᑐᖁᑎᑦᑎᓐᓂᒃ ᓴᓇᔨᖃᕐᓂᐊᕐᒪᑕ ᑖᒃᑯᐊ 

ᐅᑭᐅᖃᖅᑐᐃᑦ 15-ᓂᒃ ᐱᒋᐊᖅᖢᒍ ᐅᖓᑖᓄᓪᓗ 

ᑕᒡᕙᓂ ᓂᕈᐊᕐᕕᐅᓂᐊᖅᑐᓂᒃ ᐱᓕᕆᖃᑕᐅᓂᐊᖅᑐᐃᑦ 

ᑖᒃᑯᓇᓐᖓᑦ ᓂᕈᐊᖅᑐᓕᕆᔨᒃᑯᓐᓂ ᑕᒫᓂ 2017−ᒥ 

ᓂᕈᐊᕋᓱᒃᑎᓪᓗᑕ. 
 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊ 

ᐃᓚᐅᑎᑦᑎᐊᖃᑦᑕᕈᒪᒐᑦᑎᒍᑦ ᒪᒃᑯᒃᑐᖁᑎᕗᑦ 

ᓄᓇᕘᑦᒥᐅᑕᐃᑦ. ᑕᒪᒃᑯᐊ ᐃᓕᓐᓂᐊᖅᑐᐃᑦ 

ᐱᓗᐊᖅᖢᒋᑦ ᖃᓄᖅ ᐃᓕᓐᓂᐊᒃᑲᓐᓂᕈᓐᓇᕐᒪᖔᑕ 

ᑕᒪᓐᓇ ᓂᕈᐊᕐᓂᖅ ᖃᓄᖅ ᐊᐅᓚᔭᐅᓲᖑᖕᒪᖔᑦ ᐊᒻᒪᓗ 

ᓂᕈᐊᕐᓂᐅᑉ ᑕᐅᕙᓐᖓᓕᒫᖅ ᖃᓄᖅ 

ᐱᒋᐊᓚᐅᖅᓯᒪᖕᒪᖔᑦ ᐃᓚᒋᔭᐅᑦᑎᐊᕐᓂᐊᕐᒪᑕ ᑕᕝᕙᓂ 

ᓄᓇᖁᑎᖏᓐᓂ. ᑖᒃᑯᐊ ᑕᕝᕙ ᖃᐅᔨᒪᔾᔪᑕᐅᓂᐊᖅᑐᐃᑦ 

ᖃᐅᔨᕚᓪᓕᕈᑕᐅᓂᐊᖅᑐᓂᓛᒃ ᖃᓄᖅ ᑖᒃᑯᐊ 

ᒪᒃᑯᒃᑐᖁᑎᕗᑦ ᓄᓇᓕᖁᑎᒥᓂᒃ 

ᐃᓚᐅᑦᑎᐊᒃᑲᓐᓂᕈᓐᓇᕐᒪᖔᑕ ᐊᒻᒪᓗ ᓂᕈᐊᕐᓂᖅ 

ᑕᒪᓐᓇ ᑲᔪᓰᓐᓇᕐᓂᐊᕐᒪᑦ ᑕᐅᕗᖓ 

ᐃᓐᓇᕈᖅᐸᓪᓕᐊᑎᓪᓗᒋᑦ.  
 

ᐅᖃᖅᑎᑦᑎᔩ, ᑕᐃᒪ ᐃᑲᔪᖅᑐᑦᑎᐊᖅᑕᕗᑦ ᑖᒃᑯᐊ 

ᓂᕈᐊᖅᑐᓕᕆᔩᑦ ᓄᓇᕗᒻᒥ ᑕᒪᑐᒥᖓ  

ᐊᔭᐅᖅᑐᐃᔪᐊᐃᓐᓅᓯᒪᑎᓪᓗᒋᑦ 

ᓄᓇᕗᑦᒥᐅᑕᐅᖃᑎᑦᑎᓐᓂᒃ ᒪᒃᑯᒃᑐᖁᑎᑦᑎᓐᓂᒃ 

ᐃᓚᒋᔭᐅᒋᐊᖃᓐᓂᖏᓐᓂᒃ. ᐊᒻᒪᓗ, ᓴᓇᓂᕐᒧᑦ ᓲᕐᓗ 

ᓵᑉᐸᓪᓕᐊᓂᐊᓕᖕᒪᑕ ᑕᒪᔾᔭ ᐊᔾᔨᒌᖏᑦᑐᑦ ᓴᓇᓂᖕᒧᑦ 

ᑐᕌᖓᖕᒪᑕ. 

 

ᐅᖃᖅᑎᑦᑎᔩ, ᑕᐃᒪ ᑕᒪᒃᑯᐊ ᐃᓕᓐᓂᐊᖅᑐᐃᑦ 

ᐃᓕᓐᓂᐊᑦᑎᐊᖃᑦᑕᖅᑐᐃᑦ ᐃᓕᓐᓂᐊᕐᕕᖁᑎᑦᑎᓐᓂ 

ᑖᒃᑯᐊ ᑕᐃᒪ ᐊᔭᐅᖅᑐᖅᑕᐅᑦᑎᐊᖅᑐᐃᑦ ᑕᒪᑐᒥᖓ 

ᐆᒃᑐᕆᐊᕈᒪᒍᑎᒃ ᐃᑲᔪᕆᐊᕈᒪᒍᑎᒃ ᖃᐅᔨᒋᐊᒐᕈᒪᒍᑎᒃ 

ᐊᒻᒪᓗ, ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᑐᒃᓯᕋᐅᑏᑦ 

ᑭᒃᑯᑐᐃᓐᓇᐃᑦ ᐱᔪᒪᔪᖃᖅᑐᖃᖅᐸᑦ ᓴᖅᑭᔮᑦᑎᐊᖅᑐᐃᑦ 

ᐃᓕᓐᓂᐊᕐᕕᖁᑎᑦᑎᓐᓂ ᓯᑎᐱᕆ 22−ᖑᕋᓱᖕᓂᖓᓂ. 

ᑖᓐᓇ ᒪᑐᐃᖓᓂᐊᖅᑐᖅ ᑖᒃᑯᓄᖓ 

ᐃᓕᓐᓂᐊᖅᑐᖁᑎᑦᑎᓐᓄᑦ. ᑕᐃᒪᐃᓛᒃ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑐᓴᐅᒪᑎᑦᑎᑦᑎᐊᖁᒐᓗᐊᕆᕙᒃᑲ 

ᓄᓇᓕᖁᑎᒥᓂᒃ ᑕᒪᓐᓇ ᐊᑐᐃᓐᓇᐅᖕᒪᑦ ᑕᒪᒃᑯᓄᖓ 

ᐃᓕᓐᓂᐊᖅᑐᖁᑎᐊᓐᓄᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ 

ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 363 - 4(3): ᐃᖃᓗᓐᓂ 

ᐱᓚᑦᑐᐃᔩᑦ ᑎᑭᐅᑎᕗᑦ ᐱᕐᔪᐊᒥᒃ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᒫᓐᓇ ᓈᒻᒪᓈᕐᓂᖓᓂ ᖁᔭᓐᓇᒦᕈᒪᒐᒪ 

ᑕᐃᒃᑯᓂᖓ ᐱᓚᒃᑐᐃᔨᓂᒃ ᐋᓐᓂᐊᓯᐅᖅᑎᓂᒃ ᐊᒻᒪ 

ᐃᑲᔪᖅᑎᐅᖃᑦᑕᖅᑐᓂᒃ ᕿᑭᖅᑕᓂ ᐋᓐᓂᐊᕕᒻᒥ, ᑖᒃᑯᐊ 

ᐱᔭᕇᖅᓯᒍᓐᓇᕐᖓᑕ ᐃᓕᓴᕆᔭᔅᓴᒥᒃ. ᑖᒃᑯᐊ 

ᐅᑕᖅᑭᑯᑖᒋᐊᓘᖃᑦᑕᖅᑐᓂ ᓇᐃᓪᓕᒋᐊᕆᓚᐅᕐᖓᑕ 

ᐃᑦᑑᓂᖏᓐᓄᑦ ᖃᐅᔨᓴᖅᑕᐅᖃᑦᑕᖅᑐᓂᒃ. 

 

ᑖᒃᑯᐊ 360−ᖑᓗᐊᖅᓯᒪᓚᐅᕐᒪᑕ ᐅᑕᖅᑭᔪᑦ 

ᐊᕐᕌᒍᒐᓛᓗᓐᓂᒃ ᐃᑲᔪᖅᑕᐅᔭᕆᐊᓖᑦ ᑕᕝᕘᓇ 

ᐋᖅᑭᑎᐊᖅᑕᐅᒍᓐᓇᓚᐅᕐᖓᑕ ᑲᑐᔾᔨᖃᑎᒌᑦᑐᓄᑦ, 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕕᒻᒥ ᐃᖅᑲᓇᐃᔭᖅᑎᐅᔪᓄᑦ ᐊᒻᒪᓗ  

ᐱᓚᒃᑐᐃᔨᐅᔪᓄᑦ ᐊᐅᓚᑕᐅᓪᓗᑎᒃ ᒪᐃᒃ ᓵᐸᒧᑦ, 

ᐃᑲᔪᖅᑕᐅᒋᓪᓗᑎᒃ ᓗᒃᑖᒧᑦ ᓯᐊᓪᓯ ᕆᑭᑦᓯᒧᑦ, ᑖᓐᓇ 

ᓯᓂᑦᑎᑦᑎᔨ. 

 

ᑕᐃᒪ ᐊᐅᓚᓂᕆᖃᑦᑕᖅᑕᖏᑦ ᐊᓯᔾᔨᖅᑕᐅᓚᐅᖅᑐᐃᑦ 

ᐊᑐᕈᓐᓇᖅᓯᓚᐅᖅᑐᑎᒃ ᑕᒪᒃᑮᓐᓂᒃ ᐱᓚᑦᑐᐃᕕᓐᓂ 

ᐋᓐᓂᐊᕕᒻᒥ ᓯᕗᓪᓕᖅᐹᑦᑎᐊᒥ 

ᑕᐃᒪᐃᑦᑐᖃᕆᐅᓚᐅᖅᑐᖅ ᑕᕝᕙᓂ ᐋᓐᓂᐊᕕᒻᒥ. ᑖᓐᓇ 

ᕿᑭᖅᑕᓂ ᐋᓐᓂᐊᕕᖓ ᐱᕈᖅᐹᓪᓕᖅᓯᒪᓂᐊᓗᐊ 

ᓴᖅᑭᔮᖅᑎᑕᐅᓪᓚᕆᓚᐅᖅᑯᖅ, 

ᓴᖅᑭᔮᑦᑎᐊᓪᓚᕆᓚᐅᖅᑯᖅ. 

 

ᐊᒻᒪᓗᑦᑕᐅᖅ ᑖᒃᑯᐊ ᐱᓚᒃᑐᐃᔨᖏᑦ ᐊᒡᒐᒧᑦ 

ᑎᑎᕋᖅᓯᒪᑐᐃᓐᓇᖅᑐᓂᒃ ᐊᑐᖃᑦᑕᕈᓐᓃᖅᑐᑦ 

ᖃᕋᓴᐅᔭᒃᑰᖔᖅᑐᓂᒃ ᐊᑐᖃᑦᑕᓕᒻᒪᑕ ᕿᓚᒻᒥᐅᓂᖅᓴᖅ 

ᐱᒍᓐᓇᖃᑦᑕᓕᖅᑐᐃᑦ 

ᐱᓕᕆᔾᔪᑎᖃᕆᐊᖃᖏᓐᓂᖅᓴᐅᓪᓗᑎᓪᓗ.  

 

ᐅᕝᕙᐅᑯᐊ ᐃᒫᒃ ᓱᒃᑲᓕᓂᖅᓴᕈᕈᓐᓇᖅᓯᒪᕗᑦ: 

 

1) ᐱᓚᑦᑐᐃᔩᑦ ᐋᓐᓂᐊᓯᐅᑏᓪᓗ ᐃᑲᔪᖅᑎᖏᓪᓗ 

ᐊᖏᖅᓯᒪᓂᖃᑦᑎᐊᓪᓚᕆᑦᑐᑎᒃ 

ᑕᐃᒪᐃᓕᐅᕐᓂᐊᕋᒥᒃ; 

2) ᑖᒃᑯᐊᓗ ᓯᓂᑦᑎᑦᑎᔨᖏᑦ ᐱᓚᒃᑕᐅᑎᓪᓗᒋᑦ; 

3) ᐊᒻᒪᓗᑦᑕᐅᖅ ᑲᑐᔾᔨᖃᑎᒌᑦᑎᐊᖅᑐᑎᒃ 

ᐊᐅᓚᓂᒻᒥᓂᒃ ᐊᓯᔾᔩᓪᓗᑎᒃ. 

 

ᑖᒃᑯᐊ ᐱᓚᒃᑐᐃᔩᑦ ᕿᑭᖅᑕᓂ ᐋᓐᓂᐊᕕᒻᒥ 

ᐱᔭᕇᑦᑎᐊᕈᓐᓇᖅᓯᒪᔪᐋᓘᓚᐅᕐᖓᑕ ᐊᕐᕌᒎᓐᓄᑦ 

ᒪᕐᕉᓐᓄᑦ ᐱᖓᓱᒻᒪᕆᐊᓗᓐᓄᑦ 

ᐅᑕᖅᑭᒋᐊᖃᖅᐸᓚᐅᕋᓗᐊᖅᑎᓪᓗᒋᑦ 

ᑕᐃᒪᐃᔾᔮᒍᓐᓃᕐᖓᑕ.  

 

ᐃᑲᔪᖅᑕᐅᓚᖓ ᖁᔭᓐᓇᒦᖅᑎᓪᓗᖓ ᕿᑭᖅᑕᓂ 

ᐋᓐᓂᐊᕕᒻᒥ ᐃᖅᑲᓇᐃᔭᖅᑎᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 

(ᑐᓵᔨᑎᒍᑦ) ᓯᕗᓕᖅᑎ ᓄᓇᕘᒧᑦ, ᒥᔅᑕ ᑕᑉᑐᓇ. 

 

ᐊᖓᔪᖅᑳᑉ ᐅᖃᐅᓯᖓ 364 - 4(3): ᐊᑯᓂ 

ᐃᖅᑲᓇᐃᔭᕐᓂᕐᒧᑦ ᐃᓕᓴᕆᔭᐅᔪᐃᑦ 30 

ᐊᕐᕌᒍᓄᑦ ᐅᖓᑖᓄᓪᓗ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒥᐅᑦ ᖁᕐᓗᖅᑑᕐᒥᐅᓪᓗ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓕᒥ ᓂᑯᕕᑦᑐᖓ 

ᐃᓕᓴᖅᓯᒍᒪᓪᓗᖓ ᖁᔭᓕᓗᖓᓗ ᓄᓇᕘᑉ 

ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓂᒃ ᐊᕐᕌᒍᓂᒃ 

30−ᓗᐊᖅᑐᓂᒃ ᐃᖅᑲᓇᐃᔭᖅᓯᒪᓕᖅᑐᓄᑦ. ᑖᒃᑯᐊ 

ᐊᖏᖅᓯᒪᓂᖃᑦᑎᐊᖅᑐᐃᑦ ᐃᖅᑲᓇᐃᔭᖅᑏᑦ 

ᐱᔾᔪᓯᐊᖅᑎᑕᐅᓛᕐᖓᑕ ᐊᑯᓂᐊᓗᒃ ᐱᓕᕆᓯᒪᓂᖓᓄᑦ 

ᓯᑎᐱᕆ 16−ᖑᓕᖅᑲᑦ. 

 

ᐅᖃᖅᑏ, ᑖᒃᑯᐊ ᐊᖏᖅᓯᒪᓂᖃᑦᑎᐊᖅᑐᐃᑦ 

ᐃᖅᑲᓇᐃᔭᖅᑏᓐ ᐱᓕᕆᕕᕈᓘᔮᓗᑦᑎᓐᓂ, 

ᑎᒥᖁᑎᕈᓘᔮᓗᑦᑎᓐᓂᓐᖔᖅᑐᐃᑦ ᓄᓇᕘᓕᒫᒥᑦ. ᑖᒃᑯᐊ 

ᐊᑯᓂ ᐱᔨᑦᑎᕋᖅᓯᒪᓂᖏᑦ ᑕᕝᕙ ᐊᔪᕆᒐᔅᓴᑦᑎᐊᕙᐅᕗᑦ 

ᐊᖏᖅᓯᒪᓂᖃᑦᑎᐊᓂᕐᒥᒃ ᐱᔨᑦᑎᕋᕐᓂᒥᓪᓗ ᓄᓇᑦᑎᓐᓂ. 

 

ᐅᖃᖅᑏ, ᒐᕙᒪᖁᑎᕗᑦ ᑮᓇᐅᔭᓂᒃ 

ᐃᓕᐅᖅᑲᐃᖏᓐᓇᖅᑯᑦ ᐱᕈᖅᑎᒐᓱᐊᖅᑕᒥᓂᒃ 

ᐃᑲᔪᖅᓰᒐᓱᐊᖅᓱᑕ ᓄᓇᕘᑦᒥ 

ᐃᖅᑲᓇᐃᔭᖅᑎᓕᒫᑦᑎᐊᖏᓪᓕᒃ ᑕᒪᐅᓇ 

ᐃᓕᓐᓂᐊᑎᑦᑎᓂᒃᑯᑦ ᐊᒻᒪᓗ ᐊᖓᔪᖅᑳᖑᓂᖅᓴᓂᒃ 

ᒪᓕᔅᓱᐊᖃᑦᑕᓐᓂᒃᑯᑦ, ᑕᐃᒫᒃ ᓇᓗᓐᖏᑦᑎᐊᖅᑐᖓ 

ᐃᖅᑲᓇᐃᔭᖅᑎᖁᑎᕗᑦ ᐊᕐᕌᒍᒐᓚᒃᑲᓐᓂᐊᓗᓐᓂ 

ᓄᓇᕘᒥ ᐃᖅᑲᓇᐃᔭᖁᓐᓇᕐᓂᐊᕐᖓᑕ. 

 

ᐅᓪᓗᒥ ᐃᓕᓴᖅᓯᔪᖓ ᐅᑯᓂᖓ ᐃᖅᑲᓇᐃᔭᖅᑎᓂᒃ 

30−ᓗᐊᖅᑐᓂᒃ ᐃᖅᑲᓇᐃᔭᖅᓯᒪᓕᖅᑐᓂᒃ: ᔪᐊᐱ 

ᕿᓕᖅᑎ, ᐋᓐ ᒧᓕᓐ, ᐊᒻᒪᓗ ᐋᐱᐊ ᓴᐅᓪᓗᐊᐱᒃ, ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ; ᓕᐊ ᑭᓚᐅᒃ, 

ᓄᓇᕘᒻᒥ ᓯᓚᑦᑐᓴᕐᕕᒃᑯᓐᓂ; ᑕᐅᓖᓐ ᐊᕐᓇᕕᒐᖅ ᐊᒻᒪᓗ 

ᐊᐃᕇᓐ ᑕᓇᔪᒃ ᐃᓄᓕᕆᔨᒃᑯᓐᓂ; ᔨᑎᑕ ᑲᓪᓗ ᐊᒻᒪ 

ᔩᓂ ᑕᐅᑐ ᐃᓕᓐᓂᐊᖅᑐᓕᕆᔨᒃᑯᓐᓂ; ᐊᒻᒪᓗ ᐋᑕᒻ 

ᑯᕋᐅᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ. 

ᐅᖃᖅᑏ, ᐅᕙᖓᑦᑕᐅᖅ ᐅᐱᒍᓱᓪᓚᕆᒻᒥᔪᖓ 

ᐃᓕᓴᖅᓯᒍᓐᓇᕋᒪ 35−ᖑᓗᐊᒻᒪᕆᑦᑐᓂᒃ ᐊᕐᕌᒍᓄᑦ 

ᐃᖅᑲᓇᐃᔭᖅᓯᒪᔪᓄᑦ: ᒐᐃᓪ ᕋᑦᐹᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ; ᑕᐃᕕᑦ ᒫᓐᑏᑦ, 

ᐊᕙᑎᓕᕆᔨᒃᑯᓐᓄᑦ; ᓵ ᐱᑦᓯᐅᓛᖅ, ᐱᖅᑯᓯᓕᕆᔨᒃᑯᓐᓂ; 

ᐋᓚᓐ ᐊᒡᓘᑲᖅ, ᒪᓚᐃᔭ ᐊᐅᓪᓚᕿᐊᖅ, ᐲᑕ ᐊᐅᓚᔾᔪᑦ 

ᐊᒻᒪᓗ ᐹᔅᑯᐊ ᓚᓃᓇ ᐳᑐᓕᒃ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓃᓐᖓᖅᑐᐃᓐᓇᐃᑦ 

 

ᐅᖃᖅᑏ, ᐊᒻᒪᑦᑕᐅᖅ ᐃᓕᓴᕆᓂᐊᖅᑕᓐᓂᒃ 

ᐅᐱᒍᓱᓪᓚᕆᑦᑐᐊᓘᒐᒪ ᑕᐃᒪ ᑖᔅᓱᒥᖓ ᑭᖑᓪᓕᕐᒥᒃ 

ᐅᖃᐅᓯᕆᓐᖑᓱᓕᕋᒃᑯ. 45−ᖑᓗᐊᖅᑐᒻᒪᕆᐊᓗᓐᓂᒃ 

ᐃᖅᑲᓇᐃᔭᖅᓯᒪᓕᖅᑐᖅ, ᑖᓐᓇ ᐅᐱᒋᓪᓚᕆᑉᐸᕋ ᔮᓐ 

ᑯᐊᒃ, ᓯᕗᓪᓕᖅᐹᓪᓚᕆᑯᓘᓪᓗᓂ ᐃᖅᑲᓇᐃᔭᖅᑎᐅᓪᓗᓂ 

45−ᓄᑦ ᐊᕐᕌᒍᓄᑦ ᐱᔨᑦᓯᕋᖅᓯᒪᓂᖓᓄᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑕᐃᒪ ᐊᕐᕌᒍᑦ 18 ᐊᓂᒍᕋᓱᓐᓂᖏᓐᓂ ᒥᔅᑕ 

ᑯᐊᒃ ᑕᕝᕙᓂ ᑎᑎᕋᖅᑎᐅᖃᑦᑕᖅᓯᒪᔪᖅ ᓄᓇᕘᒻᒥ 

ᒪᓕᒐᓕᐅᕝᕕᖓᓂ. ᐅᖃᖅᑏ, ᒪᓕᒐᓕᐅᖅᑎᓕᒫᑦᑎᐊᑦ 

ᑕᑯᔅᓴᐅᕋᑖᖅᑯᑦ ᖁᔭᓕᔪᑦ. 

 

ᑕᐃᒫᒃᑕᐅᖅ ᖁᔭᓕᒃᑲᓐᓂᕈᒪᔭᒃᑲ ᑖᒃᑯᐊ 

ᐊᖏᖅᓯᒪᓂᖃᑦᑎᐊᖅᑐᐃᑦ ᐃᖅᑲᓇᐃᔭᖅᑎᓕᒫᕗᑦ 

ᓄᓇᕘᑉ ᒐᕙᒪᒃᑯᖏᓐᓂ. ᐅᐱᒋᕙᒃᑲᓗ ᑕᐃᒃᑯᐊ 

ᐊᑯᓂᐊᓗᒃ ᐃᖅᑲᓇᐃᔭᖅᓯᒪᓂᖏᓐᓄᑦ 

ᐃᓕᓴᕆᔭᐅᓂᐊᖅᑐᑦ. ᖁᔭᓕᔭᐃᓐᓇᕆᓚᐅᓪᓚᕗᓂᒃᑯᐊ 

ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᑯᑖᔅᓯᒪᔪᓕᒫᕋᓗᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 

ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᑮᑦ ᐲᑐᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 365 - 4(3): ᐊᑯᓂ 

ᐃᖅᑲᓇᐃᔭᕐᓂᕐᒧᑦ ᐃᓕᓴᕆᔭᐅᔪᐃᑦ 20 

ᐊᕐᕌᒍᓄᑦ ᐅᖓᑖᓄᓪᓗ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᓯᑎᐱᕆ 16−ᖑᓕᖅᑲᑦ, ᓯᕗᓕᖅᑎ ᐊᒻᒪ ᒪᓕᒐᓕᐅᖅᑏᑦ 

ᐅᕙᓐᓂᒃ ᐱᖃᑎᖃᓛᕐᖓᑕ ᐃᓕᓴᖅᓯᓕᕈᑦᑕ 

ᐃᖅᑲᓇᐃᔭᑯᑖᔅᓯᒪᔪᓂᒃ ᓄᓇᕘᑉ ᒐᕙᒪᑦᑎᓐᓄᑦ. ᐅᓪᓗᒥ 

ᑕᐃᒃᑯᐊ ᒪᓕᒐᓕᐅᕝᕕᒻᒥ ᑕᐃᒍᒪᓂᐊᕋᒃᑭᑦ ᐃᓕᓴᕆᓗᒋᑦ 

ᐃᖅᑲᓇᐃᔭᖅᑏᑦ. ᑖᒃᑯᐊ ᐃᖅᑲᓇᐃᔭᕈᓐᓇᓐᓂᒻᒥᓂᒃ 

ᑕᕝᕗᖓ ᐃᓕᓯᒪᒻᒪᑕ ᒐᕙᒪᒃᑯᓐᓄᑦ 

ᐃᓕᐅᖅᑲᐃᓯᒪᑦᑎᐊᖅᑐᑎᓪᓗ ᓄᓇᒥᓄᑦ ᓄᓇᕘᒧᓪᓗ 

ᐊᕐᕌᒍᒐᓛᓗᐃᑦ ᐊᓂᒍᖅᐸᓪᓕᐊᑎᓪᓗᒋᑦ 

ᐃᖅᑲᓇᐃᔭᖅᑐᑎᒃ. 

 

ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ, ᐅᑯᐊ 

ᐃᓕᓴᕆᓚᐅᓪᓚᕗᑦ ᐊᕙᑎᐅᓗᐊᖅᑐᓂᒃ 

ᐃᖅᑲᓇᐃᔭᖅᓯᒪᓕᖅᑐᑦ ᓄᓇᕘᑉ ᒐᕙᒪᒃᑯᖏᓐᓄᑦ: ᔩᐳᐊ 

ᐋᕆᐊᒃ, ᕇᐸᑲ ᐊᕙ, ᕕᐅᓇ ᐸᑲᓐ−ᑯᐊᕆ, ᒍᕌᓐᑦ ᑯᐊᕆ, 

ᒥᐊᕆ ᐃᑐᐊᓐᖓᑦ, ᒪᐅᒍᕋ ᐃᕙᓗᐊᔾᔪᒃ, ᐃᐊᑦᕗᑦ ᕕᓕᓐ, 

ᓯᑏᕙᓐ ᐃᓄᒃᓱᒃ, ᕋᓯ ᔭᐅᒥ, ᐸᓯ ᔪᐃ, ᒫᒋ ᑰᓂᓘᓯ, 

ᕕᓐᓴᓐᑦ ᒪᓕᑭ, ᐱᑦᓯᐅᓛᓚ ᒫᓂᖕ, ᐸᑦᓯ ᒦᑯ, ᔨᕋᐅᑦ 

ᓇᑐᕋᐅᔅᑭ, ᐊᐃᒨᓯ ᓄᑕᕌᔾᔪᒃ; 

ᕌᓐᑕ ᐅᕼᐅᒃᑲᓐᓄᐊᖅ, ᐆᑦᑐᕙ ᐸᓖᑦᑐᖅ, ᐱᐊ 

ᖃᖅᑲᓯᖅ; ᓕᐅᕆ ᕿᓪᓗᓂᖅ, ᔮᓂᔅ ᑕᒍᕐᓈᖅ, ᓯᓯᓕᐊ 

ᑕᐃᐹᓇ  ᐊᒻᒪᓗ ᔭᐃᓴᓐ ᑖᑦ. 

 

ᐅᖃᖅᑏ, ᐅᑯᐊᑦᑕᐅᖅ ᖁᕕᐊᒋᓂᕋᕈᒪᒻᒥᒐᒃᑭᑦᑕᐅᖅ 

ᐅᑯᐊ ᐊᕙᑎᓄᑦ ᑕᓪᓕᒪᓄᓪᓗ ᐊᕐᕌᒍᓄᑦ 

ᐃᖅᑲᓇᐃᔭᖅᓯᒪᔪᑦ: ᕋᐃᒋᓕ ᐊᑦᓚ, ᖃᓐᖑᖅ ᐊᑭᑦᑎᖅ, 

ᓴᐅᓚᑦ ᐳᐊᒡ, ᑐᕉᑎ ᐳᕉᔅ; 

ᒪᕆᔭ ᕗᕌᐃᓱ, ᓲᓴᓐ ᕼᐃᓕᔪ, ᓕᓯ ᑲᕕᒃ−ᒥᑭᔪᖅ, ᔩᓂ 

ᒥᑦᑐᖅ; ᐊᒃᓇᔅ ᐸᓂᐅᔭᖅ, ᐋᓐᑐᕆᔭ ᓵᑎᐊᓇ, ᑕᒡᓚᔅ 

ᓯᑕᓐᑕᓐ, ᔪᐃ ᑎᓕ; ᐃᓕᓴᐱ ᑐᓐᓄᖅ, ᔮᓂ ᐅᓴᒃ ᐊᒻᒪᓗ 

ᔮᓐ ᕚᓐᑐᕕᐅᓪ. 

 

ᐅᖃᖅᑏ, ᒐᕙᒪᖓ ᓄᓇᕘᑉ ᐅᖃᕈᑎᓪᓗᒍ, ᑖᒃᑯᐊ 

ᖁᔭᓕᕙᒃᑲ ᐊᓯᔾᔩᒍᓐᓇᖅᓯᒪᒻᒪᑕ 

ᓄᓇᖏᓐᓂ ᓄᓇᕘᒥᓪᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 

ᐊᕙᑎᓕᕆᓂᒻᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 366 - 4(3): 

ᐊᕙᑎᓕᕆᔨᒃᑯᑦ ᐃᑲᔪᕐᓂᕆᔭᖏᑦ 

ᐱᔪᓐᓇᖅᓯᓂᕐᒥᒃ ᓄᓇᕗᑦ ᒐᕙᒪᒃᑯᖓᓐᓂ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᑉᓗᒃᑰᖅᐸᒃᑲ 

ᐊᕐᕕᐊᕐᒥᐅᖃᑎᒃᑲ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᒪᓕᒐᓕᐅᖅᑎᐅᖃᑎᓐᓄᑦ 

ᐅᖃᐅᓯᖃᕈᓐᓇᓐᖏᓱᒃᑲᒪ ᑖᒃᑯᐊ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔮᕆᑦᑎᐊᖅᓯᒪᔮᓗᖏᓐᓂᒃ, 

ᐃᖅᑲᓇᐃᔭᖅᑎᖏᓐᓂᒃ ᐱᕙᓪᓕᐊᑎᑦᑎᓪᓗᑎᒃ.  

 

ᑖᒃᑯᐊ ᐱᓕᕆᕕᒃᐳᑦ ᐃᓕᓐᓂᐊᕈᑎᔅᓴᓂᒃ ᑕᐃᒃᑯᓄᖓ 

ᒪᓕᒐᓐᓂᒃ ᒪᓕᑦᑎᑦᑎᔨᖏᓐᓄᑦ 

ᐋᖅᑭᑦᑎᕆᕙᓪᓕᐊᓯᒪᒻᒪᑕ. ᐱᖓᓱᓂᒃ 

ᐃᓕᓐᓂᐊᕈᑎᔅᓴᓂᒃ ᓴᓇᓯᒪᔪᒍᑦ ᑯᕕᔪᖃᖅᑲᑦ 

ᓱᒋᐊᖅᑎᐅᔪᓐᓇᕋᔭᖅᑐᓂᒃ ᐊᒻᒪᑦᑕᐅᖅ ᒪᓕᒐᓕᕆᓂᒻᒥᑦ 

ᐃᓕᓴᑎᑦᑎᓂᖅ ᒪᓕᑦᑎᑦᑎᓂᒻᒥᓪᓗ ᐃᓕᑎᑦᑎᓂᖅ ᐊᒻᒪ 

ᖁᑭᐅᑎᓕᕆᓂᕐᒥ. ᑖᒃᑯᐊ ᐃᓕᓐᓂᐊᕈᑏᑦ 

ᐊᑐᖅᑕᐅᓪᓚᕆᔅᓯᒪᔪᑦ ᐅᕙᒍᑦ ᐃᖅᑲᓇᐃᔭᖅᑎᖏᓐᓄᑦ 

ᐃᖅᑲᓇᐃᔮᖏᓐᓂᒃ ᐱᓕᕆᐊᕆᔭᕆᐊᓕᖏᓐᓂᓪᓗ 

ᐱᓕᕆᐊᖃᑦᑎᐊᖃᑦᑕᖅᑐᑎᒃ. 

 

ᐅᖃᖅᑏ, ᑲᑐᔾᔨᖃᑎᖃᖅᑐᑕ ᓄᓇᕘᒥ ᓯᓚᑦᑐᓴᕝᕕᒻᒥ 

ᑖᒃᑯᐊ ᐃᓕᓐᓂᐊᕋᔅᓴᐃᑦ ᐊᑐᐃᓐᓇᐅᑎᑕᐅᕙᓕᖅᑐᑦ 

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓚᒋᔭᐅᓪᓗᑎᒃ 

ᐊᕙᑎᓕᕆᓂᒻᒥᒃ ᐃᓕᓐᓂᐊᕐᓂᐅᖃᑦᑕᖅᑐᒥ ᑕᐃᑲᓂ. 

ᐃᓕᓐᓂᐊᖅᑏᑦ ᑕᒪᒃᑯᐊ ᐃᓕᓐᓂᐊᖃᑕᐅᔪᑦ 

ᑕᐃᒫᔅᓴᐃᓐᓇᖅ  

ᐊᑐᖃᑦᑕᓐᓂᐊᖅᑐᑦ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐊᑐᖅᑕᐅᕙᑦᑐᓂᒃ 

ᐃᓕᓴᕆᔭᐅᔾᔪᑎᓂᓪᓗ ᐸᐃᑉᐹᑖᓛᖅᑐᑎᒃ 

ᐃᓕᓐᓂᐊᕇᖅᑲᑕ.  

 

ᑖᓐᓇ ᐊᕙᑎᓕᕆᓂᒻᒥᑦ ᐃᓕᓐᓂᐊᕐᓂᖅ ᑖᓐᓇ 

ᐃᓕᓐᓂᐊᕈᑎᔅᓴᑦᑎᐊᕙᓪᓚᕆᐊᓗᒃ 

ᐃᓕᕝᕕᐅᑎᐊᖅᐸᑦᑐᓂᒃ ᐃᓕᓐᓂᐊᖅᑎᓄᑦ, 

ᐊᕙᑎᓕᕆᔨᒃᑯᓪᓗ ᐃᖅᑲᓇᐃᔮᖅᑎᑖᖏᓐᓇᖃᑦᑕᕈᒪᓲᑦ 

ᑕᐃᑲᖓᑦ ᐱᔭᕇᖅᓯᒪᔪᓂᒃ ᐊᕙᑎᓕᕆᓂᒻᒥᑦ 

ᓴᐳᔾᔨᓂᒻᒥᒃ, ᒥᕐᖑᐃᖅᓯᕝᕕᓕᕆᓂᕐᒥᓪᓗ, ᐊᕙᑎᒥ 

ᖃᐅᔨᓴᓐᓂᒻᒥᓪᓗ ᐃᓕᓐᓂᐊᖅᓯᒪᔪᓂᒃ. 

 

ᐅᖃᖅᑏ, ᖁᕕᐊᓱᓪᓚᕆᑦᑐᖓ ᑕᕝᕙᓂ ᐊᕐᕌᒍᑦᑎᓐᓂ 

ᑕᐃᒃᑯᐊ ᑯᕕᔪᖃᖅᑲᑦ ᓱᒋᐊᖅᑎᐅᒐᔭᖅᑐᑦ 

ᐃᓕᓴᑎᑕᐅᓂᐊᕐᒪᕐᖓᑕ ᒪᕐᕉᓐᓄᒃ ᐅᕙᒍᑦ 

ᐃᖅᑲᓇᐃᔭᖅᑎᖏᓐᓄᑦ ᑕᕝᕙᓂᑦᓴᐃᓐᓇᖅ 

ᐃᓕᓐᓂᐊᓚᐅᖅᓯᒪᔫᓐᓄᒃ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ ᐅᖃᕈᑎᓪᓗᒋᑦ 

ᐅᐱᒋᕙᒃᑲ ᑖᒃᑯᐊ ᐊᕙᑎᓕᕆᓂᕐᒧᑦ ᐃᓕᓐᓂᐊᖅᓯᒪᔫᒃ 

ᑎᐊᕋᓐᔅ ᒥᐅᓪᑕᓐ ᐊᒻᒪᓗ ᑖᓂᐅᓪ ᐃᓗᐊᕋᖅ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓄᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᑉ ᐅᖃᐅᓯᖓ 367 - 4(3): ᓄᓇᓕᓐᓂ 

ᐃᓄᓕᕆᔩᑦ ᐱᓕᒻᒪᒃᓴᖅᑕᐅᓂᖏᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎ. 

ᐅᓪᓛᒃᑯᑦ, ᓄᓇᕗᒻᒥᐅᑦ ᐸᓐᓂᑑᕐᒥᐅᑦ. 

 

ᐅᖃᖅᑎᑦᑎᔩ, ᐃᓄᓕᕆᔨᒃᑯᓐᓂᓛᒃ ᑕᕝᕙᓂ 

ᓄᓇᓕᓐᓃᑦᑐᑦ ᐃᓄᓕᕆᔩᑦ ᐱᔭᔅᓴᖃᖃᑦᑕᕐᖓᑕ 

ᐱᒻᒪᕆᒻᒥᒃ ᐃᑲᔪᖅᑐᐃᓂᕐᒥᒃ ᐸᐃᕆᑦᓯᑦᑎᐊᕐᓂᕐᒥᒃ 

ᓄᓇᕗᒻᒥᐅᓂᒃ ᑕᕝᕘᓇ ᓇᒻᒥᓂᖅ ᖃᐅᔨᖃᑦᑕᖅᑐᓄᑦ 

ᓈᒻᒪᓈᖏᑦᑐᒦᓕᖅᑎᓪᓗᒋᑦ ᐅᕝᕙᓘᓐᓃᑦ 

ᐊᑲᐅᓈᖏᑦᑐᒦᓕᖅᑎᓪᓗᒋᑦ. ᑖᒃᑯᐊ ᐃᓄᓕᕆᔩᑦ ᑕᐃᒪ 

ᐃᖅᑲᓇᐃᔮᖃᖃᑦᑕᕐᒪᑕ ᑕᒪᔅᓱᒥᖓ ᓱᕈᓰᑦ 

ᓴᐳᒻᒥᔭᐅᑦᑎᐊᕆᐊᖃᕐᓂᖏᓐᓂᒃ 

ᐸᐃᕆᔭᐅᑦᑎᐊᕆᐊᖃᕐᓂᖏᓐᓂᒃ ᐱᔨᑦᑎᕋᕈᑎᓂᒃ. ᑖᓐᓇ 

ᒪᓕᑦᑐᒍ ᓱᕈᓯᕐᓄᑦ ᐃᓚᒌᓄᑦ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔨᑦᑎᕋᐅᑦ ᒪᓕᒐᖅ ᐊᒻᒪᑦᑕᐅᖅ ᐊᓯᖏᓐᓂᒃ 

ᐃᖅᑲᓇᐃᔮᔅᓴᖃᖃᑦᑕᕐᒥᔪᑦ ᑖᒃᑯᓄᖓ. ᑖᒃᑯᐊ 

ᐃᓚᓕᐅᑎᓪᓗᒋᑦ ᑎᒍᐊᖅᑐᓕᕆᓃᑦ ᑎᒍᐊᖅᑐᓕᕆᓂᕐᒧᑦ 

ᐱᔨᑦᑎᕋᕈᑏᑦ ᐃᑲᔪᖅᑐᐃᓂᖅ ᐊᒻᒪᓗ 

ᑲᒪᒋᔭᐅᒋᐊᖃᖅᑐᓄᑦ ᐱᓕᕆᐊᖑᒋᐊᖃᖅᑐᓄᑦ 

ᐱᔨᑦᑎᕋᕈᑏᑦ. ᐊᒻᒪᑦᑕᐅᖅ ᑖᓐᓇ ᐃᓚᒌᓂᒃ 

ᐊᑲᐅᖏᓕᐅᕈᑎᖃᑦᑕᖅᑐᓂ ᑕᕝᕙᓂ 

ᐱᓕᕆᖃᑕᐅᒋᐊᖃᕐᓂᕐᒥᒃ ᐊᒻᒪᑦᑕᐅᖅ ᑕᒪᒃᑯᐊ 

ᐱᓯᑦᑎᑦᑎᐊᕐᓂᕐᒥᒃ ᐅᕝᕙᓘᓐᓃᑦ ᓴᐳᒻᒥᔭᐅᓂᕐᒧᑦ 

ᐱᔨᑦᑎᕋᕈᑎᓄᑦ ᑕᒪᒃᑯᓄᖓ ᐃᓐᓇᐅᔪᓄᑦ ᐊᒻᒪᓗ 

ᐃᓐᓇᕐᓄᑦ ᐊᒻᒪᓗ ᐃᓐᓇᒻᒪᕆᓐᓄᑦ. 
 

ᑕᐃᒪᐃᓛᒃ ᑕᕝᕙᓂ, ᐱᓕᕆᒋᐊᖃᖅᓯᒪᒐᑦᑕ 

ᐊᖏᖅᓯᒪᓪᓗᑕᓗ. ᑖᒃᑯᐊ ᐱᔾᔪᑎᒋᓪᓗᒋᑦ 

ᑭᓪᓕᓯᓂᐊᖅᑏᑦ 2011−ᒥ ᐅᓂᒃᑳᓕᐊᕆᓚᐅᖅᑕᖏᑦ 

ᑖᒃᑯᓄᖓ ᐱᔾᔪᑎᖃᖅᑐᑦ ᓱᕈᓯᕐᓄᑦ ᒪᒃᑯᑦᑐᓄᑦ ᐃᓚᒌᓄᑦ 

ᐱᔭᔅᓴᕆᔭᐅᔪᓄᑦ ᐊᒻᒪ ᐱᔨᑦᑎᕋᕈᑎᓄᑦ ᑕᒫᓂ ᓄᓇᕘᒥ. 

ᑕᐃᒪ ᐃᓄᓕᕆᔨᒃᑯᑦ ᐱᔭᔅᓴᖃᖃᑦᑕᕐᒥᔪᑦ ᑕᕝᕙᓂ 

ᐊᕐᕌᒍᑕᒫᑦ ᒪᓕᒐᐃᑦ ᒪᓕᓪᓗᒋᑦ ᐱᓕᒻᒪᔅᓴᑎᑦᑎᓂᕐᒥᒃ 

ᑖᒃᑯᓂᖓ ᓄᓇᓕᓐᓂ ᐃᓄᓕᕆᔨᐅᔪᓂᑦ. 

ᒫᓐᓇᕋᑖᒃᑰᓚᐅᖅᑐᖅ ᐃᓄᓕᕆᔨᒃᑯᑦ ᐊᓯᔾᔩᒋᐊᓚᐅᕐᖓᑕ 

ᐋᖅᑭᒋᐊᕆᓪᓗᑎᒃ ᐱᓕᒻᒪᔅᓴᐅᑎᐅᖃᑦᑕᖅᑐᓂᒃ. ᑖᓐᓇ 

ᐃᓚᓕᐅᑎᓪᓗᒍ ᐃᓄᐃᑦ ᐃᓅᓯᖏᑦᑕ 

ᐱᒻᒪᕆᐅᒋᔭᖏᓐᓂᒃ. 
 

ᑕᐃᒪᑦᑕᐅᖅ ᐅᓪᓗᒥ, ᖁᕕᐊᓱᑦᑐᖓ ᐅᓂᒃᑳᕆᐊᔅᓴᖅ 

ᐅᖃᐅᔾᔨᔭᕆᐊᔅᓴᕐᓗ. ᑖᓐᓇ ᓯᕗᓪᓕᖅᐹᖅ 

ᐱᓕᕆᐊᖑᓂᐊᖅᑐᖅ ᐋᖅᑭᒋᐊᖅᓯᒪᓕᖅᑎᓪᓗᒋᑦ ᑖᒃᑯᐊ 

ᐋᖅᑭᒋᐊᖅᓯᒪᓕᖅᑎᓪᓗᒋᑦ ᐱᓕᒻᒪᔅᓴᐅᑎᐅᖃᑦᑕᖅᑐᑦ 

ᑕᐃᑲᓂ ᐃᖃᓗᑦᑑᑦᑎᐊᒥ ᑲᔪᓯᓂᐊᕐᖓᑦ ᐊᒃᑐᐸ 18, 

2017. ᐊᒃᑐᐸ 10−18ᒧᑦ 2017. ᑕᐃᒪ 

15−ᖑᓂᐊᖅᑐᒋᔭᕗᑦ ᐃᓄᓕᕆᔩᑦ ᑕᕝᕙᖓᑦ 

ᓄᓇᕗᒥᖔᖅᓯᒪᔪᑦ ᑕᐃᑯᖓ 

ᐱᓕᒻᒪᔅᓴᒋᐊᖅᑐᖃᑕᐅᓂᐊᖅᑐᑦ. ᐱᓕᒻᒪᔅᓴᓂᐅᓂᐊᖅᑐᖅ 

ᑖᒃᑯᓄᖓ ᐃᓄᓕᕆᔨᐅᔪᓄᑦ ᐱᕕᔅᓴᖃᖅᑎᑦᑎᓂᐊᕐᖓᑦ 

ᑕᒪᔅᓱᒥᖓ ᑐᑭᖃᑦᑎᐊᖅᑐᒥᒃ ᐅᖃᐅᓯᖃᕈᓐᓇᕐᓗᑎᒃ. 

ᑖᓐᓇ ᐱᔾᔪᑎᒋᓪᓗᒍ ᐃᓄᐃᑦ ᐃᓅᓯᖏᑦᑎᒍᑦ 

ᐱᒻᒪᕆᓕᕆᓂᖅ. ᑕᒪᓐᓇ ᐱᔾᔪᑎᒋᓗᒍ 

ᓴᓐᖓᑎᑉᐹᓪᓕᖁᓪᓗᒋᓪᓗ ᐃᑲᔪᖅᑐᐃᖃᑦᑕᕐᓂᖏᑦ 

ᐃᒻᒥᓐᓄᑦ ᐊᒻᒪᓗ ᑕᒪᔅᓱᒥᖓ ᐱᓕᒻᒪᔅᓴᓂᕆᔭᒥᓂᒃ 

ᐊᑑᑎᖃᑦᑎᐊᖁᓪᓗᒋᑦ ᐊᑲᐅᓈᕐᓂᐹᒃᑯᑦ ᑕᒪᒃᑯᓄᖓ 

ᐃᓄᓐᓄᑦ ᑐᕌᖓᓗᐊᖅᑐᒥᒃ ᐱᔨᑦᑎᕋᕈᑎᓄᑦ ᑕᒫᓂ 

ᓄᓇᕘᒥ. 
 

ᐅᖃᖅᑎᑦᑎᔨ, ᐃᓄᓕᕆᔨᒃᑯᑦ ᑭᒡᒐᑐᕐᓗᒋᑦ ᒫᓐᓇ 

ᓇᓗᓇᐃᖅᓯᔪᒪᕗᖓ ᖁᔭᒋᔪᒪᓪᓗᒋᑦ ᓄᓇᓕᓐᓂ 

ᐃᓄᓕᕆᔩᑦ ᑕᕝᕙᓂ ᑲᔪᓯᑦᑎᐊᖃᑦᑕᕐᖓᑕ 

ᐊᖏᖅᓯᒪᑦᑎᐊᖅᑐᑎᓪᓗ ᐱᔭᔅᓴᖏᓐᓂ 

ᐃᖅᑲᓇᐃᔮᔅᓴᖏᓐᓂ ᓱᕈᓯᕐᓄᑦ ᐃᓚᒌᓄᓪᓗ. ᑕᐃᒪ ᒫᓐᓇ 

ᐅᕙᒍᑦ, ᑲᔪᓯᓂᖃᑦᑎᐊᕈᒪᓂᖃᖅᑯᒍᑦ ᐃᑲᔪᖅᑐᐃᓂᕐᒥᑦ 

ᑖᒃᑯᓂᖓ ᐃᖅᑲᓇᐃᔭᖅᑎᐅᔪᓂᑦ ᑕᒪᐅᓇ 

ᐱᓕᒻᒪᔅᓴᑎᑦᑎᓂᒃᑯᑦ ᐊᒻᒪᓗ ᐱᓕᒻᒪᔅᓴᓯᒪᑦᑎᐊᓂᒃᑯᑦ 

ᑕᒪᒃᑯᐊᓗ ᓴᐳᑎᔭᐅᓯᒪᑦᑎᐊᕐᓗᑎᒃ … 
 

ᐅᖃᖅᑎ: ᒥᓂᔅᑕ. (ᑐᓵᔨᑎᒍᑦ) ᒥᓂᔅᑕ, ᐃᓱᓕᒻᒪᑦ 

ᐅᖃᓪᓚᒡᕕᒃᓴᐃᑦ. ᐹᓪ ᖁᐊᓴ ᓯᕗᒃᑲᖅᑕᖅᑎ. 
 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᐳᖓ ᑖᓐᓇ ᒥᓂᔅᑕᐃᑦ 

ᐅᖃᐅᓯᒃᓴᖃᕐᕕᒋᔭᖓ ᐅᖓᕙᕆᐊᖅᑕᐅᖁᓪᓗᒍ. 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᖕᒪᑦ ᐅᖓᕙᕆᐊᖅᑕᐅᖁᓪᓗᒍ ᒥᓂᔅᑕᐃᑦ 

ᐅᖃᓪᓚᒡᕕᒃᓴᖓᑦ ᐱᕕᒃᓴᖅ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᖏᒻᒪᑦ ᑲᔪᓯᓂᐊᖅᐳᒍᑦ ᒥᓂᔅᑕᐃᑦ 

ᐅᖃᐅᓯᖏᑦ ᓄᖑᑉᐸᑕ ᑭᓯᐊᓂ ᑲᔪᓯᓗᑎᒍᑦ 

ᐱᓕᕆᓂᐊᖅᐸᕗᑦ. 
 

ᐊᑏ ᑲᔪᓯᓕᕆᑦ ᒥᓂᔅᑕᕆᔭᖅ ᐃᓄᓕᕆᔨᒃᑯᓐᓄᑦ ᒥᓂᔅᑕ, 

ᒥᔅᑕ ᔮᓂ ᒪᐃᒃ. 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒃᑲ.  
 

(ᑐᓵᔨᑎᒍᑦ) ᐃᑲᔪᖅᑐᐃᖏᓐᓇᑦᑎᐊᕐᓂᐊᖅᑐᒍᑦ 

ᐃᓄᓕᕆᔨᒃᑯᓐᓄᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎ 

ᐱᓕᒻᒪᒃᓴᖅᑎᑕᐅᖃᑦᑕᕐᓗᑎᒃ ᓴᐳᒻᒥᔭᐅᖁᓪᓗᒋᑦ ᓱᕈᓰᑦ 

ᐃᓐᓇᐃᑦ ᐃᓚᒌᓪᓗ. ᑖᒃᑯᐊ ᐱᓕᕆᕕᑦᑕ ᐆᒻᒪᑎᒋᖕᒪᒋᑦ 

ᐱᔾᔪᑎᒋᓪᓗᒋᑦ ᐊᖏᖅᓯᒪᑦᑎᐊᕐᓂᖏᓐᓄᑦ 

ᐃᖅᑲᓇᐃᔭᖅᑏᑦ ᐱᓕᕆᖃᑦᑕᕐᒪᑕ ᑖᔅᓱᒥᖓ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᒡᓗᓕᕆᔨᕐᔪᐊᕐᒧᑦ ᓄᓇᕗᒻᒥ ᒥᓂᔅᑐ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 368 - 4(3): ᑐᓴᒐᒃᓴᖅ 

ᐸᕐᓇᐅᑎᒃ ᖃᓄᖅᑑᕐᓂᕐᒧᑦ ᐃᒡᓗᓕᕆᓂᕐᒥᒃ 

(ᑯᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᑉᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑳ ᐊᒻᒪᓗ ᓄᓇᕗᒻᒥᐅᑦ  

ᑎᑭᕌᕐᔪᐊᕐᒥᐅᑦ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕕᐊᕐᒥᐅᖃᑎᒃᑲᓗ ᐅᑉᓛᑦᓯᐊᖅ, 

ᐅᑉᓗᖃᑦᓯᐊᕐᓂᐊᖅᐳᓯ ᐅᑉᓗᒥ. 

 

(ᑐᓵᔨᑎᒍᑦ) ᐅᖃᖅᑎ, ᐅᑭᐊᒃᓵᖅ ᖁᕕᐊᓱᑦᑎᐊᓚᐅᕋᒪ 

ᓴᖅᑭᑦᑎᔭᕆᐊᒃᓴᖅ ᐸᕐᓇᐅᑎᓂᒃ ᑎᑎᕋᐅᔭᖅᓯᒪᔪᓂᒃ 

ᐃᒡᓗᓕᕆᓂᕐᒧᑦ ᑐᕌᖓᔪᓂᒃ ᐊᑐᓕᖅᑎᑦᑎᓂᕐᒥᒃ 

ᐸᕐᓇᐅᑎᒃᓴᖏᓐᓂᒃ ᓄᓇᕘᑉ ᒐᕙᒪᒃᑯᖏᑦᑕ 

ᐃᒡᓗᓕᕆᓂᕐᒧᑦ ᐊᖏᕐᕋᖃᖏᑦᑐᓕᕆᓂᕐᒧᓪᓗ 

ᐅᐸᓗᖓᐃᔭᐅᑎᒃᓴᖏᓐᓂᒃ. ᐃᓚᒋᓪᓗᓂᐅᒃ ᑖᔅᓱᒪ 

ᐃᒡᓗᓕᐅᖃᑎᒌᓚᐅᖅᑕ ᑕᐃᔭᐅᔪᒥᒃ. 

 

ᐅᖃᖅᑏ, ᐊᑐᓕᖅᑎᑕᐅᓂᖓ ᑖᒃᑯᐊ ᐸᕐᓇᐅᑎᐅᔪᑦ 

ᐱᒋᐊᓚᐅᖅᓯᒪᔪᑦ ᐄᑉᐳ 1, 2017−ᖑᑎᓪᓗᒍ ᐸᕐᓇᐅᑏᑦ 

ᑖᒃᑯᐊ ᓯᕕᑐᔪᒧᑦ ᐸᕐᓇᐅᑎᐅᔪᑦ ᐊᑐᖅᑕᐅᓂᐊᖅᑐᑦ 

ᐊᕐᕌᒍᑦ ᖁᓕᑦ ᐃᓗᐊᓂ 10.  

 

ᔪᓂ 2017−ᖑᑎᓪᓗᒍ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᕕᐅᖃᑎᒌᒃᑐᓂᒃ ᐃᓕᓐᓂᐊᓯᓐᓈᑦ 

ᑲᑎᒪᑎᑦᑎᓚᐅᕐᒪᑕ ᐃᓘᓐᓇᖏᓐᓂᒃ ᐱᓕᕆᕕᖕᓂᒃ 

ᖃᐅᔨᒪᑦᑎᐊᕐᓂᐊᕐᒪᑕ ᐱᓕᕆᕕᐅᔪᑦ 

ᑭᓱᓕᕆᔨᐅᔭᕆᐊᖃᕐᒪᖔᑕ ᐊᒻᒪᓗ 

ᐅᓂᒃᑳᓕᐅᖃᑦᑕᕆᐊᖃᕐᓂᖏᑦ ᒪᓕᒃᖢᒋᑦ ᐸᕐᓇᐅᑏᑦ. 

 

ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᑕᖅᑭᑦ ᐱᖓᓱᑦ 

ᐊᓂᒍᑕᒫᑦ ᐅᓂᒃᑳᓕᐅᕐᕕᐅᖃᑦᑕᓕᖅᑐᑦ ᐅᖃᕈᒪᓪᓗᖓᓗ 

ᐅᖃᖅᑎ, ᒫᓐᓇ ᐊᐅᓚᔾᔭᒃᑕᐅᔭᕆᐊᓖᑦ 

ᐱᓕᕆᔭᐅᕙᓪᓕᐊᓕᖅᑐᑦ ᐊᖑᒻᒪᑎᑦᑎᐊᖅᑐᒍᓪᓗ ᐊᕐᕌᒍᒥ 

ᓯᕗᒧᐊᑦᑎᐊᕐᓂᐊᕋᑦᑕ. 

 

ᐃᓚᖏᑦ ᑕᒪᒃᑯᐊ ᐊᐅᓚᔾᔭᒃᑕᐅᓯᒪᔪᑦ ᓲᕐᓗ 

ᐃᖅᑲᓇᐃᔭᖃᑎᒋᓪᓗᑎᒍᑦ ᖁᓪᓕᒃᑯᑦ ᓄᓇᕘᒥᓗ 

ᒐᕙᒪᒃᑯᓐᓂᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑎᑎᕋᕐᕕᖓᑦ ᓴᓇᖁᓪᓗᑕ ᐆᒻᒪᖅᑯᑎᓂᒃ 

ᐊᑐᓗᐊᖅᑕᐃᓕᒪᑎᑦᑎᖁᓪᓗᒋᑦ ᐊᖏᕐᕋᕆᔭᐅᔪᓂ. 

ᐊᑐᓂ ᑖᒃᑯᐊ ᐆᒻᒪᖁᑎᓄᑦ ᐊᑐᖅᑕᐃᓕᒪᓂᖅ ᑕᐃᒪᓐᓇ 

ᐱᒻᒪᕆᐊᓘᖕᒪᑦ ᑎᑭᓪᓗᒍ 52−ᒥ ᓈᓴᐅᑎᓕᒃ ᐸᕐᓇᐅᑎᓂ 

ᐅᖃᖅᓯᒪᖕᒪᑦ ᑎᓕᐅᕆᔭᕆᐊᖃᕋᑦᑕ ᐃᒡᓗᖃᖅᑎᐅᔪᓂᒃ 

ᐃᓕᓴᖅᓯᑦᑎᐊᕆᐊᖃᕐᒪᑕ ᑲᒪᑦᑎᐊᕆᐊᖃᕐᒪᑕᓗ 

ᓇᐅᑦᑎᖅᓱᕆᐊᖃᕐᒪᑕᓗ ᐃᒡᓗᖁᑎᒥᖕᓂᒃ 

ᐊᑐᖅᑕᖏᓐᓄᑦ. 

 

ᐊᒻᒪᓗᑦᑕᐅᖅ ᐃᓚᖓ ᑕᐃᓐᓇ ᐃᒡᓗᓕᕆᔨᕐᔪᐊᒃᑯᑦ 

ᓯᕗᒃᑲᖅᑕᖅᑎᐅᕕᒋᔭᖓᑦ ᐱᓕᕆᕕᖓᓐᓂ  

ᑮᓇᐅᔭᓕᕆᔨᒃᑯᑦ ᕿᒥᕐᕈᓇᒡᓗᑎᒃ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖏᓐᓂᒃ ᒪᓕᒃᖢᒍ 

ᐊᑐᓕᖁᔭᓕᐊᑦ 21 ᐸᕐᓇᐅᑎᓂᒃ ᐃᒡᓗᓕᕆᓂᕐᒧᑦ. 

ᑖᒃᑯᐊ ᕿᒥᕐᕈᓇᓕᖅᑐᑦ ᐃᖅᑲᓇᐃᔭᖅᑏᑦ 

ᐃᒡᓗᓕᒃᓴᖏᓐᓂ ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᕐᓂᒃ 

ᐊᒻᒪᓗᑦᑕᐅᖅ ᐊᔾᔨᒌᖏᑦᑐᓄᒃ ᐊᑐᖅᑕᐅᔪᓐᓇᖅᑐᓂᒃ 

ᐊᖑᒻᒪᑎᔪᓐᓇᖅᓯᓂᐊᕐᒪᑕ ᐃᒡᓗᑭᒃᓴᕐᓂᖏᓐᓄᑦ ᓄᓇᕘᑉ 

ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ. 

 

ᐅᖃᖅᑏ, ᑭᐅᔾᔪᑎᒋᓪᓗᒋᑦ ᐸᕐᓇᐅᑎ 16−ᒧᑦ 

ᐃᑲᔪᖅᑐᖅᑕᐅᖁᓪᓗᒋᑦ ᓇᖕᒥᓂᖃᖅᑐᑦ ᐃᒡᓗᓂᒃ, 

ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓇᒃᓯᒪᓕᖅᑐᑦ ᐃᒡᓗᒥᒃ 

ᓇᖕᒥᓂᖅᑖᕈᑎᒃᓴᓄᑦ ᐱᓕᕆᓂᐅᑉ ᐊᐅᓚᓂᕆᔭᖓᓂᒃ 

ᖃᐅᔨᒋᐊᖅᖢᑎᒃ ᑭᓱᓂᒃ ᑐᓗᖅᑕᐅᑎᖃᕐᒪᖔᑕ 

ᐃᓱᒫᓗᖕᓇᖅᑐᖃᕐᒪᖔᓪᓗ ᖃᓄᖅ ᐊᒃᑐᐃᓂᖃᕐᒪᖔᑕ 

ᓄᓇᕘᒥᐅᓕᒫᑦᑎᐊᓄᑦ. 

 

ᐅᖃᖅᑏ, ᐃᖅᑲᓇᐃᔭᕐᓂᐊᖅᑐᒍᑦ ᐸᕐᓇᐅᑎᕗᑦ ᐊᑐᕐᓗᒋᑦ 

ᐅᑭᐊᒃᓵᖑᓂᐊᖅᑐᖅ ᓯᕗᓪᓕᖅᐹᒥ ᐅᓂᒃᑳᓕᐅᕐᓂᐊᕐᒪᑕ 

ᐃᒡᓗᓕᕆᓂᕐᒧᑦ ᐅᓂᒃᑳᖅ ᓴᖅᑭᑕᐅᓂᐊᖅᑐᖅ 

ᒪᓕᒐᓕᐅᕐᕕᖕᒥ ᐊᕐᕌᒍᑉ ᐃᓗᐊᓂ 

ᖃᓄᐃᓕᐅᖅᓯᒪᖕᒪᖔᑕ ᐅᓂᒃᑳᕐᓗᑎᒃ. 

 

ᐅᖃᖅᑏ, ᑲᔪᓯᑎᓪᓗᒍ ᑕᒪᒃᑯᐊ ᐃᖅᑲᓇᐃᔭᖃᑎᒌᖕᓂᖅ 

ᒐᕙᒪᒃᑯᓐᓂ, ᓂᕆᐅᑦᑎᐊᖅᑐᖓ ᓯᕗᓂᒃᓴᑦᑎᓐᓂ ᑕᒪᓐᓇ 

ᐱᕙᓪᓕᐊᑦᑎᐊᕐᓂᐊᕐᒪᑦ, ᐱᓕᕆᖃᑎᒌᑦᑎᐊᕐᓗᑕ 

ᓄᓇᕗᒻᒥ ᐃᒡᓗᑭᒃᓴᕐᓂᖅ ᑲᒪᒋᓂᐊᕋᑦᑎᒍ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ, ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑮᑦ 

ᐲᑕᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 369 - 4(3): ᑎᒍᔭᐅᓯᒪᔪᓄᑦ 

ᓄᓇᓕᓐᓂ ᐱᓕᕆᔾᔪᑏᑦ (ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᓂᑯᕕᑦᑐᒪᓪᓗᖓ 

ᐅᓄᑲᓪᓚᒃᑐᓂᒃ ᑕᐃᒃᑯᐊ ᐃᒻᒥᖕᓂᒃ ᐋᖅᑭᒃᓯᓇᓱᒃᑐᓂᒃ 

ᐃᓅᓯᕐᒥᓂᒃ. ᐋᖅᑭᒃᓯᓇᓱᒃᑐᑦ ᑖᒃᑯᐊ ᓄᓇᓕᖏᓐᓄᑦ 

ᐅᑎᕈᓐᓇᕐᓂᐊᕐᒪᑕ. ᐅᑯᐊ ᕿᑭᖅᑖᓗᖕᒥ 

ᐃᑲᔪᖅᑕᐅᕕᖕᒦᑦᑐᑦ ᐊᒻᒪᓗ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᖏᖅᖠᓂᕐᒥ ᑎᒍᔭᐅᒪᕕᖕᒦᑐᑦ ᐃᓚᐅᑦᑎᐊᖃᑦᑕᖅᑐᑦ 

ᓄᓇᓕᖕᓂ ᓴᓇᑲᑕᒃᖢᑎᒃ ᐃᖃᓗᖕᓂ ᐊᒻᒪᓗ 

ᑲᖏᖅᖠᓂᕐᒥ. 

 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓂ, ᐊᓄᓪᓚᒃᓰᕕᓕᕆᔨᒃᑯᑦ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᖃᖅᓯᒪᖕᒪᑕ 

ᓄᓇᓕᖅᐸᐅᔭᖓᓂ ᐃᖃᓗᐃᑦ ᐊᒻᒪ ᓄᓇᕘᒻᒥ 

ᒥᕐᖑᐃᖅᓯᕐᕕᖕᒥ ᑲᖏᖅᖠᓂᕐᒥ, 

ᓇᐅᑦᑎᖅᓱᐊᕆᔭᐅᓪᓗᑎᒃ ᑎᒍᔭᐅᖅᑲᔪᑦ ᑖᒃᑯᓂᖓ 

ᓄᓇᓕᖕᓂ ᓴᓇᖃᑦᑕᖁᓪᓗᒋᑦ. 

 

ᐊᐅᔭᐅᕋᑖᖅᑐᖅ ᐃᖃᓗᖕᒥᐅᑕᐃᑦ 

ᑕᑯᖃᑦᑕᖅᑐᒃᓴᐅᓚᐅᖅᑐᑦ ᑕᐃᒃᑯᓂᖓ ᐊᖅᑯᓯᐅᖅᑐᓂᒃ 

ᑎᒍᔭᐅᖅᑲᓪᓗᓂ ᐊᒻᒪ ᐱᓱᒡᕕᖕᓂᒃ ᐊᒻᒪ ᓴᓂᕐᓂᒃ 

ᓄᐊᑦᑎᖃᑦᑕᖅᑐᓂᒃ, ᓴᓗᒻᒪᖅᓴᐃᓪᓗᑎᒃ ᐃᒡᓗᐃᑦ 

ᐊᑯᓐᓂᖏᓐᓂᒃ ᐊᒻᒪ ᒪᓕᒐᓕᐅᕐᕕᐅᑉ ᐊᕙᓗᐊᓂᒃ. 

ᑲᖏᖅᖠᓂᕐᒥ ᑎᒍᔭᐅᖅᑲᔪᑦ ᐃᑲᔪᖅᑐᐃᓚᐅᖅᑐᑦ 

ᒥᕐᖑᐃᖅᓯᕐᕕᖕᓂᒃ ᐋᖅᑭᒃᓱᐃᓪᓗᑎᒃ ᐊᒻᒪᓗᑦᑕᐅᖅ 

ᐱᓕᕆᖃᑎᖃᖅᖢᑎᒃ ᕿᔪᓕᕆᔨᒻᒪᕆᖕᒥᒃ.  

 

ᑖᒃᑯᐊ ᐱᔨᑦᓯᕋᕈᓐᓇᓚᐅᖅᑐᑦ ᐃᓕᑉᐹᓪᓕᓚᐅᖅᖢᑎᒡᓗ 

ᐃᖅᑲᓇᐃᔭᕐᓂᕐᒥᒃ ᑕᐃᒪᓐᓇ ᑎᒍᔭᐅᖅᑲᒐᓗᐊᖅᖢᑎᒃ 

ᐃᓕᓴᕆᔪᒪᔭᒃᑲ. ᑕᐃᒃᑯᐊ ᐱᓕᕆᓚᐅᖅᑐᐃᑦ 

ᓄᓇᓕᖕᒥᓄᑦ ᐅᑎᖅᑎᑦᑎᔪᓐᓇᕐᓂᐊᕐᒪᑕ 

ᐱᓂᐊᕐᓂᕐᒥᑎᒍᑦ ᐊᒻᒪᓗ ᐃᓕᓴᕆᔪᒪᓪᓗᒋᑦ ᐃᖃᓗᖕᓂ 

ᓄᓇᓕᖅᐸᐅᔭᖏᑦ ᐊᒻᒪ ᓄᓇᕗᒻᒥ 

ᒥᒃᖑᐃᖅᓯᕝᕕᓕᕆᔨᒃᑯᑦ ᑕᐃᒪᐃᑦᑐᓂᒃ 

ᐱᕕᖃᖅᑎᑦᑎᓚᐅᕐᒪᑕ. 

 

ᑎᒍᔭᐅᖅᑲᔪᑦ ᓄᓇᕘᒥ ᐋᖅᑭᒃᓯᕆᐊᖃᕐᒪᑕ 

ᐅᑎᑦᑎᐊᖃᑦᑕᕆᐊᖃᖅᖢᑎᒡᓗ ᓄᓇᓕᖕᓄᑦ ᐱᔭᕇᕌᖓᑕ 

ᐊᓄᓪᓚᒃᓰᕕᖕᒥ ᑎᒍᔭᐅᖅᑲᓂᕆᔭᖓᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ.  

ᖃᐅᒻᒪᖅᑯᑎᓕᕆᓂᕐᒧᑦ ᖁᓪᓕᒃᑯᑦ ᒥᓂᔅᑐᖓ, ᒥᔅᑐ ᔮᓂ 

ᒪᐃᒃ. 

ᓚᐅᕋ ᐅᓪᓗᕆᐊᑦ ᒎᑦᑎᐊᐃ ᐃᓕᓐᓂᐊᕐᓂᕐᒧᑦ 

ᑐᓂᖅᑯᓯᐊᖅᑕᐅᔪᖅ (ᒪᐃᒃ) 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) 2017 ᓗᐊᕋ ᐅᓪᓗᕆᐊᖅ ᒎᑦᑎᔭᐃᑦ 

ᐃᓕᓐᓂᐊᖅᑐᓄᑦ ᑐᓐᓂᖅᑯᑕᐅᖃᑦᑕᖅᑐᖅ ᐊᒃᓱᐊᓗᒃ 

ᖁᕕᐊᓱᒃᑐᖓ ᓂᑯᕕᑦᑕᕆᐊᒃᓴᖅ ᒪᓕᒐᓕᐅᕐᕕᖕᒥ 

ᑐᓴᖅᑎᑦᑎᔭᕆᐊᒃᓴᖅ ᖁᓪᓕᒃᑯᑦ 2017 ᓗᐊᕋ 

ᐅᓪᓗᕆᐊᖅ ᐃᓕᓐᓂᐊᖅᑎᓄᑦ ᑐᓂᔭᐅᖃᑦᑕᖅᑐᖅ 

ᐱᓪᓗᒍ. 
 

(ᑐᓵᔨᑎᒎᕈᓐᓃᖅᑐᖅ) ᖃᐅᒪᓕᕆᔨᒃᑯᑦ ᑮᓇᐅᔭᑎᒍᑦ 

ᐃᓕᓐᓂᐊᖅᑎᒧᑦ ᑐᓂᓯᖃᑦᑕᕐᖓᑕ ᑕᕝᕙᓐᖔᖅᑐᓂᒃ 

ᓗᐊᕋ ᐅᓪᓗᕆᐊᖅ ᒎᑎᔭᐃ, ᑖᔅᓱᒥᖓ 

ᖃᐅᔨᒪᑦᑎᐊᓚᐅᕐᖓᑦ ᐱᒻᒪᕆᐅᓂᖓᓂᒃ ᑖᓐᓇ 

ᓄᓇᕘᒥᐅᓄᑦ ᐊᒻᒪ ᐊᐅᓚᓂᕆᔭᖓ ᖃᐅᒻᒪᔾᔪᑎᓕᕆᓂᖅ 

ᐱᒋᔭᐅᖁᓪᓗᒍ. (ᑐᓵᔨᑎᒍᑦ) ᑖᓐᓇ ᓗᐊᕋ 

ᐱᓕᕆᓚᐅᕐᓂᖓᓂᒃ ᐃᓕᓐᓂᐊᖅᑎᓄᑦ 

ᑐᓂᔭᐅᖃᑦᑕᖅᑐᖅ ᐃᓕᓴᖅᓯᓯᒪᔪᖅ ᓄᓇᕗᒻᒥ 

ᐆᒻᒪᖅᑯᑎᓕᕆᓂᕐᒧᑦ ᐊᑐᖅᑕᐅᖃᑦᑕᕐᓂᐊᕐᒪᑦ 

ᓄᓇᓕᖕᓂᓪᓗ.  
 

ᐊᕐᕌᒍᒋᔭᑦᑎᓐᓂ ᑖᓐᓇ ᑐᓂᔭᐅᓚᐅᖅᑐᖅ ᐊᐅᑦ ᓵᑎᐊᓇ 

ᑲᖏᖅᖠᓂᕐᒥᐅᑕᖅ. ᒫᓐᓇ ᐊᕐᕌᒍᖓᓂ ᐱᖓᔪᖓᓂ 

ᐃᓕᓐᓂᐊᕐᓂᓕᐊᖅᑐᖅ ᓯᓚᑦᑐᖅᓴᕐᕕᒡᔪᐊᖓᓂ 

ᒫᓂᑑᐸᒥ, ᑭᓱᑐᐃᓐᓇᕐᓂᒃ ᐃᓕᓐᓂᐊᖅᖢᓂ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐱᔪᒪᓂᖃᑦᑎᐊᖅᑐᓂ 

ᒪᒃᑯᒃᑑᓪᓗᓂ ᓯᕗᓂᒃᓴᒥᓂᒃ ᑕᑯᓐᓇᖅᑐᓂ 

ᐱᓕᕆᔨᐅᓂᐊᖅᑐᖅ ᑕᕝᕙᓂ ᖃᐅᔨᓴᖅᑎᒻᒪᕆᓐᖑᓪᓗᓂ 

ᖃᐅᔨᓴᖅᑐᓕᕆᓂᒻᒥᑦ ᐱᓕᕆᔨᒻᒪᕆᐅᓗᓂ, ᐊᒻᒪ 

ᐅᑎᕈᒫᖅᑐᓂ ᑕᒪᐅᖓ ᓄᓇᕘᒧᑦ ᐱᔨᑦᑎᕋᕆᐊᖅᑐᓪᓗᓂ 

ᓄᓇᕘᒥᐅᓂᑦ. 
 

ᐅᖃᖅᑎᑦᑎᔩ, (ᑐᓵᔨᑎᒍᑦ) ᐊᐅᑦ ᐃᓕᓐᓂᐊᕐᓂᕆᔭᖏᑦ 

ᐊᒃᓱᐊᓗᒃ ᐅᐱᓐᓇᖅᑐᑦ ᐊᔾᔪᒥᓇᖅᖢᑎᒡᓗ. ᑖᒃᑯᐊ 

ᐊᒃᓱᕈᑦᑎᐊᖅᖢᓂ ᐃᓕᓐᓂᐊᒃᑲᓐᓂᖃᑦᑕᕐᒪᑦ 

ᐊᖑᒻᒪᑎᓂᐊᕐᒪᑦ ᑕᐃᒃᑯᐊ ᒪᓕᒐᐃᑦ 

ᐊᑐᖅᑕᐅᖃᑦᑕᕆᐊᖃᖅᑐᑦ ᓯᓚᑦᑐᖅᓴᕐᕕᒡᔪᐊᒧᑦ 

ᐃᓯᓐᓂᐊᖅᑎᓪᓗᒋᑦ. ᐊᐅᑦ ᓯᕗᒧᐊᑦᑎᐊᖅᓯᒪᔪᒻᒪᕆᐊᓗᒃ 

ᐃᓕᓐᓂᐊᖅᑕᒥᓂᒃ A+ ᑎᑎᕈᑎᖃᒻᒪᕆᒃᑐᖅ ᑕᒪᐃᓐᓄᑦ.  
 

ᐃᓚᖓᑦ ᒪᓕᒐᓕᐅᖅᑎ: ᐅᐃᒃ! 

 

ᐊᖓᔪᖅᑳᖅ ᔮᓂ ᒪᐃᒃ: ᐱᓕᕆᑦᑎᐊᖃᑦᑕᓐᓂᕆᔭᖓᓂᒃ 

ᐃᓕᓐᓂᐊᓂᕐᒥ  



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑭᒪᑦᑎᐊᓐᓂᖓᓂᑦ, ᐊᐅᑦ ᑖᓐᓇ ᓇᓗᓇᐃᕈᒪᓪᓗᒍ 

ᖁᕕᐊᒋᓗᒍ, ᐱᓕᕆᑎᓪᓗᓂ ᐊᑭᓕᖅᓱᑕᐅᒐᓂ 

ᐱᓕᕆᖃᑦᑕᓐᓂᕆᔭᖓ ᑖᒃᑯᓄᖓ ᐊᕿᔨᐅᔪᓄᑦ 

ᐱᓐᖑᐊᕝᕕᒻᒥᓗ ᐱᓐᖑᐊᖃᑦᑕᖅᑐᓄᑦ 

ᑲᒪᒋᔭᐅᖃᑦᑕᖅᑐᓂ ᓄᓇᖓᓐᓂ ᑲᖏᖅᓯᓂᕐᒥ. 

(ᑐᓵᔨᑎᒍᑦ) ᑕᒪᓐᓇᑦᑕᐅᖅ ᒥᖕᓂᑐᖏᑦᑎᐊᖅᖢᓂ ᐃᓛᒃ 

ᐊᓯᒥᓂᒃ ᓯᐊᖃᑦᑎᐊᕐᒪᑦ ᐃᓕᓐᓂᐊᖅᑎᐅᖃᑎᓂᓗ 

ᐃᖅᑲᓇᐃᔭᖃᑎᖃᖅᐸᒃᖢᓂ ᑕᐃᒪᓐᓇ ᑕᕝᕙ 

ᑐᓂᔭᐅᔾᔪᑎᒋᔭᖓ ᓇᓛᒎᑦᑎᐊᖅᐳᖅ.  

 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ ᓇᓗᓇᐃᕈᑎᒋᓯᒪᔭᖓᓂ 

ᖃᓄᐃᓕᐅᕈᒪᒻᒪᖔᖅ ᖃᓄᐃᓕᐅᕈᒪᓯᒪᓂᕆᔭᖓᓂ 

ᐅᖃᖅᓯᒪᔪᖅ: ᐱᕈᕈᒪ ᑐᑭᓯᐅᒪᓗᖓ 

ᑐᑭᓯᐅᒪᑦᑎᐊᕐᓂᖃᕐᓗᖓ ᑕᒪᓐᓇ ᐱᔨᑦᑎᕋᕐᓂᖅ ᐊᓯᒥ 

ᐱᒻᒪᕆᐅᑎᓪᓗᒍ. ᑖᓐᓇᐃᓛᒃ ᓈᒻᒪᓈᖅᑐᖅ 

ᐊᑑᑎᖃᑦᑎᐊᕈᓐᓇᖅᑐᖅ. ᑕᒪᐅᓇ ᐃᓅᓯᑦᑎᒍᑦ 

ᐊᑐᕈᓐᓇᑕᑦᑎᒍᑦ. (ᑐᓵᔨᑎᒍᑦ) ᓗᐊᕋ ᒎᑦᓯᔭᐃ ᑕᐃᒃᑯᐊ 

ᐊᒃᓱᐊᓗᒃ ᓄᓇᓕᖕᓂ ᐃᓚᐅᑦᑎᐊᓚᐅᕐᒪᑦ ᐊᒻᒪ 

ᑲᔪᖏᖅᓴᐃᓪᓗᓂ ᐊᓯᖏᓐᓂ.  

 

ᐃᓱᓕᓚᐅᖏᓐᓂᓐᓂ ᒫᓐᓇ ᖁᔭᓐᓇᒦᕈᒪᔭᒃᑲ ᐃᓚᒌᑦ 

ᓗᐊᕋ ᐅᓪᓗᕆᐊᖅ ᒎᑦᓯᔭᐃ ᐱᓗᐊᖅᑐᒥᒃ ᓯᑕᕚᓐ ᐊᒻᒪ 

ᐊᒫᓐᑕ ᕿᓚᕝᕙᖅ ᐊᖏᖅᓯᒪᑦᑎᐊᕐᒪᑕ ᑖᔅᓱᒥᖓ 

ᐃᓕᓐᓂᐊᕈᑎᓄᑦ ᐃᓕᓐᓂᐊᖅᑐᓄᑦ 

ᑐᓂᖅᑯᑕᐅᖃᑦᑕᖅᑐᓂᒃ ᓂᕈᐊᖃᑕᐅᖃᑦᑕᖅᖢᑎᒡᓗ 

ᐊᕐᕌᒍ ᐊᕙᑎᑦ ᐊᓂᒍᖅᑐᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᔪᕈᒋᓚᐅᕋᒃᑯ ᓗᐊᕋ ᐊᒻᒪᓗ 

ᐊᓂᖃᒃᑲᓐᓂᕐᒥᔪᖅ ᑯᕆᔅ ᔪᕉᒥᒃ ᐃᓚᖃᖅᑐᓂᓗ 

ᐊᒥᓱᓂᒃ.  

 

ᐅᖃᖅᑎᑦᑎᔩ, (ᑐᓵᔨᑎᒍᑦ) ᐊᑦ ᓴᑎᐊᓇᐅᑉ ᐊᒃᓱᕈᕐᓂᖓ 

ᐃᓱᒪᒋᔭᖓ ᑕᐃᒪᓐᓇ ᐊᒃᓱᕈᕐᓈᓗᒃᑲᓗᐊᖅᑎᓪᓗᒍ 

ᓯᕗᒧᐊᑦᑎᐊᕈᓐᓇᓚᐅᕐᒪᑦ ᐃᓕᓐᓂᐊᕈᒪᓂᖓ 

ᐊᑐᖅᖢᓂᐅᒃ. ᐃᓇᑉᐸᔅᓯ ᑕᕝᕙᓂ ᐃᒡᓗᒦᑦᑐᓯ ᑖᔅᓱᒥᖓ 

ᑲᔪᓯᑦᑎᐊᖁᔨᓂᕐᒥᒃ ᐋᑦᒥᒃ ᑖᔅᓱᒥᖓ 

ᐱᓕᕆᓂᐊᓕᖅᑎᓪᓗᒍ ᐃᓱᒪᒋᓯᒪᔭᑐᖃᕐᒥᓂᒃ ᐊᒻᒪᓗ 

ᐃᓕᓐᓂᐊᕐᓂᕆᓂᐊᖅᑕᖓᓂᒃ ᐊᒻᒪᓗ 

ᓯᕗᓂᒃᓴᖃᑦᑎᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ  

ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ . 

ᐊᕐᓇᖅᑯᖅ−ᐸᕆᐅᓪ − ᓂᓐᖓᐅᒪᔪᖅ ᐃᓄᒃ 

(ᐃᐊᓪ−ᑲᓇᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᖁᕕᐊᓱᒃᐳᖓ 

ᐅᐱᕆᔪᒪᓪᓗᒍ ᐊᓖᑎᐊ ᐊᕐᓇᖅᑯᖅ ᐳᕆᐊᓪ ᑖᔅᓱᒥᖓ 

ᐴᒃᔅ ᑕᐃᒪᓐ ᐃᓕᓴᕆᔭᐅᔾᔪᑎᑖᓚᐅᕐᒪᑦ ᑕᒫᓂ ᐊᕐᕌᒍᒥ 

ᐊᕐᓇᓄᑦ ᑕᕐᕆᔭᐅᓯᐅᖅᑕᖓ ᑐᕌᓐᑐᒥ ᑕᕐᕆᔭᐅᑏᑦ 

ᖁᕕᐊᓱᒍᑕᐅᑎᓪᓗᒋᑦ ᓯᑎᐱᕆ 12−ᖑᑎᓪᓗᒍ. 

 

ᒥᔅ ᐊᕐᓇᖅᑯᖅ ᐳᕆᐊᓪ ᑖᓐᓇ ᐃᓚᒋᔭᐅᖕᒪᑦ 12−ᓂ 

ᐊᕐᓇᓂᑦ ᑕᕐᕆᔭᐅᓯᐅᖅᑕᐅᕙᒃᑐᓂ ᑐᑭᒧᐊᒃᑎᑦᑎᔨᓄᑦ 

ᐊᒻᒪᓗ ᑎᑎᕋᖅᑎᐅᓪᓗᓂ ᐊᔾᔨᐅᖏᓐᓂᕐᒧᑦ 

ᐃᓕᓴᕆᔭᐅᔪᑦ ᑖᓐᓇ ᑕᕐᕆᔭᐅᓯᐊᕆᓚᐅᖅᑕᖓ 

ᓂᓐᖓᐅᒪᔪᖅ ᐃᓄᒃ ᑖᒃᑯᓄᖓ ᑕᕐᕆᔭᖅᑕᐅᓚᐅᕐᒪᑦ 

ᑲᓇᑕᓕᒫᒥ 2016−ᒥ. ᓵᓚᒃᓴᖃᑦᑕᖅᓯᒪᖕᒪᑦ 

ᖃᔅᓯᑲᓪᓚᖕᓂᑦ ᑖᔅᓱᒧᖓ ᑕᕐᕆᔭᐅᑎᒧᑦ 

ᓇᓗᓇᐃᔭᐃᓯᒪᖕᒪᑦ ᐊᒃᑐᖅᓯᓂᕐᓗᒃᓯᒪᓂᕆᔭᖓᓂᒃ 

ᓇᑦᑎᕋᓱᖃᑦᑕᖁᔨᖏᓐᓂ ᑕᕝᕗᖓ ᐃᓄᐃᑦ 

ᐃᓅᓯᖏᓐᓂᒃ. 

 

ᑖᓐᓇ ᐴᒃᔅ ᑕᐃᒪ ᐃᓕᓴᕆᔭᐅᔾᔪᑎᖓ ᓴᖅᑭᔮᖅᑎᑦᑎᔪᖅ 

ᑕᑯᒃᓴᐅᑎᑦᑎᕙᖕᒪᑦ ᐊᕐᓇᓂᒃ ᑕᕐᕆᔭᐅᓯᐅᖅᑎᓂᒃ. ᐃ, 

ᑖᒃᑯᐊ ᑲᔪᓯᑦᑎᐊᖃᑦᑕᕐᓂᖏᑦ ᑕᕐᕆᔭᐅᑦ ᑖᔅᓱᑐᓇᖅ 

ᐊᓖᑎᐊ ᐊᕐᓇᖅᑯᖅ ᐳᕆᐊᓪᑐᑦ 

ᐃᓕᓴᕆᔭᐅᖃᑦᑕᖅᓯᒪᔪᖅ ᑐᕌᓐᑐᒥ ᑕᕐᕆᔭᐅᑏᑦ 

ᖁᕕᐊᓱᒍᔭᐅᑎᓪᓗᒋᑦ. ᓄᓇᕐᔪᐊᕐᒥᓗ ᑖᒃᑯᐊ 

ᐱᕕᖃᖅᑎᑕᐅᑦᑎᐊᕐᒪᑕ ᑕᕐᕆᔭᐅᓯᐅᕈᓐᓇᑦᑎᐊᖅᑐᓄᑦ.  

 

ᑖᓐᓇ ᒥᔅ ᐊᕐᓇᖅᑯᖅ ᐳᕆᐊᓪ ᐃᓕᓴᕆᔭᐅᓯᒪᓂᖓ 

ᐱᔪᒪᓕᕈᑕᐅᓂᐊᕐᒪᑦ ᑕᕝᕙᓂ ᓄᓇᕘᒻᒥ ᐊᒻᒪᓗ 

ᐊᔭᐅᖅᑐᖅᐸᒃᑲ ᑲᔪᓯᖁᓪᓗᕆᑦ ᐱᓕᕆᑦᑎᐊᖃᑦᑕᖅᑕᖏᑦ. 

ᑖᒃᑯᐊ ᐃᑲᔪᖅᓱᖅᑕᐅᓂᖏᑦ 

ᑕᕐᕆᔭᐅᓯᐅᖅᑎᕈᖅᐸᓪᓕᐊᔪᓄᑦ ᓄᓇᕗᑦᒥ 

ᑕᕐᕆᔭᐅᓯᐅᕐᓂᖅ ᐱᕙᓪᓕᐊᓂᖓᓄᑦ ᑯᐊᐳᕇᓴᓐᑯᓐᓄᑦ 

ᐊᒻᒪᓗ ᐅᐱᒍᓱᒃᐳᖓ ᑕᒫᓂ ᐊᕐᕌᒍᒥ ᒐᕙᒪᒃᑯᑦ 

ᐅᓄᖅᓯᒋᐊᖅᑎᑦᑎᓯᒪᖕᒪᑕ  

ᐃᑲᔪᖅᓱᐃᓂᕐᒥᒃ ᑕᒪᒃᑯᓄᖓ ᐱᒻᒪᕆᐅᔪᓄᑦ 

ᓄᓇᕗᒥ ᑕᕐᕆᔭᐅᓯᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᓐᓂ 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ 

ᑕᐃᕕᑦ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 632 - 4(3): 

ᐃᓕᓴᖅᓯᓂᖅ ᑐᑦᑕᕐᕕᒻᒥᒃ ᑕᑯᓐᓇᓐᖑᐊᕐᓂᕐᒧᑦ 

(ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ, ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒥᐅᑦ, ᑭᒻᒥᕈᕐᒥᐅᑦ 

ᑭᓐᖓᕐᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ 

ᐃᓕᓴᖅᓯᔪᒪᓪᓗᖓ ᑖᓐᓇ ᐱᓕᕆᕝᕕᐅᔪᖅ 

ᑕᑯᓐᓇᓐᖑᐊᕈᓐᓇᕐᓂᕐᒧᑦ ᐱᓕᕆᕕᐅᔪᖅ. 

 

ᑕᒫᓂ ᒪᒃᑯᒃᑐᓄᑦ ᐱᒋᐊᖅᑎᑕᐅᓯᒪᖕᒪᑦ ᑭᓐᖓᕐᓂ 

ᓯᕗᓕᖅᑎᖃᖅᑐᐃᑦ ᐊᓕᒃᓴ ᕼᐊᑲᓈᒃ ᐊᒻᒪᓗ ᐹᑐᕆᒃ 

ᑖᒻᓴᓐ. ᑖᓐᓇ ᑕᑯᓐᓇᓐᖑᐊᕈᓐᓇᑦᑎᐊᕐᓂᕐᒧᑦ 

ᐃᓕᓐᓂᐊᖅᑎᑦᑎᖃᑦᑕᕐᒪᑕ ᒪᒃᑯᒃᑐᓄᒃ 

ᐊᔭᐅᖅᑐᐃᕙᒃᑐᑎᒡᓗ ᓇᖕᒥᓂᖅ ᐱᔪᓐᓇᕐᓂᕐᒥᒃ ᑕᒪᓂ 

ᓄᓇᓕᖕᓂ ᐱᓕᕆᓂᐅᔪᒧᑦ ᑲᓇᑕᓕᒫᒥ. 

 

ᐅᖃᖅᑏ, ᑕᐃᒪ ᓇᖏᖅᓯᖃᑦᑕᖅᓯᒪᒐᒪ ᒪᓕᒐᓕᐅᕐᕕᖕᒥ 

ᑖᒃᑯᐊ ᐃᓕᓴᕆᔪᒪᓪᓗᒋᑦ ᐱᔭᕇᖃᑦᑕᖅᓯᒪᔪᑦ ᐊᒻᒪᓗ 

ᖁᕕᐊᓱᒃᑐᒻᒪᕆᐅᕗᖓ ᐅᓪᓗᒥ ᓇᖏᖅᓯᔪᓐᓇᕋᒪ 

ᐱᓕᕆᐊᕆᕋᑖᖅᓯᒪᔭᖏᓐᓄᑦ. 

 

ᑕᒫᓂ ᒪᐃᒥ ᔪᓚᐃᒧᑦ ᐊᕐᕌᒍᒥ. ᑭᓐᖓᕐᓂ ᒪᒃᑯᒃᑐᖅ 

ᕼᐊᓕ ᔪᓯᐱ, ᑭᐊᕙᓐ ᕿᒥᖅᐱᒃ, ᔮᓂᔅ ᕿᒥᖅᐱᒃ, 

ᑯᕆᔅᑏᓐ ᐋᑕᒥ ᐊᒻᒪ ᐃᓕᓴᐃᔨᒋᔭᐅᔪᖅ ᐹ ᔫᓯᐱ ᐊᒻᒪᓗ 

ᔫᓯᐱ ᐱᓐᖑᐊᖅᑐᖅ ᐱᔭᕇᖅᓯᓚᐅᕐᒪᑕ  

ᐊᒥᐊᕆᓪᓗᑎᒃ ᐋᑐᕚᒥ. ᑖᓐᓇ ᐱᓕᕆᐊᖓᑦᑕᐅᖅ 

ᑕᐃᔭᐅᓪᓗᓂ ᐃᓘᓐᓇᑕ ᐱᔭᕇᖅᑕᐅᓚᐅᕐᒪᑦ 

ᐱᓕᕆᖃᑎᖃᖅᑐᑎᒃ ᐋᑐᕚᒥ ᓴᓇᓐᖑᐊᕐᕕᖕᒧᑦ 

ᐃᓕᓐᓂᐊᕐᕕᖕᒥᒃ ᖁᕕᐊᓱᒍᑕᐅᓂᖓᓂᒃ ᑲᓇᑕ 

150−ᖓᓂ ᐅᑭᐅᓄᑦ. ᓇᖕᒥᓂᖅ ᐊᐅᔭᖅ ᑕᑯᓚᐅᕐᒥᔭᕋ 

ᐊᒥᐊᖅᑕᐅᔪᖅ ᑖᓐᓇ ᑎᑎᕋᐅᔭᒐᖅ ᐊᕐᕕᖑᐊᖑᓪᓗᓂ. 

 

ᐅᖃᖅᑏ, ᔫᓂᐅᑎᓪᓗᒍ ᐱᓕᕆᐊᕆᓯᒪᔭᖓ ᓚᐃᔾ ᐊᑭᓱᒃ, 

ᒨ ᑭᐊᓕ, ᑕᐃᕙᑦ ᐳᓪᓚᑦ, ᑯᕆᔅᑏᓐ ᐋᑕᒥ ᐊᒻᒪ, ᐅᔪᕈᒐ 

ᓇᐃᑕᓐ ᐊᓪᓚ. ᓴᖅᑭᔮᖅᑎᑕᐅᓚᐅᕐᒪᑕ ᐊᓐᑎᐅᕆᔫᒥ 

ᑕᑯᔭᒐᖃᕐᕕᖕᒥ ᑖᒃᑯᐊ ᐃᓄᐃᑦ ᓯᑭᑑᓐᖑᐊᓕᐅᓚᐅᕐᒪᑕ 

ᒪᑯᓇᖓ ᐊᕿᑦᑐᓂᒃ ᓴᕕᕋᔭᖕᓂᒡᓗ, ᑖᒃᑯᐊ 

ᑕᑯᔭᒐᖃᕐᕕᐅᑉ ᑕᐃᔭᐅᓪᓗᓂ. ᒫᓐᓇᓗ ᑕᐅᕗᖓ 

ᑕᐃᔅᓱᒪᓂᓗ ᑖᓐᓇ ᑲᓇᑕᓕᐅᕐᓂᕐᒥᒃ 

ᐋᖅᑭᒃᓱᐃᒃᑲᓐᓂᖅᑐᑦ ᑕᕝᕙᓂ ᓴᖅᑭᔮᖅᑎᑦᑎᓂᕐᒥ. 

ᒪᑐᐃᖅᑕᐅᓚᐅᕐᒥᔪᖅ ᖁᕕᐊᓱᒍᑕᐅᑎᓪᓗᒍ ᑲᓇᑕ 150. 

ᑖᒃᑯᐊ ᑎᑎᖅᑐᒐᖅᑏᑦ ᓴᓇᐅᒐᖅᑏᑦ ᓗᐊᕋᓐ ᕼᐊᕆᔅ 

ᐊᓂᐊᒐᖏᓐᓄᑦ ᓴᓂᐊᓄᐊᖅᑕᐅᓚᐅᖅᑐᑦ, ᑖᒃᑯᐊ 

ᐱᖃᓗᔭᖕᒥᒃ ᐃᖅᑲᕐᕆᓯᒪᔪᒥᒃ ᐊᒥᐊᖅᑕᕕᓂᐊᓂᒃ. 

 

ᐅᖃᖅᑏ, ᑕᑯᓐᓇᓐᖑᐊᕈᓐᓇᖅᑐᕐᓂᕐᒧᑦ 

ᓯᓐᓇᒃᑑᒪᔭᖏᓐᓂᒃ ᓱᓕᓕᖅᑎᑦᑎᖃᑦᑕᕐᒪᑦ ᑭᓐᖓᕐᓂ 

ᒪᒃᑯᒃᑐᓄᑦ. ᑖᒃᑯᐊ ᐱᓕᕆᐊᕆᓯᒪᔭᖏᑦ ᒪᒃᑯᒃᑐᑦᑕ 

ᐅᐱᓐᓇᖅᑐᒻᒪᕆᖕᒥ ᑕᕝᕙᓂ ᓄᓇᓕᕐᔪᐊᖑᔪᒥ 

ᑖᒃᑯᓄᖓᓗ ᐊᒥᐊᕆᔨᒻᒪᕆᐅᒧᓄᑯᐊ ᖁᕕᐊᓇᖅᐳᖅ 

ᐱᔪᒥᓇᖅᓯᕈᑕᐅᓪᓗᓂ. 

 

ᐅᖃᖅᑏ, ᐊᖏᖅᑕᐅᔪᒪᒐᒪ ᑖᒃᑯᐊ ᐱᔭᕇᕈᒪᓪᓗᒋᑦ 

ᐅᖃᐅᓯᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ 

ᐅᓂᒃᑳᖅᑕᒥᓂᒃ ᐱᐊᓂᒃᓯᔪᒪᖕᒪᑦ. ᐋᒃᑳᖅᑕᐅᕙ? 

ᐋᒃᑳᖅᑐᒥᒃ ᑐᓴᖏᓐᓇᒪ, ᒥᔅᑐ ᔪᐊᓇᓯ, ᑲᔪᓯᒋᑦ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒃᑲ. 

ᐅᖃᖅᑏ, ᑭᓐᖓᕐᒥᐅᑦ ᐅᐱᒍᓱᒻᒪᕆᒃᓯᒪᕗᑦ ᑕᒪᒃᑯᓇᖓᑦ 

ᒪᒃᑯᒃᑐᓂᒃ ᐅᕕᒃᑲᓛᓂᑦ ᑕᒪᒃᑯᓇᖓᑦ 

ᓴᖅᑮᕙᓪᓕᐊᖃᑦᑕᖅᑎᓪᓗᒋᑦ ᑎᑎᖅᑐᒐᖃᑦᑕᖅᑕᒥᓐᓂᒃ 

ᐊᒻᒪᓗ ᓯᕗᓂᑦᓴᒥ ᑕᑯᖃᑦᑕᕈᒫᕐᓂᐊᕆᕗᒍᑦ. 

 

ᐅᖃᖅᑏ, ᒫᓐᓇ ᐱᕕᖃᖅᑎᑕᐅᔪᒪᕗᖓ 

ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᓯᕗᒃᑲᑕᖅᑎᒋᔭᐅᖃᑦᑕᖅᑐᑦ 

embassy of imagination−ᑯᓐᓂ 

ᑐᓂᓯᒪᑦᑎᐊᖃᑦᑕᕐᒪᑕ ᐊᒻᒪᓗ ᓴᖅᑭᔮᑦᑎᐊᖅᓱᑎᒃ 

ᐊᑦᓱᕉᑎᒋᔭᒥᓂᒃ. ᑖᓐᓇ ᒥᔅ ᕼᐊᑕᓈᑲ ᐊᒻᒪᓗ ᒥᔅᑕ 

ᑖᒻᓴᓐ ᑲᔪᓯᑦᑎᐊᖅᑐᒃᑯᑦ ᐊᖏᔪᒻᒪᕆᒻᒥ ᑐᓂᓯᓯᒪᒻᒪᑕ 

ᑭᓐᖓᕐᒥᐅᓂᒃ. ᓲᕐᓗ ᒪᑭᒪᑦᓯᐊᕐᓂᕐᒥᒃ ᐊᒻᒪᓗ 

ᖃᓄᐃᖏᑦᓯᐊᕐᓂᕐᒥᒃ ᐅᕕᒃᑲᓛᓄᑦ ᐊᒻᒪᓗ 

ᖃᑕᓐᖑᑎᒌᓄᑦ ᓄᓇᓕᓐᓄᑦ ᑐᕌᖓᓂᐊᕐᒪᑦ ᐊᕐᕌᒍᒐᓴᓄᑦ 

ᓯᕗᓂᑦᑎᓐᓂ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ ᐅᐱᒋᖃᑎᒋᔪᒪᕙᑦᓯ 

ᑖᒃᑯᐊ (ᑐᓵᔨᑎᒍᑦ) ᑐᑦᑕᕐᕕᒻᒥᒃ ᑕᑯᓐᓇᓐᖑᐊᕐᓂᕐᒧᑦ 

(ᑐᓵᔨᑎᒎᕈᓐᓃᖅᑐᖅ) ᐊᓚᒃᑲᕋᑖᓚᐅᖅᓯᒪᔭᖏᓐᓂᒃ 

ᐊᒻᒪᓗ ᒫᓐᓇ ᖁᔭᒋᔪᒪᓪᓗᒋᑦ ᐃᑲᔪᓚᐅᕐᒪᑕᑦᑕᐅᖅ 

ᑕᐅᓇᓂ ᐊᑐᕚᒥ ᓴᓇᔭᐅᓂᖃᖅᑎᓪᓗᒍ ᐃᓄᐃᑦ ᑕᐱᕇᑦ 

ᑲᓇᑕᒥᒃᑯᑦ ᐊᒻᒪᓗᑦᑕᐅᖅ ᓯᑎᕖᒃᑯᑦ ᑕᐅᓇᓂ ᐊᑐᕚᒥ 

ᓴᖅᑭᑦᓯᒍᓐᓇᓚᐅᕐᒪᑕ ᑕᑲᑦᓱᒪᖓᑦ.  

 

ᐊᒻᒪᑦᑕᐅᖅ ᑭᖑᓪᓕᖅᐹᒥᒃ ᒫᓐᓇᓵᖑᓕᖅᑐᖅ 

ᐱᔭᕇᖅᓯᕋᑖᓚᐅᕐᒥᖕᒪᑕ ᑭᓐᖓᐃᑦ ᐱᓐᖑᐊᕐᕕᖓᓂ 

ᐊᕙᓗᓕᒫᑦᓯᐊᖓ ᑕᑯᒥᓇᑦᓯᐊᖅᑐᒥᑦᑕᐅᖅ 

ᑎᑎᖅᑐᒐᐅᔭᖃᑦᑕᓚᐅᕐᒥᒻᒪᑕᑦᑕᐅᖅ ᑕᕝᕙᓂ ᐊᕐᕌᒍᔪᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐳᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 633 - 4(3): 

ᕼᐋᑭᕐᓂᐅᑉ ᐱᕙᓪᓕᐊᓯᒪᓂᖓ ᓴᓂᑭᓗᐊᕐᒥ 

(ᕋᒻᐴᑦ) 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᓪᓛᒃᑯᑦ 

ᒪᓕᒐᓕᐅᖅᑏᑦ, ᓴᓂᑭᓗᐊᕐᒥᐅᓪᓗ ᓄᓇᕗᒻᒥᐅᓪᓗ.  

ᐅᖃᖅᑏ, ᓇᖏᖅᓯᔾᔪᑎᖃᖅᐳᖓ ᓄᓇᕕᒻᒥ 

ᖁᕕᐊᒋᔭᐅᒻᒪᕆᒃᑐᒥᒃ ᕼᐋᑭᒥ.  

 

ᐅᖃᖅᑏ, ᓴᓂᑭᓗᐊᕐᒥ ᕼᐋᑭᖃᑦᑕᖅᑐᑦ 

ᐅᓄᖅᓯᕙᓪᓕᐊᖕᒪᑕ. ᐊᐅᔭᖅ 50-ᒪᕆᖕᓂᒃ 

ᓈᒻᒪᑦᑎᐊᖅᑐᓂᒃ ᕼᐋᑭᖅᑐᖅᓯᐅᑎᓂᑦ 

ᓄᓇᓕᖕᓅᖅᑐᖃᓚᐅᕐᒪᑦ ᑕᒫᓂ ᐊᕐᕌᒍᒋᓕᖕᓂᑦ 11-ᒥ 

18-ᒧᑦ ᓄᑲᑉᐱᐊᑦ ᕼᐊᑭᕈᓐᓇᖁᓪᓗᒋᑦ.  

 

ᒪᐃᑯ ᓯᒫᓪ ᑖᓐᓇ ᐃᓕᓴᐃᔨᐅᖃᑕᐅᔪᖅ ᓴᓂᑭᓗᐊᕐᒥ 

ᓄᐃᔭᖅ ᐃᓕᓐᓂᐊᕐᕕᖕᒥ, ᑖᓐᓇ ᐱᒋᐊᖅᑎᑦᑎᓚᐅᕐᒪᑦ 

ᐅᖃᖃᑎᖃᓚᐅᕐᒪᑕ ᓵᒥ ᔪᐊᔅᒧᐊ ᑲᓇᑕᒥ 

ᐱᓐᖑᐊᕕᒡᔪᐊᖅᑎᓂᒃ ᕼᐋᑭᖅᑎᐅᔪᓂᒃ. ᑖᓐᓇ 

ᑲᓇᑕᐃᐊᓐ ᑕᐃᔪᒃᑯᓐᓂᒃ ᐱᒋᐊᖅᑎᑎᔪᕕᓃᑦ.  

 

ᐊᕐᕌᓂ ᑖᒃᑯᐊ ᐱᒋᐊᖅᑎᑎᓯᒪᔭᖓᑦ ᐱᔭᒃᓴᐃᑦ 

ᐃᑲᔫᑎᖃᓚᐅᕐᒪᑕ ᕼᐋᑭᖅᑐᖅᓯᐅᑎᒃᓂ ᓴᓂᑭᓗᐊᕐᒥ 

ᔪᓚᐃᖑᑎᓪᓗᒍ 12. ᑖᒃᑯᐊ ᓂᕕᐊᖅᓯᐊᑦ ᐃᓚᐅᓚᐅᕐᒪᑕ 

ᓵᒻ ᔫᔅᒫ ᕼᐋᑭᒧᑦ ᐃᓕᓐᓂᐊᕐᕕᖓᓂ.  

 

ᑕᒫᓂ ᐊᕐᕌᒍᒥ ᓚᖕᕕᐅᕐ ᑕᐃᕕᑦᓴᓐᑯᑦ ᐋᑐᕚᒥ ᐊᒻᒪᓗ 

ᐋᑐᕚ ᓯᓇᑐᔅᑯᑦ ᑎᒥᖁᑎᒋᔭᖓ ᑐᓂᓯᓚᐅᕐᒪᑕ 

30−ᑲᓐᓂᕐᓂᑦ ᕼᐋᑭᖅᑐᖅᓯᐅᑎᓂᒃ ᓄᑲᑉᐱᐊᓄᑦ.  

 

ᑕᐃᒪ ᐅᖃᖃᑦᑕᖅᓯᒪᒐᒪ ᐅᓄᖅᑐᐃᖅᓱᖅᑐᖓ ᑕᒫᓂ 

ᒪᓕᒐᓕᐅᕐᕕᖕᒥ ᐃᓚᐅᖃᑦᑕᕐᓂᖅ ᐱᓐᖑᐊᕐᓂᕐᒧᑦ 

ᐊᑭᑦᑐᕋᐅᑎᓂᕐᒧᓪᓗ ᓇᓕᒧᒌᒃᑐᓄᑦ 

ᐱᕕᖃᕐᕕᐅᔪᓐᓇᖃᑦᑕᕐᒪᑦ ᓄᓇᕕᒃ ᒪᒃᑯᒃᑐᓄᑦ 

ᑎᒥᖃᑦᑎᐊᖅᑐᓂᒃ ᐱᕈᕈᓐᓇᖁᓪᓗᒋᑦ.  

 

ᒫᓐᓇ ᓴᓂᑭᓗᐊᕐᒥ ᒪᒃᑯᒃᑐᑦ, ᓄᑲᑉᐱᐊᓪᓗ, 

ᓂᕕᐊᖅᓯᐊᓪᓗ, ᐃᓚᐅᔪᓐᓇᕐᓂᐊᓕᕐᒪᑕ ᕼᐋᑭᒧᑦ 

ᐃᓕᓐᓂᐊᕐᓂᕐᒧᑦ ᑖᒃᑯᐊ ᐱᔪᓐᓇᖅᓯᕙᓪᓕᐊᓗᑎᒃ 

ᖁᕕᐊᒋᔭᐅᓂᖅᐹᒥ ᓄᓇᕗᒻᒥ.  

 

ᑕᐃᒪ ᐱᕕᖃᕐᓂᕐᓂ ᖁᔭᒋᔪᒪᕙᒃᑲᖅ ᐃᓕᓴᕆᔪᒪᓪᓗᒍᓗ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4745 

ᒥᔅᑕ ᓯᒫᓪ ᐊᒻᒪᓗ ᐅᓄᖅᑐᑦ ᐊᓯᖏᑦ ᐱᓕᕆᖃᑦᑕᖅᑐᑦ 

ᐊᒃᓱᕈᖅᖢᑎᒃ ᑖᒃᑯᓄᖓ ᓴᓂᑭᓗᐊᕐᒧᑦ ᑐᓂᓯᕙᒃᖢᑎᒃ 

ᑖᒃᑯᓄᖓ ᐱᖃᖃᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒ, ᒥᔅ ᐹᑦ ᐊᕐᓇᒃᑲᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 634 - 4(3): ᐊᓛᓱᐊ 

ᕼᐋᓐᓴᓐ ᐊᑐᓚᐅᖅᑕᖓ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ.  

 

ᐱᒋᐊᓚᐅᓐᖏᓐᓂᓐᓂ ᐅᐱᒋᔪᒪᓪᓗᒍ ᒥᔅᑕ ᑯᐊᒃ ᑖᓐᓇ 

ᑎᑎᕋᖅᑎ ᐊᒻᒪᓗ ᓂᕈᐊᖅᑕᐅᓯᒪᕕᓐᓃᒻᒦᖕᒪᑦ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ 

ᐊᔪᓐᖏᑐᒻᒪᕆᖕᒥᒃ ᓂᕈᐊᖅᑕᐅᕕᒋᓯᒪᔭᕋ ᐊᓛᓱᐊ 

ᕼᐋᓐᓴᓐ. ᒫᓐᓇ ᐱᔨᑲᑖᖑᔪᖅ ᐅᓪᓗᒥ.  

 

>>ᐸᑦᑕᑐᖅᑐᑦ 

 

ᐊᓛᓱᐊ ᑕᕝᕙᓂ ᐃᓚᐅᓚᐅᕐᒪᑦ ᑕᒫᓂ ᐊᐅᔭᒥ ᐊᒌᓯ 

1−ᒥ 25-ᒧᑦ. 

 

ᐅᖃᖅᑏ, ᐊᓛᓱᐊ ᐃᓚᐅᓂᕆᓚᐅᖅᑕᖓ 

ᑎᖏᕐᕋᐅᑎᓕᒃᑯᑦ ᑕᒪᐅᓇ ᑕᕆᐅᑉ ᐊᑭᐊᓄᑦ 

ᐅᒥᐊᖅᑐᖃᑕᐅᓚᐅᕐᒪᑦ 45-ᖑᓪᓗᓂ ᐅᒥᐊᕐᔪᐊᕐᒥ 

ᑎᖏᕐᕋᐅᑎᓕᖕᓂ ᒍᐊᑕᓐ ᓚᐃᔭᓐᑯᑦ, 

ᐅᖃᖅᑕᐅᓲᖑᖅᑰᖅᑐᖅ. ᒍᐊᑕᓐ ᓚᐃᔭᓐ ᑖᓐᓇ 

ᓯᑯᓯᐅᖅᑎᐅᓪᓗᓂ ᑎᖏᕐᕋᐅᑎᓕᒃ 1937−ᒥ 

ᓴᓇᔭᐅᓂᑰᓪᓗᓂ. ᑖᓐᓇ ᐱᓕᕆᓂᖅ 

ᐋᖅᑭᒃᓱᖅᑕᐅᓚᐅᕐᒪᑦ ᑲᓇᑕᒥ ᒪᒃᑯᒃᑐᓄᑦ 

ᐊᔭᐅᖅᑐᕈᑕᐅᓪᓗᓂ ᑖᒃᑯᐊ ᐃᓅᓯᖃᑦᑎᐊᕐᓂᕐᒧᑦ  

ᐊᒻᒪᓗ ᐃᔾᔪᐊᒐᒃᓴᐅᑦᑎᐊᖁᓪᓗᒋᑦ ᑕᒫᓂ 

ᑎᒥᑦᑎᐊᕆᖕᓂᒃᑯᑦ ᓂᕈᐊᕐᓂᖅ.  

 

ᐅᖃᖅᑏ, ᐊᓛᓱᐊ ᕼᐊᓕᕚᒃᓯᒥ ᐊᐅᓪᓚᖅᖢᓂ ᐊᒌᓯ 1-

ᒧ ᕗᕋᓐᔅᓯᒧᑦ ᐅᐃᕖᒃᑯᑦ ᓄᓇᖓᓄᑦ ᐊᒌᓯ 25−ᒥ 

ᑎᑭᖦᖢᓂ. ᑕᐃᒪᓕ ᐅᒥᐊᕐᔪᐊᒃᑰᖃᑕᐅᓪᓗᓂ 

ᑕᕆᐅᕐᔪᐊᕐᒥᐅᑦ ᖃᓄᖅ ᑎᖏᕐᕋᐅᑎᓕᒃᑯᑦ, ᖃᓄᕐᓕ 

ᐊᑦᑕᕐᓇᓐᖏᑦᑐᒃᑯᑦ ᒪᔪᕋᕐᕕᒃᓴᐅᖕᒪᖔᑕ ᓇᐸᕈᑕᓘᓐᓃᑦ 

ᑕᒪᐅᓇᓗ ᓯᓚᕈᔪᒃᑯᑦ ᐅᒥᐊᖅᑐᓂᕐᒥᒃ.  

 

ᑖᓐᓇ ᖃᓄᐃᓕᐅᖃᑕᐅᓂᖓ ᐊᓛᓱᐊ ᑕᒪᓐᓇ 

ᐊᓯᖏᓐᓂ ᐃᓄᖕᓂ ᓄᓇᖃᖅᑳᖅᑐᕕᓂᕐᓂᒃ ᐊᒻᒪᓗ 

ᐊᓪᓚᖓᔪᑦ ᒪᒃᑯᒃᑐᖃᑎᖏᑦ. ᐊᓛᓱᐊ 

ᐱᕕᖃᕈᓐᓇᓚᐅᕐᒪᑦ ᖃᓄᖅ ᐃᓅᓯᖃᕐᒪᖔᑕ, ᓇᖕᒥᓂᖅ 

ᐃᓅᓇᓱᐊᕐᓇᕐᒪᖔᑦ, ᐊᒻᒪᓗ ᓇᖕᒥᓂᖅ 

ᐃᓕᒃᑲᓐᓂᓚᐅᕆᓪᓗᓂ ᐊᓯᖏᓐᓂᒃ ᐱᖅᑯᓯᖏᓐᓂ 

ᐅᒥᐊᕐᔪᐊᒥ. 

 

ᐅᖃᖅᑏ, ᑖᒃᑯᐊ ᐱᓕᕆᐊᖑᔪᑦ ᓲᕐᓗ ᐊᓛᓱᐊᑐᑦ 

ᐱᕕᖃᕐᕕᐅᔪᓐᓇᕐᒪᑕ ᐃᒪᓐᓇ ᓄᓇᓕᖏᑦᑕ 

ᓯᓚᑖᓂᑦᑐᓇᖁᓪᓗᒋᑦ ᐊᔾᔨᒌᓐᖏᑦᑐᒥᒃ 

ᐱᖅᑯᓯᖃᑎᒌᓐᖏᑦᑐᓂᒃ ᐃᓕᓪᓗᓂ ᓇᖕᒥᓂᓪᓗ 

ᐱᖅᑯᓯᕐᓂ ᓴᓐᖏᒃᑎᒋᐊᖅᑎᑦᑎᓗᓂ.  

 

ᐅᖃᖅᑏ, ᒪᒃᑯᒃᑐᑦ ᐃᖅᑲᐃᑎᒋᐊᕈᒪᕙᒃᑲ ᓄᓇᒥ 

ᐱᕕᒃᓴᖅᑕᖃᖅᑐᒻᒪᕆᐅᖕᒪᑦ ᐊᑐᐃᓐᓇᐅᔪᓂᒃ ᑖᔅᓯᑐᓇᖅ 

ᓲᕐᓗ. ᑕᐃᒪᓕ ᒪᒃᑯᒃᑑᒍᕕᑦ ᐃᓚᐅᔪᒪᒍᕕᑦ ᑕᐃᒪᐃᑦᑐᖅ 

ᐃᓕᓴᐃᔨ ᐅᖃᖃᑎᒋᓗᒍ ᐅᕝᕙᓘᓐᓃᑦ ᐊᓛᓱᐊ 

ᒪᒃᑯᒃᑑᖃᑎᖕᓂᒃ ᐅᖃᕐᓗᑎᑦ ᖃᐅᔨᒋᐊᕐᕕᒋᒃᑲᓐᓂᕐᓗᒋᑦ 

ᐃᓚᐅᔪᓐᓇᕐᒪᖔᖅᐱᑦ.  

 

ᐅᖃᖅᑏ, ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒍ 

ᐅᖃᐅᓯᒃᑯᑦ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᓂᐊᖁᓐᖒᒧᑦ 

ᐅᓂᒃᑳᖅᑕᒥᓂᒃ ᐱᐊᓂᒃᓯᖏᒻᒪᑦ. ᐋᒡᒑᖅᑕᐅᕙ?  

ᐋᒡᒑᖅᑐᒥᒃ ᑐᓴᓐᖏᓐᓇᒪ, ᒥᔅ ᐊᕐᓇᒃᑲᖅ ᑲᔪᓯᒋᑦ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑏ, ᐊᔭᐅᖅᑐᕆᐊᒃᑲᓐᓂᕈᒪᒋᕙᒃᑲ ᓇᖕᒥᓂᖅ 

ᒐᕙᒪᒃᑯᑦ ᐃᑲᔪᖅᓰᔪᓐᓇᖁᓪᓗᖏᑦ ᑕᐃᒪᓐᓇᐃᓕᐅᖅᑐᓂᒃ 

ᑖᒃᑯᐊ ᓄᓇᕗᒻᒥᐅᑦ ᒪᒃᑯᒃᑐᑦ ᐃᓚᐅᔪᓐᓇᖃᑦᑕᖁᓪᓗᖏᑦ 

ᑕᐃᒪᓐᓇ ᐱᓕᕆᐊᖑᔪᓂᒃ ᑕᐃᒪᐃᑦᑐᓂᒃ. 

ᐱᔪᓐᓇᖅᓯᔾᔪᑕᐅᓚᐅᖅᑐᖅ ᐃᒻᒥᓂᒃ ᐅᐱᒋᓕᕐᓗᑎᒃ 

ᐱᓕᕆᔪᒪᓕᕐᓂᖃᕐᓗᑎᑦ. 

 

ᐊᒻᒪᓗ ᓯᕗᓕᖅᑎᕈᑦᑎᐊᕐᓗᑎᑦ ᓄᓇᕗᒻᒥ ᐊᒻᒪᓗ ᒫᓐᓇ 

ᐃᓕᓴᖅᓯᔪᒪᒋᓪᓗᖓ ᑐᓐᖓᓯᑎᓪᓗᒍ ᐊᓛᓱᐊ 

ᐅᐱᒍᓱᒃᑐᒻᒪᕆᒃ ᑳᑎ ᕼᐋᓐᓴᓐ ᐃᒡᓗᒧᑦ ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᐹᓪ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 635 - 4(3): 

ᓇᓪᓕᐅᑎᑦᑎᐊᖁᔨᓂᖅ ᐃᕐᖑᑕᒥᒃ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐃᑉᐸᒃᓴᕐᖏᓛᒃ ᓇᓪᓕᐅᑎᔪᖃᓚᐅᖅᑎᓪᓗᒍ 

ᐃᕐᖑᑕᓐᓂᒃ ᐃᕐᖑᑕᑯᓗᒋᓂᕋᓚᐅᖅᑕᕋ ᐃᑉᐸᒃᓴᖅ. 

ᐋᓯᓪᓕ ᑕᕝᕙ ᐊᓂᖓᑦᑕᐅᖅ ᐃᕐᖑᑕᓛᕐᔪᐊᕋ ᐅᓪᓗᒥ 

ᓇᓪᓕᐅᑎᖕᒥᖕᒪᑦ ᓵᑦ ᓄᕝᕕᔭ ᑖᒪᔅ ᓕᐊ ᑲᑐᒃ.  

 

Happy birthday−ᕐᔪᐊᖅᐸᕋ ᐃᕐᖑᑕᓛᕐᔪᐊᖅ 

ᐊᖏᔪᒃᖠᐅᕌᕐᔪᖕᒥᔪᒃ ᐃᕐᖑᑕᑯᓗᓐᓂᒃ. 

ᖃᐅᔨᒪᔪᒃᓴᐅᔪᒃᓴᐅᓕᖅᑐ ᑖᒃᑯᐊ ᑕᒪᕐᒥᑦᑎᐊᖅ 

ᐃᕐᖑᑕᓕᒫᒃᑲ. 

 

ᐊᒻᒪᓗ ᖃᐅᒃᐸᑦ ᐊᖃᒍ ᐸᓂᖕᒪᑦ ᐃᓚᖓᑦ ᓇᑖᓴ ᐋᓯᕙᒃ 

ᐊᖏᓕᖅ 

ᓇᓪᓕᐅᑎᓂᐊᕐᒥᖕᒪᑦ. Happy birthday-ᕆᕙᕋᑦᑕᐅᖅ. 

ᑖᒃᑯᐊ ᐊᒻᒪᓗ ᓇᓪᓕᐅᑎᔪᑦ ᑕᒪᕐᒥᒃ ᓄᓇᕗᒻᒥ ᐅᓪᓗᒥ 

ᐅᓪᓗᖃᑦᑎᐊᕐᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑐ ᐲᑐ ᑕᑉᑑᓇ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 636 - 4(3): 

ᐱᒃᑯᒍᓱᓐᓂᖅ ᓄᐊᓪ ᐊᕙᓪᓗᒻᒥᒃ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖃᑦᑕᖅᓯᒪᒐᒪ ᑕᐃᒪ ᑖᒃᑯᐊ 

ᓄᓇᑖᕋᓱᖕᓂᕐᒧᑦ ᐱᓕᕆᓂᐅᖃᑦᑕᖅᓯᒪᔪᑦ 

ᐊᑎᓕᐅᕐᓂᑯᓪᓗ ᑐᒃᓯᕋᐅᑎᒋᔭᖓ ᐃᓄᐃᑦ ᖁᕐᓗᖅᑑᒥ.  

 

ᐅᖃᖅᑏ, 1953−ᖑᑎᓪᓗᒍ ᖁᕐᓗᖅᑑᕐᒥᐅᑦ 

ᐊᑎᓕᐅᕐᓂᒃᑯᑦ ᑐᒃᓯᕋᓚᐅᖅᓯᒪᖕᒪᑕ ᓇᖕᒥᓂᖃᕈᒪᓪᓗᑎᒃ 

ᓄᓇᒥ ᑕᐅᕙᓂ ᓄᓇᑦᑎᓐᓂ.  

 

ᐅᓪᓗᒥ ᓄᓇᑖᕈᑎ ᐱᔭᕇᖅᓯᒪᓕᕐᒥᑎᓪᓗᒍ ᐊᖏᓂᖅᐹᒥᒃ 

ᓄᓇᖁᑎᖃᕐᓂᖅᐹᖑᕗᒍᑦ ᓄᓇᒥ ᐃᑭᐊᖓᓂᓗ ᑕᒫᓂ 

ᓄᓇᕐᔪᐊᕐᒥ. 

 

ᒫᓐᓇᕋᑖᖅ ᑖᓐᓇ Hope Bay−ᒥ ᐅᔭᕋᓐᓂᐊᕐᕕᒃ 

ᑕᐃᒪᓐᓇ ᐊᑐᖅᑕᐅᓚᐅᖅᓯᒪᓐᖏᑦᑐᖅ 

ᐊᑐᖅᑐᖃᓚᐅᕐᒥᔪᖅ. ᑖᓐᓇ Hope Bay ᐱᓕᕆᖃᑎᒋ 

ᐃᓄᖕᒧᑦ ᒥᔅᑕ ᓄᓪ ᐊᕙᓪᓗᒃ ᓇᓂ 

ᓇᑉᐸᖅᑯᑎᒃᓴᑕᐅᓚᐅᖅᓯᒪᔪᖅ ᐊᒻᒪᓗ ᑖᓐᓇ 

ᒎ−ᖃᒻᒪᕆᒃᑐᖅ Doris North−ᖑᓂᕋᖅᑕᐅᔪᖅ. 

ᐊᑦᑎᖅᑕᐅᓯᒪᔪᖅ ᒥᔅᑕ ᐊᕙᓪᓗ ᐸᓂᒃᓴᖓᓄᑦ ᑐᐊᕆᔅ 

ᑲᓪᓚᒃ.  

 

ᐅᖃᖅᑏ, ᐱᒻᒪᕆᐅᖅᑰᕐᒪᑦ ᐅᔾᔨᕆᔪᑦ ᐃᓄᐃᑦ ᓲᕐᓗ ᒥᔅᑕ 

ᐊᕙᓪᓗᑦᑐᑦ ᐱᒋᐊᖅᑎᑦᑎᓐᓇᕐᒪᑕ ᓄᓇᑖᕋᓱᖕᓂᕐᒥᒃ. 

60−ᖑᓗᐊᖅᑐᑦ ᐅᑭᐅᑦ ᐊᓂᒍᖅᑐᑦ ᑖᒃᑯᐊ 

ᒎᓗᖃᕐᓂᖅᐹᖑᓪᓗᓂ ᑖᓐᓇᓗ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Doris North−ᒥ ᐊᑦᑎᖅᑕᐅᓯᒪᖕᒪᑦ ᑕᐃᔅᓱᒥᖓ 

ᐃᓄᖕᒥᒃ.  

 

ᐅᖃᖅᑏ, ᓄᓇᕗᒻᒥᐅᑦ ᐅᓄᓐᖏᑦᑐᑯᓗᐃᑦ ᑕᒪᑐᒥᖓ 

ᖃᐅᔨᒪᓐᖏᒻᒪᑕ ᐃᓅᓪᓗᑕ ᖁᕕᐊᒋᔭᐅᕆᐊᖃᕋᑦᑎᒍ 

ᐃᓕᓴᕆᓗᒍᓗ ᐃᓄᐃᑦ ᐱᓕᕆᖃᑕᐅᓯᒪᓂᖏᑦ ᑕᒪᓐᓇ 

ᕿᓂᖅᐸᓪᓕᐊᓂᕐᒥᒃ ᓴᓇᔭᐅᕙᓪᓕᐊᓂᖏᓐᓂᓪᓗ 

ᐱᖁᑎᓂᒃ.  

 

ᑕᐃᒪ ᖁᔭᓕᔪᓐᓇᕐᓂᓐᓂ TMAC Resources 

ᖁᔭᒋᔪᒪᕙᒃᑲ ᖁᕕᐊᓱᖃᑎᒋᓗᒋᑦ ᓅᓪ ᐊᕙᓪᓗᒃᑯᑦ 

ᐃᓚᒌᓪᓗ ᑖᔅᓱᒥᖓ ᓇᓂᓯᖃᑕᐅᓚᐅᖅᑎᓪᓗᒋᑦ ᑖᓐᓇ 

Hope Bay ᓯᕗᓂᒃᓴᖓᓄᑦ ᓄᓇᕗᒻᒥ ᒎᑦ−ᖃᕐᓂᖓ.  

 

ᐅᖃᖅᑏ, ᐊᐃᑦᑖᖑᒐᓗᐊᖅ ᑖᓐᓇ ᑎᑎᖅᑲᖅ 

ᓇᓂᔪᓐᓇᓚᐅᓐᖏᓐᓇᒃᑯᑦ. ᑖᓐᓇ ᐊᑎᓕᐅᖅᑕᐅᓯᒪᔪᖅ 

ᑐᒃᓯᕋᐅᑕᐅᓚᐅᖅᓯᒪᔪᖅ. ᐅᓪᓗᒥ, ᐅᖃᖅᑏ, 

ᓴᖅᑭᑦᑐᒪᑦᑎᐊᕋᔭᕋᓗᐊᒃᑲ ᑎᑎᖅᑲᐃᑦ ᖁᕐᓗᖅᑑᒥ 

ᐃᓄᖏᓐᓃᓐᖔᖅᑐᑦ 1953-ᓕᓴᐃᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᔮᓂ ᒪᐃᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 637 - 4(3): ᐃᓄᐃᑦ 

ᐅᖃᖃᑎᒋᔭᐅᓐᖏᑦᑐᑦ ᒐᕙᒪᑐᖃᒃᑯᑦ 

ᐱᖁᔭᒃᓴᓕᐊᖓᓂᒃ C-55−ᒥᒃ (ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᓇᖏᖅᓯᓕᕐᒧᔪᖓ ᐱᔾᔪᑎᖃᖅᑐᖓ ᑖᔅᓱᒥᖓ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᒃᓴᓕᐊᖑᔪᖅ ᐱᖁᔭᒃᓴᖅ C-

55. ᑖᓐᓇ ᐊᓯᔾᔨᕆᐊᕐᓂᐊᖅᑐᖅ ᒪᓕᒐᖅ 

ᐃᒪᕐᒥᐅᑕᓕᕆᓂᕐᒧᑦ  

ᐊᒻᒪ ᑲᓇᑕᒥ ᐅᖅᓱᐊᓗᒃᓴᓕᕆᓂᕐᒧᑦ ᑕᒪᓐᓇ ᒪᓕᒐᖅ. 

ᑖᓐᓇ ᐃᒪᕐᒥᐅᑕᓕᕆᔨᒃᑯᓐᓄᑦ ᒥᓂᔅᑕᒧᑦ ᑲᒪᒋᔭᐅᓪᓗᓂ 

ᐊᒻᒪᓗ ᑖᓐᓇ ᒥᓂᔅᑐᒥᒪᑦᑕᐅᖅ  

ᑖᒃᑯᓄᖓ ᑲᓇᑕᒥ ᑕᒪᐅᖓ Coast Guard−ᓄᑦ 

ᑲᒪᔨᐅᓪᓗᓂ.  

 

ᑖᓐᓇᐅᓇ ᐃᓱᒫᓗᑎᒋᒐᒃᑯ ᐅᓇ ᒪᓕᒐᖅ 

ᒪᓕᒐᓐᖑᕋᓱᐊᖅᑐᖅ. ᑕᒪᓐᓇ ᐃᒪᕐᒥᐅᑕᓕᕆᓂᖅ 

ᐸᓐᓂᖅᑑᕐᒥᐅᓄᑦ ᐊᑯᓂᐊᓗᒃ ᐱᓕᕆᐊᖑᓲᖑᒻᒪᑦ 

ᐊᑯᓂᓗ ᐱᓕᕆᐊᖑᓪᓗᓂ. ᐅᖃᕈᓐᓇᕋᑦᑕ 

ᐸᓐᓂᑑᕐᒥᐅᑎᒍᑦ ᑖᕗᖓ 1800 ᐱᒋᐊᓕᖅᑎᓪᓗᒋᑦ 

ᐊᕝᕙᒐᓱᓐᓂᖅ ᑕᐅᕘᓇ ᐱᒋᐊᖅᓯᒪᑦᑕᖅᑯᖅ 

ᕿᓚᓗᒐᓕᕆᓂᖅ, ᓇᑦᑎᓕᕆᓂᖅ, ᖃᐃᕈᓕᓐᓂᒃ 

ᒪᑯᓂᖓ. ᐅᓪᓗᒥᐅᓕᖅᑐᖅ ᑕᒪᒃᑯᐊ ᓇᑖᕐᓇᐅᓂᕋᖅᑕᐃᑦ 

ᖃᓕᕋᓕᓐᓂᐊᕐᓃᑦ ᐊᑐᓕᕐᒥᑎᓪᓗᒋᑦ.  

 

ᑕᐃᔅᓱᒪᓂᑦᑕᐅᖅ ᕿᓰᑦ 1960-ᖏᓐᓂᒃ 

ᐊᑭᑐᑦᑎᐊᑎᓪᓗᒋᑦ ᐸᓐᓂᑑᕐᒥᐅᒡᒎᖅ 

ᕿᓰᕈᑎᖃᓚᐅᖅᓯᒪᔪᑦ 16,000−ᓂᒃ ᐊᕐᕌᒍᒥ ᐊᑕᐅᓯᐅᕐᒥ 

ᐊᒻᒪ ᐅᑭᐊᖑᓚᐅᖅᑐᖅ 1−ᒥᓕᐊᓐ ᐸᐅᓐᒦᑦᑐᒥᒃ 

ᓇᑖᕐᓇᒥᓂᕐᒥᒃ ᖃᓕᕋᓕᒥᕐᓂᕐᒥᒃ 

ᓂᐅᕐᕈᑎᖃᓚᐅᕆᓪᓗᑎᑦ. ᐊᕝᕙᖃᑦᑕᕐᓂᖅ ᐊᖏᔪᐊᓗᒻᒥ 

ᑖᓐᓇ ᐊᑐᖅᓯᒪᒻᒥᔪᖅ. 

 

ᐊᒻᒪᑦᑕᐅᖅ ᓱᓕ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐱᓕᕆᖃᑎᖃᖅᓯᒪᔪᑦ ᐸᓐᓂᑑᕐᒥᐅᑦ ᐊᕐᕌᒍᓂᒃ 40-

ᖑᓗᐊᖅᑐᓂᒃ ᒥᕐᖑᐃᓯᕐᕕᖃᕐᓂᐅᑉ ᒥᔅᓵᓄᑦ ᐊᐅᔪᐃᑦᑐᖅ 

ᒥᕐᖑᐃᓯᕐᕕᒃ.  

 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᒫᓐᓇᐅᔪᕐᖏᓛᒃ ᑖᔅᓱᒥᖓ 

ᒪᓕᒐᕐᒥᒃ ᐱᒻᒪᕆᐊᓘᓪᓗᓂ ᐃᓄᐃᓪᓗ ᑭᒡᒐᑐᖅᑕᒃᑲ 

ᑐᓴᐅᒪᑦᑎᐊᖏᓪᓚᕆᒻᒪᑕ ᐃᓚᒋᔭᐅᓪᓗᖓ. 

ᒪᓕᒐᖅᑖᕈᒪᓂᖅᑕᖃᕐᖓᑦ ᑕᕝᕙᓂ ᑕᕆᐅᕐᒥᐅᑕᓂᒃ 

ᓴᐳᑎᔭᐅᓯᒪᓂᐊᖅᑐᓂᒃ ᐅᖃᖅᓯᒪᓂᕆᔭᖓ. ᐅᖃᕋᑖᕋᒪ 

ᐸᓐᓂᑑᕐᒥᐅᑦ ᐃᒻᒪᕐᒥᐅᑕᓕᕆᒻᒪᑕ.  

 

ᒫᓐᓇ ᐊᐱᕆᔪᒪᔪᖓ ᒪᓕᒐᓕᐅᖅᑎᐅᖃᑎᓂᒃ 

ᐱᕕᔅᓴᖃᖅᑎᑕᐅᑲᓐᓂᕈᒪᓪᓗᖓ ᑖᓐᓇ ᐅᖃᐅᓯᔅᓴᕋ 

ᐱᔭᕇᕈᒪᓪᓗᒍ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐸᖕᓂᖅᑑᒧᑦ 

ᐅᓂᒃᑳᖅᑕᒥᓂᒃ ᐱᐊᓂᒃᓯᖏᒻᒪᑦ ᑲᔪᓯᔪᒪᓪᓗᓂᓗ.  



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᒡᒑᖅᑕᐅᕙ? ᐋᒡᒑᖅᑐᒥᒃ ᑐᓴᓐᖏᓐᓇᒪ, ᒥᔅᑐ ᒪᐃᒃ 

ᑲᔪᓯᒋᑦ.  

 

ᐊᖓᔪᖅᑳᖅ ᔭᓂ ᒪᐃᒃ: ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ ᐱᕕᔅᓴᖃᖅᑎᑕᐅᒐᒪ. 

 

ᐃᓛᒃ, ᑖᓐᓇ ᒪᓕᒐᒃᓴᖅ ᓱᒃᑲᔪᒻᒪᕆᐊᓗᒃᑯᑦ 

ᐱᓕᕆᐊᖑᔮᕐᖓᑦ ᐊᒻᒪᓗ ᑕᒪᒃᑯᐊ 

ᐸᓐᓂᑑᕐᒥᐅᖑᖃᑎᒃᑲᐃᓛᒃ ᐱᓇᓱᐊᖅᑐᓪᓚᕆᐅᒻᒪᑦ 

ᑮᓇᐅᔭᓕᐅᕈᑎᔅᓴᒥᒃ ᐃᒪᕐᒥᐅᑕᓂᒃ. ᑖᓐᓇ 

ᒪᓕᒐᒃᓴᐅᓂᐊᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐃᒪᕐᒥᐅᑕᓕᕆᓂᕐᒧᑦ ᐅᖅᓱᐊᓗᔅᓴᓂᐊᕐᓂᒧᓪᓗ ᑖᓐᓇ 

ᐋᖅᑭᒋᐊᖅᑕᐅᒐᓱᑦᑐᖅ. ᑐᓄᑦᑎᓯᒪᑦᑎᐊᕐᖓᑕ 

ᐸᓐᓂᑑᕐᒥᐅᓂᓪᓕ. 

 

ᓄᓇᕗᒻᒥᐅᑕᓂᖅᑲᐃ ᐅᕝᕙᓗ ᐅᑭᐅᖅᑕᖅᑐᓕᒫᒥᐅᑕᓂᒃ 

ᑐᓄᑦᑎᓯᒪᑦᑎᐊᕐᖓᑕ ᑲᓇᑕᐅᑉ ᒐᕙᒪᒃᑯᖏᑦ 

ᑐᓴᕆᐊᓚᐅᓐᖏᑎᐊᖅᑐᑦ ᖃᓄᖅ ᑕᒪᒃᑯᐊ 

ᑭᒡᒐᑐᖅᑕᒃᑲᓗ ᐅᑭᐅᖅᑕᖅᑐᒥᓪᓗ ᖃᓄᖅ ᐃᓱᒪᒻᒪᖔᑕ. 

ᐅᕝᕙᓘᓐᓃᑦ ᖃᓄᖅ ᑕᒪᒃᑯᐊ ᑲᑐᔾᔨᖃᑎᒌᖏᓪᓕ 

ᑐᓴᕐᕕᒋᓚᐅᓐᖏᑕᒃᑲᑦᑕᐅᖅ ᓇᒻᒥᓂᖅ.  

 

ᑕᕝᕙᓂ ᐃᓪᓗᒥ ᑖᓐᓇ ᓇᓗᓇᐃᕈᒪᓪᓗᒍ ᐃᓄᓐᓂᒃ 

ᑭᒡᒐᑐᖅᑐᑦ ᖃᓄᖅ ᐱᒻᒪᖔᑕ ᑖᔅᓱᒥᖓ ᖃᓄᖅ 

ᐃᓱᒪᒻᒪᖔᑕ. ᐸᓐᓂᖅᑑᖅ ᐃᓱᒪᒋᔭᐅᑦᑎᐊᖁᓪᓗᒍ ᑕᐃᒫᒃ 

ᓂᓪᓕᖅᑐᖓ. ᓇᓗᓇᓐᖏᒻᒪᑦ ᐸᓐᓂᖅᑑᑐᐊᖑᔾᔮᖏᒻᒪᑦ. 

 

ᑕᐃᒫᒃ ᑕᕝᕙ ᐊᖏᖃᑎᒌᒍᑎᓄᑦ ᐅᖃᖅᓯᒪᔪᖃᕐᖓᑦ ᐅᓇ 

ᐃᓱᒫᓗᒌᓐᓇᓲᕆᒐᒃᑯ ᓇᓗᓇᐃᕈᒪᓪᓗᒍᑦᑕᐅᖅ ᑖᔅᓱᒧᖓ 

ᐊᑦᑐᐊᔪᖅ. ᐊᖏᖃᑎᒌᒍᑎᓂᒃ ᓈᓴᐅᑎᖃᖅᑐᖅ 15.2.3 

ᐅᖃᖅᓯᒪᔪᖅ, “ᐃᓄᐃᑦ ᓄᓇᖁᑎᖃᔾᔮᖏᑦᑐᑦ ᑕᕆᐅᕐᒥᒃ 

ᑕᕆᐅᖅᐸᓯᒻᒥᒃ” ᐅᓇ ᑖᓐᓇ ᐊᖏᖃᑎᒌᒍᑎᒦᓐᓂᖓ 

ᐱᔾᔪᑎᒋᓗᐊᖅᑐᒍ. ᑕᐃᒪᓕ ᑖᓐᓇ ᐱᔾᔪᑕᐅᓕᖅᑲ 

ᐃᓄᐃᑦ ᑐᓴᕆᐊᕐᕕᐅᒍᓐᓃᖅᑳᑦ ᐅᓇ ᒪᓕᒐᖅ 

ᑲᔪᓯᓇᓱᑉᐹ? ᑖᓐᓇ ᐱᔾᔪᑎᒋᓗᒍ ᐊᖏᖃᑎᒌᒍᑎᓃᒻᒪᑦ. 

ᐃᓄᐃᑦ ᓲᕐᓗ ᓂᐱᖃᔾᔮᖏᑦᑐᐃᑦ ᐃᒫᖑᔮᖅᑐᖅ.  

 

ᑖᓐᓇ ᐃᓱᒫᓗᓇᓪᓚᕆᓕᕐᖓᑦ ᐸᓐᓂᑑᕐᒥᐅᓄᑦ 

ᐱᔾᔪᑎᒋᓪᓗᒍ ᑕᒪᒃᑯᐊ ᓇᓗᓇᐃᖅᑐᖅᑲᐅᔭᒃᑲ 

ᓴᐳᔾᔭᐅᓂᐊᖅᑳ ᐅᕝᕙᓗ ᓄᖅᑲᖅᑎᑕᐅᒋᐊᕐᓂᐊᖅᑲ 

ᐅᕝᕙᓗ ᐱᕚᓪᓕᖅᑎᑕᐅᒋᐊᕐᓂᐊᖅᑲ? 

ᐸᓐᓂᑑᕐᒥᐅᑕᐅᓪᓗᑕ ᖃᐅᔨᒪᑦᑎᐊᕋᑦᑕ ᑕᒫᓂ ᐃᑭᑦᑎᓐᓂ 

ᐃᒪᕐᒥ ᑮᓇᐅᔭᓕᐅᕈᑕᐅᖃᑦᑕᖅᑐᒥ ᐅᓪᓗᒥ ᓄᓇᕗᑦ 

ᓯᓚᑖᓂ. 

 

ᐆᑦᑑᑎᒋᓗᒍ ᓂᐅᕙᐅᓪᓛᓐ ᓅᕙ ᓯᑰᓴ ᒪᑯᐊᕆᔪᐃᑦ 

ᑯᐸᐃᒃ, ᐲ ᓰ, ᑕᑯᓪᓗᒋᑦ. ᑕᐃᒪ ᑭᓱᑐᐃᓐᓇᑦᑎᐊᓂᒃ 

ᐃᖅᑲᕐᒥᐅᑕᓂᒃ ᑮᓇᐅᔭᓕᐅᕈᑎᖃᕋᓱᐊᖅᑐᑦ 

ᐸᓐᓂᑑᕐᒥᐅᑎᒍᑦ ᐱᒋᐊᖅᐸᓪᓕᐊᓕᑕᐃᓐᓇᑎᓪᓗᑕ 

ᐃᒪᐃᑦᑐᒥᓪᓕ ᓴᖅᑭᖅᑐᖃᖅᑎᓪᓗᒍ ᒪᓕᒐᕐᒥᒃ 

ᓴᐳᒻᒥᐊᑐᐃᓐᓇᕈᓐᓇᖅᑐᒥᒃ ᓈᒻᒪᖏᓪᓚᕆᑦᑐᖅ 

ᐸᓐᓂᑑᕐᒥᐅᓄᑦ. ᑖᓐᓇ ᐱᔾᔪᑎᒋᓪᓗᒍ ᑕᕝᕙᓂ 

ᓇᖏᖅᓯᔾᔪᑎᒋᔭᕋ.  

 

ᒫᓐᓇ ᓕᐳᕈᓪ ᒐᕙᒪᒃᑯᑦ ᓱᖁᑎᔅᓴᖏᑦᑎᐊᖅᑐᑦ ᐃᓄᓐᓂᒃ. 

ᐊᑐᖃᑦᑕᕈᓐᓃᓪᓚᕆᓕᖅᑕᒃᑲ ᐊᔾᔨᓐᖑᐊᖃᖅᑎᑦᑎᕙᒻᒪᑕ 

ᐃᓄᓐᓂᒃ ᑕᑯᔅᓴᐅᑎᑦᑎᑦᑎᐊᖅᑐᑎᒃ ᐃᒫᓪᓗ 

ᑐᓄᓐᖓᑎᓪᓗᑎᒃ ᒪᐅᓇ. ᑕᒪᓐᓇ ᓈᒻᒪᖏᓪᓚᕆᓕᖅᑐᖅ 

ᐃᓄᓐᓄᑦ, ᐅᕙᓐᓄᓪᓗ, ᐸᓐᓂᑑᒥᐅᓄᓪᓗ. ᐃᓄᓐᓂᒃ 

ᐊᑐᑐᐃᓐᓇᕈᓱᑦᑎᐊᓕᖅᑐᑦ. ᑕᐃᒪᐃᖁᓇᖏᑦᑐᖅ.  



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4749 

ᐅᓇ ᒪᓕᒐᖅ ᐱᒻᒪᕆᐊᓘᓐᖑᓱᒻᒪᑦ ᑕᕝᕙᓂ 

ᐅᖃᐅᓯᕆᔪᒪᖅᑲᐅᒐᒃᑯᑦ ᐅᖃᖅᑏ, ᑖᓐᓇ 

ᐃᓱᒫᓘᑎᒋᓪᓚᕆᒃᑲᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓂᒃ ᑭᐅᔾᔪᑏᑦ. ᓇᐃᓴᐅᑎᖃᖅᑐᖅ 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᒃ. 

ᓇᐃᓴᐅᑎᖃᖅᑐᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 838 - 4(3): ᐃᒻᒥᓃᖅᑕᐃᓕᑎᑦᑎᓂᒻᒧᑦ 

ᐃᓕᖅᑯᓰᑦ (ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᓴᖃᕈᒪᔪᖓ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᒥᓂᔅᑐᕆᔭᐅᔪᒥᒃ ᐊᒻᒪᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑐᖓᑦ. 

 

ᐅᖃᖅᑏ, ᓇᑦᑏᓐᖑᔭᐅᑎᓪᓗᒍ, ᓴᓇᑦᑕᐃᓕ, ᓯᑎᐱᕆ 

10, ᑖᓐᓇ ᓇᓗᓇᐃᖅᑕᐅᓯᒪᒻᒪᑦ ᓄᓇᔾᔪᐊᒻᒥ 

ᐃᒻᒥᓃᖅᑕᐃᓕᓂᒻᒧᑦ ᐅᓪᓗᕆᔭᐅᑎᓪᓗᒍ ᐊᒻᒪᓗ 

ᖃᐅᔨᒪᑦᓯᐊᖅᑯᖓ ᑐᓴᕈᒥᓇᖃᑦᑕᓚᐅᒻᒪᐃᓛᒃ ᑕᒪᒃᑯᐊ 

ᖃᓄᐃᓕᐅᕈᑎᑦᓴᑦ ᐊᒻᒪᓗ ᐱᓕᕆᔾᔪᑏᑦ ᑕᐃᒪᐃᑦᑐᒥ 

ᑐᕌᖓᑎᓪᓗᒋᑦ ᐃᒻᒥᓃᖅᑕᐃᓕᒪᓂᒻᒧᑦ ᓄᓇᕗᒻᒥ 

ᓴᖅᑭᔮᖅᑎᑕᐅᖃᑦᑕᓚᐅᒻᒪᑕ. ᐱᒻᒪᕆᐅᒋᕗᑦᑕᐅᖅ 

ᐱᓕᕆᒋᐊᓪᓚᒋᐊᖃᓐᓂᑦᑎᓐᓂ ᑕᒪᓐᓇ 

ᑐᑭᓯᓇᓱᐊᓐᓂᐅᓴᖃᑦᑕᖅᑎᓪᓗᑕ ᖃᓄᐃᒻᒪᑦ ᑕᒪᒃᑯᐊ 

ᐃᒻᒥᓃᖃᑦᑕᒻᒪᖔᑕ, ᐃᒻᒥᓃᓐᓂᒻᒧᓪᓗ 

ᑎᑭᐅᑎᓂᐅᓴᖃᑦᑕᖅᑎᓪᓗᒋᑦ. ᑭᓯᐊᓂ ᐊᒥᓲᑎᓪᓗᒋᑦ 

ᐃᑲᔪᖅᑐᕈᑎᑦᓴᐃᑦ. 

 

ᐅᖃᖅᑏ, ᒥᓂᔅᑐᒧᑦ ᑐᑭᓯᑦᑎᐊᕈᒪᔪᖓ ᖃᓄᐃᑦᑐᒥᒃ 

ᐊᑐᖅᑕᖃᓲᖑᒻᒪᖔᑦᑕ ᐃᒻᒥᓃᖅᑐᖃᖅᑎᓪᓗᒍ ᓄᓇᕘᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᐱᖅᑯᑎᑦᑎᐊᕙᒃ. ᐊᒻᒪᓗ 

ᐊᔾᔨᒌᓲᖑᖏᒻᒪᑕᐃᒃᑯᐊ ᐊᑕᐅᓯᑐᐊᕐᒥᒃ ᐱᕙᓪᓕᐊᔾᔪᓯᕐᒥᒃ 

ᐊᑐᖃᑦᑕᖏᑦᑐᒍᑦ ᐊᔾᔨᒌᖏᑦᑑᖃᑦᑕᕐᒪᑕ, ᖃᓄᓪᓗ 

ᐊᒃᑐᐃᓂᕐᓗᓐᓂᖏᑦ ᐊᔾᔨᒌᖏᑦᑑᖃᑦᑕᕆᓪᓗᑎᒃ. 

ᐃᓱᒪᓕᕆᔩᑦ ᑕᐃᒃᑯᐊ ᐊᖅᑯᑎᒋᓪᓚᕆᖃᑦᑕᖅᑕᕗᑦ 

ᓄᓇᓕᖕᓂ ᐊᒻᒪᓗ ᐃᑲᔪᖃᑦᑕᖅᖢᑎᒃ ᓄᓇᖅᑲᑎᒌᓂᒃ 

ᐱᓗᐊᕐᓗᒋᑦ ᑕᐃᔅᓱᒪ ᐃᒻᒥᓃᔨᐊᓕᖕᓂᒃ 

ᐱᓕᕆᐊᖃᖃᑦᑕᖅᑐᑦ. 

 

ᐊᒻᒪᓗ ᐃᑲᔫᑎᒃᓴᒃᑲᓐᓂᕐᓂᖅ ᐃᑲᔪᖅᑎᒃᓴᒃᑲᓐᓂᕐᓂᒃ 

ᓄᓇᓕᖕᓄᐊᖅᑎᑦᑎᖃᑦᑕᕐᒥᔪᒍᑦ ᑕᐃᒪᓐᓇ ᖁᒃᓴᓇᖅᑐᒥᒃ 

ᐱᑕᖃᖅᑎᓪᓗᒍ. ᒪᑯᐊᓗ ᐃᓱᒪᓕᕆᔩᑦ ᐅᕝᕙᓘᓐᓃᑦ 

ᐋᓐᓂᐊᖅᓯᐅᖅᑏᑦ ᐃᑲᔪᖅᑎᓪᓗ ᐃᓕᓐᓂᐊᖅᑎᑕᐅᓯᒪᔪᑦ 

ᑲᖏᖅᑐᒑᐱᖕᒥ 

ᐃᖅᑲᓇᐃᔭᖅᑎᐊᖅᑐᕐᔪᐊᒻᒪᕆᐊᓘᖃᑦᑕᖅᑐᑦ ᐊᒻᒪᓗ 

ᓄᓇᓕᖕᓂ ᐊᔾᔨᒌᖏᑦᑐᓂᒃ ᒪᑯᓂᖓ 

ᓴᖅᑭᔮᖅᑎᑦᑎᕙᒃᑭᓪᓗᑎᒃ ᐱᐅᔪᒧᑦ ᐃᑲᔪᖅᑎᐅᓂᐊᕋᒥᒃ 

ᐊᒻᒪᓗ ᐊᒃᑐᐃᓂᖃᓪᓚᕆᓲᑦ ᑕᐃᒃᑯᐊ, 

ᐃᑲᔪᓐᓂᖃᓪᓚᕆᓲᑦ ᑕᐃᒃᑯᐊ. ᐃᑲᔪᖅᑎᒋᖃᑦᑕᖅᑕᕗᑦ. 

 

 ᐊᔾᔨᒌᖏᑦᑑᖃᑦᑕᕐᓂᖏᑦ ᐊᑕᐅᓯᑐᐊᑯᓗᖕᒥᑦ 

ᐱᕙᓪᓕᐊᔾᔪᓯᕐᒥᒃ ᐊᑐᖃᑦᑕᖏᑦᑐᒍᑦ. ᑭᓯᐊᓂ 

ᐃᑲᔪᖅᑎᒃᓴᖅᑕᖃᒃᑲᓐᓂᕆᐊᖃᕌᖓᑦ 

ᓄᓇᓕᖕᓄᐊᖅᑎᑦᑎᓲᖑᔪᒍᑦ. ᖁᔭᓐᓇᒦᒃ, ᐅᖃᖅᑏᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᓪᓗ ᑭᐅᒋᐊᒻᒪᑦ. 

ᐅᖃᖅᑏ, ᑕᒪᓐᓇ ᐅᔾᔨᕆᔭᕋᓗᐊᕋ ᐊᒻᒪᓗ 

ᖃᐅᔨᒪᓇᒻᒥᔪᖅ ᐃᒻᒥᓃᖅᑕᐃᓕᓂᒻᒥᒃ ᑐᓴᐅᒪᒐᓱᐊᓐᓂᖅ 

ᐊᒻᒪᓗ ᐃᒻᒥᓃᖅᑕᐃᓕᒪᔾᔪᑕᐅᖃᑦᑕᖅᑐᐃᓐ 

ᐊᔾᔨᒌᖏᑦᑑᖃᑦᑕᒻᒪᑕ. ᒥᓂᔅᑕᖃᐃ 

ᑐᑭᓯᓇᖅᑎᑦᑎᒋᐊᕈᓐᓇᖅᑳ ᖃᐅᔨᒪᔭᖃᒻᒪᖔᑦ 

ᖃᐅᔨᓴᕈᑎᑕᖃᖅᓯᒪᒻᒪᖔᑦ ᑕᒪᓐᓇ ᖃᑦᓯᑦ ᓄᓇᕘᒥ 

ᐃᒻᒥᓃᖃᑦᑕᖅᓯᒪᔪᑦ ᑖᓐᓇ ᑕᐃᒪᐃᓯᒪᒻᒪᖔᑦᑕ 

ᑲᖐᒋᔭᖃᖅᑐᕕᓂᐅᑎᓪᓗᒋᑦ 

ᐃᖅᑲᖅᑐᐃᕕᒃᑰᕈᔾᔭᐅᓚᖓᑎᓪᓗᒋᓪᓘᓐᓃᑦ. ᐅᕝᕙᓘᓐᓃᑦ 

ᐸᓯᔭᒃᓴᐅᑎᓪᓗᒋ, ᑕᐃᒪᐃᑦᑐᒥᒃ. ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ ᔪᐊᔾ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᖅᑐᖅ ᒪᒥᐊᓇᖅᑑᒐᓗᐊᖅ ᐅᓄᓗᐊᖅᑐᑦ 

ᐃᒻᒥᓃᖃᑦᑕᕐᒪᑕ ᐊᒃᓱᕈᐊᓪᓚᒃᓯᒪᓕᕌᖓᒥᒃ 

ᑕᐃᒪᓐᓇᐅᓲᖑᖕᒪᑕ ᒪᑯᐊᓗ ᐃᖅᑲᖅᑐᐃᕕᒃᑎᒎᕆᐊᓖᑦ 

ᑕᒪᓐᓇᐅᓲᖑᖕᒪᑦ. 

ᐊᔭᐅᕆᔪᒪᓪᓗᖓ ᑭᓱᑐᐃᓐᓇᕐᒧᑦ ᐱᔭᓐᓂᖏᑦᑐᒥᒃ 

ᐱᓇᐃᓗᑕᖃᕐᓂᕈᕕᑦ ᑕᐃᒪᓐᖓᓕᒫᖅ. 

 

ᐃᑲᔪᖅᑕᐅᔪᒪᔪᑦ ᐅᓄᖅᓯᕙᓪᓕᐊᑐᐃᓐᓇᖃᑦᑕᕐᒪᑕ. ᒪᑯᐊ 

ᐃᓛᒃ ᐃᒻᒥᓃᖅᑐᖃᖅᑎᓪᓗᒍ ᑲᔪᓯᔪᖃᖅᑎᓪᓗᒍ. 

ᑕᐃᒃᑯᐊ ᖃᐅᔨᓴᐃᖏᓐᓇᖅᑕᐅᔪᑦ 

ᑲᑎᖅᓱᐃᖏᓐᓇᖅᑐᒍᓪᓗ ᒪᑯᓂᖓ ᐸᐃᑉᐹᕈᔪᖕᓂᒃ 

ᐊᒻᒪᓗ ᐋᖅᑭᒃᓱᐃᓯᒪᒋᓪᓗᑕ ᒪᑯᓂᖓ 

ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᓂᒃ ᑭᓱᑦ 

ᓴᖅᑭᔮᖅᑎᑕᐅᖕᒪᖔᑦ ᓄᓇᓕᖕᓂ. 

 

$2,800,000-ᓂᒃ ᐱᑕᓕᒃ ᐃᓅᓯᖃᑦᑎᐊᕐᓂᕐᒧᓪᓗᐃᒃᑯᐊ 

ᑲᑎᒪᔨᕋᓛᑦ ᑮᓇᐅᔭᓂᒃ ᑐᒃᓯᕋᓲᖑᔪᑦ 

ᐃᑲᔪᖅᑎᒋᔭᐅᔪᓐᓇᕐᓂᐊᕐᒪᑕ ᐊᒻᒪᓗ ᑐᒃᓯᕋᐅᑎᓂᒃ 

ᑎᑎᕋᕋᓱᒃᑎᓪᓗᒋᑦ ᐃᑲᔪᖅᑎᖃᕈᓐᓇᕐᒥᔪᑦ. 

 

ᓈᓴᐅᑎᓪᓚᑦᑖᓂᑦ ᐱᓯᒪᓐᖏᒃᑲᓗᐊᖅᑐᖓ ᐱᔾᔪᑕᐅᔪᓂᑦ, 

ᑭᓯᐊᓂ ᑭᓱᓂᒃ ᐱᔾᔪᑎᖃᖅᖢᑎᒃ ᐃᒻᒥᓃᖃᑦᑕᕐᓂᕐᒧᑦ 

ᑐᕌᖓᔪᑦ ᑕᒪᒃᑯᐊ ᓄᐊᑉᐸᓪᓕᐊᔭᕗᑦ 

ᑐᑭᓯᒃᑲᓐᓂᕐᓂᐊᕋᑦᑕ ᑭᓱᓂᒃ ᐱᔾᔪᑎᖃᖅᖢᑎᒃ 

ᑲᔪᓯᑐᐃᓐᓇᖃᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 

ᐃᓕᓴᕆᓯᒪᒻᒥᔭᕋᓗᐊᕋᑦᑕᐅᖅ ᑕᒪᓐᓇ  

ᐃᒻᒥᓃᖅᑕᐃᓕᒪᓂᖅ ᐊᑕᐅᓯᑐᐊᒻᒧᑦ ᐱᓕᕆᕝᕕᒧᑦ 

ᐱᓕᕆᐊᕆᔭᐅᓐᖏᒻᒪᑦ ᐅᕝᕙᓘᓐᓃᑦ ᑎᒥᐅᔪᔪᑦ 

ᐊᑕᐅᓯᒧᑦ. ᐊᒥᓲᒻᒪᑕ ᐱᓕᕆᔪᐃᑦ, ᐃᒻᒪᖄ ᒥᓂᔅᑐ 

ᓇᓗᓇᐃᖅᓯᒍᓐᓇᖅᑳ ᐱᓕᕆᕝᕕᒋᔭᖓ 

ᐱᓕᕆᖃᑎᖃᓲᖑᒻᒪᖔᑕ ᒪᓕᒐᓕᕆᔨᒃᑦ ᐱᓕᕆᕝᕕᖓ 

ᐅᕝᕙᓘᓐᓃᑦ ᐃᓄᓕᕆᔨᒃᑯᓐᓂ 

ᖃᐅᔨᕙᓪᓕᐊᒐᓱᐊᖃᑦᑕᖅᑳᑦ ᑕᒪᑯᒃᐊ ᐃᓚᖏᑦ 

ᐃᖅᑲᖅᑐᐃᕕᒻᒧᑦ ᐸᓯᔭᒃᓴᓕᐊᕆᔭᐅᖃᑦᑕᖅᑐᑦ ᐃᒻᒪᖄ 

ᐃᒻᒥᓃᓐᓂᒻᒧᑦ ᑐᕌᖓᓕᖏᒃᑲᓗᐊᒻᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᒻᒧᑦ 

ᒥᓂᔅᑑᔪᖅ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᓂᔅᑕᐃᑦ ᑲᑎᒪᔨᕋᓛᖃᖅᑐᐃᑦ 

ᐃᓅᓯᖃᑦᑎᐊᖅᑐᓕᕆᔪᓂᒃ ᐃᒃᓯᕙᐅᑕᐅᕕᒋᔭᕐᓂ, 

ᑲᑎᒪᖃᑦᑕᖅᑐᒍᑦ ᐅᖃᐅᓯᖃᖅᑐᑕ ᑭᓱᓂᒃ 

ᓴᖅᑭᕈᓐᓇᖅᑐᖃᕐᒪᖔᑦ ᑲᒪᔾᔪᑕᐅᒍᓐᓇᕋᔭᖅᑐᓂᒃ 

ᐃᒥᓃᖃᑦᑕᖅᑐᓂᒃ. ᑲᑐᔾᔨᒐᓱᒃᑐᖓ ᒐᕙᒪᒃᑯᑦ 

ᐱᓕᕆᕝᕕᕈᓘᔭᖓᓂᓐᖔᖅᑐᑕ ᒪᓕᒐᓕᐅᖅᑎ. 

 

ᑖᓐᓇ ᐅᖃᕋᑖᖅᑕᖓ ᓱᓕᑦᑎᐊᖅᑐᖏᓛᖅ 

ᒐᕙᒪᒃᑯᓐᓄᑐᐊ ᑖᓐᓇ ᐋᖅᑭᒋᐊᖅᑕᐅᔪᓐᓇᔾᔮᖏᒻᒪᑦ 

ᓄᓇᖃᖅᑐᓕᒫᑦᑎᐊᑦ ᓇᖕᒥᓂᖃᖅᑏᓪᓗ 

ᐃᓄᑐᐃᓐᓇᐃᓪᓗ, ᑲᑐᔾᔨᔪᐃᓐᓈᓘᓗᑕ 

ᓵᓐᖓᑦᑎᒐᓱᐊᕈᓐᓇᕋᑦᑕ. ᐃᓕᐅᖅᑲᐃᖃᑕᐅᓗᑕ 

ᐃᑲᔫᑎᒃᓴᑦᑎᓐᓂ ᑖᓐᓇ 

ᐊᒃᑐᐃᓂᕐᓗᕐᔪᐊᖅᑐᐊᓘᖃᑦᑕᕐᖓᑦ ᓄᓇᕘᒥᐅᑕᓂᒃ.  

 

ᑕᐃᓐᓇᓕ ᐊᐱᖅᑯᑎᒋᕋᑖᖅᑕᖓ ᐱᓪᓗᒍ, ᑕᕝᕙᓂ 

ᐃᓅᓯᖃᑦᑎᐊᖅᑐᓕᕆᓂᕐᒧᑦ ᑲᑎᒪᔨᑦᑎᓐᓂ 

ᐅᖃᐅᓯᕆᖃᑦᑕᖅᑕᕗᑦ ᐸᓖᓯᒃᑯᓐᓂ 

ᐱᖃᑕᐅᑎᑦᑎᖃᑦᑕᖅᑐᑕ. ᑖᓐᓇ ᓱᖅᑯᐃᒋᓐᖏᑕᕋᓗᐊᕋ 

ᖃᖓ ᐅᖃᐅᓯᐅᓐᓂᕐᒪᖔᑦ ᐃᒻᒥᓃᖃᑦᑕᕐᓂᕐᖏᓛᒃ ᑖᓐᓇ 

ᐊᐱᖅᑯᑎᒋᕋᑖᖅᑕᖓ. 

ᐊᔾᔨᒌᖏᑦᑐᕈᓘᔮᓗᖕᓂᑦ ᐅᖃᐅᓯᖃᖅᐸᒃᑲᑦᑕ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓃᓐᖔᖅᑐᓂᒃ. ᑖᒃᑯᐊ 

ᕿᓂᑦᑎᐊᓚᐅᕐᓗᒋᑦ ᑭᓯᐊᓂ ᑲᑎᒪᔾᔪᑎᒥᓂᕐᓂᒃ 

ᑭᐅᑦᑎᐊᕈᓐᓇᕐᓂᐊᖅᑕᕋ. ᖁᔭᓐᓇᒦᒃ. 

 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑦᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ ᐋᓕᒃᓵᓐᑐ 

ᓴᒻᒧᖅᑑᖅ. 

 

ᐊᐱᖅᑯᑦ 839 - 4(3): ᑭᒍᓯᕆᔨᖃᐃᓐᓇᐅᔭᓐᓂᖅ 

ᐱᔨᑦᑎᕈᓐᓇᖅᑐᒥᒃ ᑲᖏᖅᖠᓂᕐᒥ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᖏᖅᖠᓂᕐᒥᐅᑕᐃᑦ ᓄᓇᕘᒻᒥ ᐅᓪᓛᒃᑯᑦ.  

 

ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑦᑐᒪᔭᕋ 

(ᑐᓵᔨᑎᒍᑦ) ᒥᓂᔅᑕ ᐋᓐᓂᐊᖅᑕᐅᓕᓂᕐᒧᑦ.  

 

ᒪᓕᒐᓕᐅᖅᑲᑎᒐ ᑲᖏᖅᓯᓂᐅᑉ ᐅᐊᓐᓇᖓᓂᑦ 

ᐃᓪᓗᓕᒑᕐᔪᒥᓪᓗ ᐅᕙᖓᓗ ᑕᕝᕙᓂ 

ᓂᑯᕕᖃᑦᑕᖅᓯᒪᒐᓐᓄᑦ ᐅᖃᐅᓯᖃᕋᓱᐊᖅᑐᓄᑦ 

ᑭᒍᑎᓕᕆᔨᓂᑦ ᓈᒪᔪᓂᒃ ᐱᑕᖃᕆᐊᖃᕋᓗᐊᕐᖓᑦ 

ᑲᖏᖅᓯᓂᕐᒥ ᑭᒍᓐᓂᐊᖅᑎᓂᒃ. 

 

ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᖃᓄᖅ ᑕᒪᓐᓇ 

ᐱᒋᐊᖅᑕᐅᓯᒪᒻᒪᖔᑦ, ᐱᒋᐊᖅᓯᒪᔪᖃᑲᓪᓚᓂᖅᑲᑦ 

ᐃᖅᑲᓇᐃᔭᖅᓯᑖᕋᓱᐊᖅᑐᓯ 

ᐃᖅᑲᓇᐃᔭᐃᓐᓇᖃᑦᑕᕐᓂᐊᖅᑐᓂᒃ ᑭᒍᑎᓕᕆᔨᒥᓂᒃ 

ᑲᖏᖅᓯᓂᕐᒥᐅᑕᐅᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᐅᓯᖃᕋᐃᒐᑦᑕ ᑭᒍᑎᓕᕆᓂᕐᒥᑦ 

ᑭᒍᓐᓂᐊᖅᑐᓄᑦ ᓄᓇᕘᒥ, ᐊᑕᖏᐸᓗᑦᑐᑎᖏᓛᒃ 

ᓄᓇᓕᓕᒫᐸᐃᑦ ᐃᖃᓗᐃᖏᓛᒃ ᑖᒃᑯᐊ 

ᓇᒻᒥᓂᖃᐅᑎᓕᓐᓂᒃ ᑭᒍᓐᓂᐊᖅᑎᓕᐅᒐᓗᐊᖅ ᑕᐃᒃᑯᐊ 

ᑳᓐᑐᕌᒃᑎᒍᑦ ᐱᔭᐅᖃᑦᑕᕐᖓ ᓄᓇᓖᑦ. 

ᐊᒻᒪ ᐅᓪᓗᓂ ᐋᖅᑮᓯᒪᓲᖑᓪᓗᑎᒃ 

ᓄᓇᓕᓐᓃᓐᓂᐊᖅᑕᒥᓂᒃ ᖃᑦᑎᓂᒃ ᐅᓪᓗᓂᒃ 

ᓄᓇᓕᓐᓃᐊᕐᒪᖔᑦᒥᓂᒃ.  

 

ᑖᒃᑯᐊ ᑲᖏᖅᓯᓂᕐᒨᖓᔪᐃᑦ ᐅᖃᓕᒫᑲᐃᓐᓇᕋᒃᑭᑦ. 

ᖃᐅᔨᒪᔪᖓ ᑖᓐᓇ ᒪᓕᒐᓕᐅᖅᑎᐅᑉ 

ᐅᖃᐅᓯᕆᖃᑦᑕᖅᓯᒪᒻᒪᖑ ᑕᕝᕙᓂ ᐅᕙᑦᑎᓐᓄᑦ. 

ᑲᖏᖅᓯᓂᕐᒥ 

ᐊᒥᓱᑲᓪᓚᕈᓗᓐᓂᒃ ᐅᓪᓗᓂ 

ᑕᐃᑲᓃᒋᐊᖃᖃᖅᑕᖅᑑᒐᓗᐊᑦ 200 ᐅᓪᓗᓂ 

ᑕᐃᑲᓃᒋᐊᖃᖅᐸᑦᑐᑦ ᐊᔾᔨᐸᓗᖓ 

ᑭᒍᓐᓂᐊᖅᑎᓪᓚᕆᖃᓐᓂᖅᑲᑕ 

ᑭᒍᓐᓂᐊᖅᑎᖃᓪᓚᕆᓐᓂᖅᑲᑕ, ᑖᒃᑯᐊ 

ᐊᒥᓱᐊᖅᑎᓛᖑᖃᑕᐅᖃᑦᑕᖅᑐᐃᑦ ᐳᓛᕆᐊᖅᑕᐅᓂᖏᑦ. 

 

ᑕᐃᒪ ᑭᒍᓐᓂᐊᖅᑎᓪᓚᕆᑦᑖᕈᒪᖃᑦᑕᕐᖓᑕᐃᓛᒃ 

ᑲᖏᖅᓯᓂᕐᒥ ᐱᔨᑦᑎᖅᑕᐅᑦᑎᐊᕐᓂᖅᓴᐅᓂᐊᕐᒪᑕ, 

ᑲᖏᖅᓯᓂᕐᒥᐅᖃᑦᑕᖅᑐᐃᑦ ᐅᓪᓗᖏᑦ ᓈᓴᖅᑐᒋᑦ 

ᐊᔾᔨᑐᐃᓐᓇᐸᓗᖏᑦ ᖃᐅᑕᒫᑦ ᑕᐅᕗᖓᓕᒫᑦ 

ᑭᒍᓐᓂᐊᖅᑎᖃᕐᓂᖅᑲᑕ ᐃᖅᑲᓇᐃᔭᖅᑕᐅᖃᑦᑕᕋᔭᖅᑐᓂᒃ 

ᑕᐃᒫᓪᓗᒃ ᕿᓃᓐᓇᖃᑦᑕᕐᓂᐊᕋᓗᐊᖅᑐᒍᑦ ᐊᓯᖏᓐᓂᒃ 

ᓇᓖᕌᕋᔅᓴᐅᔪᓂᑦ.  

 

ᑕᐃᒪ ᑲᒪᑦᑎᐊᕈᑎᒋᒐᓱᐊᖅᑎᓐᓂᒃ ᐸᕐᓇᐅᑎᑦᑎᓐᓂᒃ 

ᐅᖃᐅᓯᖃᐃᓐᓇᓲᖑᒐᒪ ᓄᓇᕘᓕᒫᒧᑦ ᑐᕌᖓᔪᓂᒃ, 

ᖃᓄᖅ ᐊᐅᓚᑦᑎᐊᓂᖅᓴᐅᔪᓐᓇᕋᔭᕐᒪᖔᑦᑕ ᖃᓄᕐᓗ 

ᐱᔨᑦᑎᕋᐅᑎᕗᑦ ᐊᒥᓲᓂᖅᓴᓄᑦ 

ᑎᑭᐅᑎᖃᑦᑕᕈᓐᓇᕋᔭᕐᒪᖔᑦᑕ ᓄᓇᓕᓕᒫᓂᒃ. ᑖᓐᓇ 

ᐃᓚᒋᔭᐅᑐᐃᓐᓇᑐᖅ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓛᒃ ᑐᑭᓯᔪᖓ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᑳᓐᑐᕌᒃᑖᖅᑎᓐᓂᐊᖅᑕᒥᓂᒃ ᐊᖏᖃᑎᖃᕋᓱᐊᓲᖑᒻᒪᑕ 

ᐅᓪᓗᖏᑎᒎᖓᓪᓗᒋᑦ ᐱᔨᑦᑎᕋᕐᕕᐊᓂᐊᖅᑐᐃᑦ 

ᑲᖏᖅᓯᓂᕐᒦᑦᑐᑦ. ᑭᓯᐊᓂᓕ ᓄᓇᓕᓐᓂ 

ᐱᕈᖅᐸᓪᓕᐊᓯᒪᓂᖓ ᑕᑯᓐᓈᖅᑐᒍ ᐊᒻᒪᓗᑦᑕᐅᖅ 

ᐊᒥᓱᑲᓪᓚᒻᒪᕆᐊᓗᐃᑦ ᓱᕈᓯᓛᑦ 

ᐊᐅᓪᓚᖅᑎᑕᐅᒋᐊᖃᖃᑦᑕᖅᓯᒪᒻᒪᑕ 

ᑭᒍᑎᓕᕆᔭᐅᓂᐊᕋᒥᒃ. ᑖᓐᓇᓕ 

ᐅᑉᐱᕆᔭᐅᓕᕈᓐᓇᓪᓚᕆᑦᑐᒋᒐᒃᑯᑦ 

ᐊᖏᓪᓕᒋᐊᕆᐊᖃᕐᓂᖓ ᑭᒍᑎᓕᕆᔭᐅᓂᕆᖃᑦᑕᖅᑕᕗᑦ 

ᓄᓇᑦᑎᓐᓂᒃ.  



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᑐᐃᔪᓐᓇᖅᑳ ᐃᓄᖅ ᐱᓕᕆᖓᑦ 

ᖃᐅᔨᓴᖅᐸᒻᒪᖔ ᐊᕐᕌᒍᑕᒫᑦ, ᖃᓄᑎᒋᑦ ᑭᒍᓐᓂᐊᖅᑎᓄᑦ 

ᐅᐸᑦᑕᐅᒋᐊᖃᖅᐸᒻᒪᖔᑕ ᓄᓇᕘᒥ ᓄᓇᓕᓕᒫᖏᑦ, 

ᖃᓄᕐᓗ ᑖᒃᑯᐊ ᐅᓪᓗᖏᑦ ᐋᖅᑭᑎᖅᑕᐅᕙᒻᒪᖔᑕ 

ᓄᓇᓕᒻᒦᓂᐊᕐᓂᖏᑦ ᑭᒍᓐᓂᐊᖅᑎᒃᑯᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐅᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᓴᖅᑮᒻᒪᑦ 

ᐱᓗᐊᖅᑐᒥᒃ ᓱᕈᓯᓛᑦ ᓱᕈᓰᓪᓗ ᑭᒍᑎᖏᓐᓂᒃ. ᐅᕙᓂ 

ᒥᓂᔅᑕᐅᓪᓗᖓ ᐅᖃᐅᓯᖃᖅᑲᐅᒻᒥᒐᒪ 

ᐃᖅᑐᓕᕆᖃᑦᑕᓂᕐᒥᑦ ᑖᓐᓇ 

ᐋᖅᑭᒋᐊᖅᑕᐅᓯᒪᑦᑎᐊᖅᑐᐊᓘᖓᓪᓕ. 

ᐃᖏᕐᕋᓯᑦᑎᐊᕌᕐᔪᖃᑦᑕᖅᓯᒪᔫᒐᓗᐊᖅ. ᐃᓚᖓᒍᑦ ᓱᕈᓰᑦ 

ᑭᒍᑎᓕᕆᔭᐅᓂᖏᑦ ᑭᓯᐊᓂ ᑖᓐᓇ 

ᐱᕙᓪᓕᐊᖏᓐᓇᖅᑎᑕᐅᔭᕆᐊᓕᒃ. 

 

ᑖᒃᑯᐊᓕ ᑳᓐᑐᕌᒃᑯᑦ ᐅᓪᓗᓂᑦ ᖃᑦᑎᐅᔪᔪᓂᒃ 

ᓄᓇᓕᓐᓃᒋᐊᖃᖅᐸᒻᒪᖔᑕ ᓄᓇᓕᓐᓂ 

ᕿᒥᕐᕈᐊᕋᓱᔅᓯᒪᖃᑦᑕᐃᑦ, ᑳᓐᑐᕌᒃᒐᔅᓴᐃᑦ ᓴᖅᑭᕋᐃᒻᒪᑕ 

ᖃᓄᑎᒋᑦ ᐅᓪᓗᓂ ᓄᓇᓕᓐᓃᖃᑦᑕᕆᐊᖃᕐᒪᖔᑕ 

ᓇᓗᓇᐃᖅᓯᓯᒪᓲᑦ. ᑕᒪᒃᑯᐊᓗ ᐃᓕᓐᓂᐊᑎᑦᑎᒍᑏᑦ 

ᐱᒻᒪᕆᐊᓘᒻᒥᒻᒪᑕ ᐃᓚᒋᔭᐅᓪᓗᑎᒃ ᑕᒪᑐᖓ 

ᑭᒍᑎᖃᑦᑎᐊᕋᓱᐊᕐᓂᕐᒧᑦ. 

 

ᐅᖃᖅᑲᐅᒻᒪᑦ ᑲᖏᖅᖠᓂᕐᒥ ᐊᒥᓱᐊᓗᓐᓂᒃ 

ᑭᒍᑎᓕᕆᔭᐅᔪᖃᕆᐊᖃᕐᒪᒡᒎᖅ. ᑕᒪᒃᑯᐊᓗᑦᑕᐅᖅ 

ᑭᒍᑎᓄᑦ ᓱᕋᔾᔭᐃᑦᑕᐃᓕᒪᑎᑦᑎᓃᑦ 

ᐃᓕᓐᓂᐊᑎᑦᑎᓐᓂᕈᓘᔭᐃᑦ 

ᖃᔅᓰᓐᓇᕈᖅᐹᓪᓕᖅᑎᑦᑎᒍᓐᓇᓪᓚᕆᒻᒪᑕ ᑕᒪᒃᑯᓂᖓ. 

ᑕᐃᒫᓪᓗ ᓄᓇᓕᓕᒫᑦᑎᐊᑦ ᑲᔪᖏᖅᓴᕋᓗᐊᖅᐸᒃᑲ 

ᐋᓐᓂᐊᕕᓕᐊᕐᕕᑦᑎᓐᓂ ᐅᖃᖃᑎᖃᖃᑦᑕᕆᔅᓯ ᖃᓄᖅ 

ᑭᒍᑎᓯ ᓱᕋᑦᑕᐃᓕᒪᓐᖏᓂᖅᓴᐅᒍᓐᓇᕋᔭᕐᒪᖔᑕ. 

 

ᑕᐃᒫᔅᓴᐃᓐᓇᖏᓛᖅ ᐅᖃᓕᖅᑭᑦᑖᖃᑦᑕᖅᑐᖓ 

ᑕᐃᒃᑯᓂᖓ ᑲᒪᑦᑎᐊᕋᓱᐊᕈᑎᒋᕙᓕᖅᑕᑎᓐᓂ.  

ᑕᐃᑰᓇ ᐊᖅᑯᑎᖃᕐᓗᑕ 

ᖃᐅᔨᑦᑎᐊᓂᖅᓴᒻᒪᕆᐅᒍᓐᓇᓂᐊᖅᑐᒍᑦ ᖃᓄᒃᑲᓐᓂᖅ 

ᖃᐅᔨᒋᐊᖅᑕᐅᒍᓐᓇᓂᐊᕐᒪᖔᑕ ᑕᒪᒃᑯᐊᖏᓛᒃ 

ᑭᒍᑎᓕᕆᔨᓄᑦ ᑳᓐᑐᕌᖑᔪᐃᑦ 

ᕿᒥᕐᕈᔭᐅᓕᖅᑭᑦᑖᖏᓐᓇᖃᑦᑕᕐᒪᑕ ᐱᔨᑦᑎᕋᐅᑎᖏᑦ. 

 

ᑭᖑᓪᓕᕐᒥᓕ ᑕᐃᒪ ᑳᓐᑐᕌᒃᑖᕋᓱᐊᕋᔅᓴᐃᑦ 

ᓴᖅᑭᓚᐅᓐᖏᓐᓂᖏᓐᓂ ᐊᑯᓐᓂᖓᓂ ᕿᒥᕐᕈᓂᐊᖅᐸᕗᑦ 

ᑭᒍᑎᓕᕆᔨᕗᑦ ᐱᓕᕆᖃᑎᒋᓗᒋᑦ ᖃᓄᑎᒋ ᐅᓪᓗᑎᒍᑦ 

ᓄᓇᓖᑦ ᐃᓛᒃᑯᑦ ᐋᖅᑭᓱᖅᑕᐅᒋᐊᖃᓛᕐᒪᖔᑕ 

ᐅᐸᑦᑕᐅᓂᕆᖃᑦᑕᓛᖅᑕᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖃᐅᔨᓯᒪᕗᖓ ᐃᖃᓄᐃᑦ ᓄᓇᓕᐸᐅᔭᖓ ᒪᕐᕉᓐᓂᒃ 

ᓇᒻᒥᓂᕆᔮᓐᓂᒃ ᑭᒍᓯᕆᔨᖃᕐᕕᖃᕐᒪᑦ ᒪᑐᐃᖓᕙᑦᑐᓂᒃ 

ᖃᐅᑕᒫᑦ ᐃᖅᑲᓇᐃᔭᕐᓇᐅᑎᓪᓗᒍ ᐱᓇᓱᐊᕈᓯᑕᒫᑦ.  

 

ᒥᓂᔅᑕ ᐅᖃᕈᓐᓇᖅᐹ ᒪᓕᒐᓕᐅᕐᕕᒻᒥ 

ᐃᓱᒪᖅᓴᖅᓯᐅᕈᑕᐅᓯᒪᒻᒪᖔᖅ ᖃᐃᖁᔭᐅᓗᑎᑦ 

ᐃᑲᔪᖅᑐᕐᓗᒋᓪᓗ ᐃᓛᒃᑰᖓᔪᐃᑦ ᑭᒍᓯᕆᔩᑦ 

ᒪᑐᐃᖅᓯᖁᓪᓗᒋᑦ ᓇᒻᒥᓂᕆᒐᔭᖅᑕᒥᓂᒃ ᑭᒍᓯᕆᕕᓐᓂ 

ᓄᓇᕗᒻᒥ ᓄᓇᓕᓐᓂ ᐃᖃᓗᐃᑦ ᓯᓚᑖᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑭᒍᓯᕆᔨᑕᖃᖅᐸᑦ ᑕᖅᑳᓃᑦᑐᓂᒃ 

ᓄᓇᕗᒻᒧᑦ ᓄᑦᑎᕈᒪᔪᓂᑦ ᓇᒻᒥᓂᕆᔭᒥᓂᓪᓗ 

ᑮᒍᓯᕆᕕᖃᕐᓗᑎᑦ ᓇᓪᓕᐊᓐᓂᑐᐃᓐᓇᖅ ᓄᓇᓕᓐᓂ 

ᓄᓇᕗᒻᒥ, ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᑦ 

ᐃᑲᔪᖅᑐᑦᑎᐊᕋᔭᖅᑐᖅ.  

 

ᐅᖃᐅᓯᖃᕌᖓᑦᑕ ᓇᒻᒥᓂᕆᔭᐅᔪᓂᑦ ᒪᑐᐃᖅᓯᔪᒪᔪᓂᒃ 

ᐋᓐᓂᐊᖅᑐᓕᕆᕕᓐᓂ ᓲᕐᓗ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᓐᓂ ᕿᒥᕐᓗᓕᕆᔨᑕᖃᕐᒪᑦ, ᑭᒍᓯᕆᕕᖃᖅᑐᓂ, 

ᐃᖃᐃᓕᓴᖅᑎᑕᖃᖅᑰᕆᓪᓗᓂ.  

 

ᐃᓛᒃ, ᐃᑲᔪᖅᑐᑦᑎᐊᖅᐳᖓ ᑭᓇᑐᐃᓐᓇᖅ ᑭᒍᓯᕆᔨ 

ᑭᒍᓯᕆᕕᖃᕈᒪᔪᓂᒃ ᑲᖏᖅᖠᓂᕐᒥ 

ᓴᐃᓕᕚᓪᓕᖅᑎᒍᑕᐅᒐᔭᖅᐳᖅ 

ᐋᓐᓂᐊᖅᑕᐃᓕᒪᑎᑦᑎᔨᒃᑯᓐᓂᒃ. ᐄ, ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ. 

 

ᐊᐱᖅᑯᑦ 840 - 4(3): ᐃᒥᖅᑕᕐᕕᖃᑦᑎᐊᕐᓂᖅ 

ᓄᓇᕗᑦ ᓄᓇᓕᖏᓐᓂ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᔅᓴᖃᖅᑐᖓ ᕼᐋᒻᓚᓕᕆᔨᒃᑯᑦ ᒥᓂᔅᑕᖓᓄᑦ.  

 

ᒥᓂᔅᑕ ᖃᐅᔨᒪᒻᒪᑦ ᐱᕙᓪᓕᐊᔪᑎᒍᑦ 

ᑐᓴᒐᒃᓴᖅᑕᖃᖃᑦᑕᖅᓯᒪᒻᒪᑦ ᑕᖅᑮᑦ ᑭᖑᓪᓕᐅᓕᖅᑐᓂ 

ᐱᔾᔪᑎᖃᖅᑐᓂᒃ ᐃᒥᖅᑕᕐᕕᖃᑦᑎᐊᕆᐊᖃᕐᓂᖓᓂᒃ 

ᓄᓇᕗᑦ ᓄᓇᓕᖏᓐᓂ ᐊᑯᓂᐊᓂᐊᖅᑐᒧᑦ. 

 

ᐅᖃᖅᑏ, ᖃᐅᔨᓴᖅᑕᐅᖃᑖᓚᐅᖅᑐᒥ ᐊᕙᑎᓕᕆᓂᕐᒧᑦ 

ᑭᓪᓕᓯᓂᐊᖅᑎᓄᑦ ᔪᐊᒃ ᐃᓕᓐᓂᐊᕐᕕᔾᔪᐊᒥᒃ, ᓄᓇᕗᒻᒥ 

ᓄᓇᓖᑦ ᐃᓚᖏᑦ, ᐃᖃᓗᐃᑦ ᐃᓚᒋᔭᐅᓪᓗᓂ, 

ᐊᒥᒐᖅᓯᑐᐃᓐᓇᕆᐊᓖᑦ ᐃᒥᑦᑎᐊᕙᒻᒥᒃ ᑕᖅᑮᑦ 

ᖁᓕᐅᓂᐊᓕᖅᑐᓂ ᖃᓄᖅᑑᖅᑐᖃᓐᖏᑐᐊᕈᓂ.  

 

ᒥᓂᔅᑕᒧᑦ ᐅᖃᐅᔾᔭᐅᔪᓐᓇᖅᐱᑖ ᐅᓪᓗᒥ ᖃᔅᓯᐊᖅᑎ 

ᐱᓕᕆᕕᖓ ᕿᒥᕐᕈᕙᒻᒪᖔᑕ ᐊᑐᓂ ᓄᓇᓖᑦ 

ᐃᒥᖅᑕᕐᕕᖃᕐᓂᕆᔭᖏᓐᓂᒃ ᓈᒻᒪᒃᑲᓗᐊᕐᒪᖔᑕ 

ᐃᒥᖃᕆᐊᖃᕐᓂᖏᓐᓄᑦ ᐊᑯᓂᐅᔪᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ 

ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ ᓴᕕᑲᑖᖅ. 

 

ᐊᖓᔪᖅᑳᖅ ᔪᐊᔾ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᑐᒧᖓ ᐃᓕᖅᑯᓯᐅᔪᒥᒃ 

ᒪᓕᑦᑕᐅᔪᖃᓗᐊᖅᑰᖅᐸᖏᑦᑐᖅ ᖃᐅᔨᓴᖃᑦᑕᕐᓂᕐᒥᒃ 

ᐃᒥᖅᑕᖅᑕᐅᖃᑦᑕᖅᑐᓂ ᐊᒻᒪᓗ ᐃᒥᖃᑦᑎᐊᕐᓂᖏᑦ 

ᓄᓇᓖᑦ.  

 

ᑕᐃᒪᐃᓕᒐᓗᐊᖅᑎᓪᓗᖓ ᓄᓇᓕᓐᓂ 

ᐃᒥᖅᑕᕐᕕᖃᖅᑐᓂ ᓇᓗᓇᐃᖅᑕᐅᑲᐅᑎᒋᔪᓐᓇᖅᑐᓂ, 

ᐊᖏᓂᖏᑦ ᖃᐅᔨᒪᓪᓗᑎᒃᑯ ᐊᒻᒪ ᖃᓄᖅ 

ᐃᒥᖅᑐᖃᑦᑕᕐᒪᖔᑕ. ᑕᐃᒪᐃᑦᑐᓂ 

ᖃᐅᔨᓴᖅᑕᐅᑦᑎᐊᖃᑦᑕᖅᑐᑦ 

ᖃᐅᔨᓴᕋᕐᓂᖅᑐᑯᓘᓪᓗᑎᓪᓗ. ᓄᓇᓕᓐᓂᓕ ᑕᓯᕐᒥᒃ 

ᐃᒥᖅᑕᕐᕕᖃᖅᑐᓂ, ᐱᔭᕆᐊᑐᓂᖅᓴᖅ ᐃᓛᒃ 

ᖃᐅᔨᒪᒐᓗᐊᖅᑐᑕ ᖃᓄᖅ ᐃᒥᖅᑕᖅᑎᒋᒻᒪᖔᑕ ᐊᒻᒪ 

ᖃᐅᔨᒪᐸᓗᒃᑐᑕ ᑕᓯᐅᑉ ᐃᒪᖃᕐᓂᕆᔭᖓᓂᒃ ᐊᒻᒪᓗ 

ᖃᓄᖅ ᐃᒻᒪᐸᓪᓕᐊᓂᖃᖅᐸᒻᒪᖔᑕ ᓯᓚᓗᒻᒧᑦ. 

ᕿᒥᕐᕈᔪᓐᓇᕐᒥᔪᒍᑦᑕᐅᖅ ᐃᒥᖅᑕᖅᑕᐅᔪᑦ 

ᖁᕝᕙᓯᒋᐊᖅᐸᓪᓕᐊᒻᒪᖔᑕ ᐋᒡᒐᓘᓐᓃᑦ ᐊᒪ 

ᐃᓱᒫᓗᓐᓇᖏᑦᑑᑉᐸᓪᓘᓐᓃᑦ. 

 

ᐃᓚᖓᒍᑦ ᐃᓱᒫᓘᑕᐅᔫᒐᓗᐊᖅ ᐃᓚᖏᓐᓂ ᓄᓇᓕᓐᓂ 

ᐃᒥᖅᑕᖃᕐᓂᕐᒧᑦ ᐊᒻᒪ ᑕᒪᒃᑯᐊ ᖃᐅᔨᓴᖅᐸᑦᑐᑎᒍᑦ ᐊᒻᒪ 

ᐸᕐᓇᐅᑎᓕᐅᖅᐸᒃᑐᑕ ᐱᔭᕆᐊᖃᕌᖓᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑐᑦᑕᐅᖅ ᖁᔭᓐᓇᒦᒃ. ᐊᐱᕆᒃᑲᓂᓚᕿᑐᐃᓐᓇᖅᑯᖓ. 

 

ᑕᐃᒪ ᐃᖃᓗᐃᑦ ᓄᓇᓕᐸᐅᔭᖓ ᒫᓐᓇ 

ᐃᒥᖅᑕᖃᑦᑕᕐᖓᑕ ᑕᓯᕐᒥᒃ ᔨᐅᕈᑏᒻᒥᒃ ᐊᑎᓕᒻᒥ, ᑕᐃᒪᓕ 

ᐃᓕᓐᓂᐊᖅᓯᒪᔪᕈᓘᔭᐃᑦ ᐃᖃᓗᐃᓪᓗ 

ᓄᓇᓕᖅᐸᐅᔭᖓᓐᓂᒃ ᐃᖅᑲᓇᐃᔭᖅᑏᑦ, ᑖᓐᓇᒍᖅ ᑕᓯᖅ 

ᓈᒻᒪᓂᐊᖅᑐᒋᔭᐅᔪᓐᓃᕐᖓᑦ  



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒋᐊᔅᓯᕙᓪᓕᐊᔪᐊᓗᑐᐃᓐᓇᐅᑎᓪᓗᒋ ᐃᖃᓗᒻᒥᐅᑦ 

ᓯᕗᓂᑐᖃᑦᑎᓐᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᒥᓂᔅᑐᑦ 

ᐱᓕᕆᕕᖓ ᐃᖃᓗᐃᑦ ᓄᓇᓕᖅᐸᐅᔭᖏᓐᓂᒃ 

ᐅᖃᖃᑎᑕᖅᓯᒪᒻᒪᖔᑕ ᐸᕐᓇᐅᑎᓕᐅᕋᓱᑦᑐᑎᒃ 

ᓯᕗᓂᑐᖃᑦᑎᓐᓄᑦ ᐃᖃᓗᐃᑦ ᐃᒥᖃᕝᕕᒋᓛᖅᑕᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐᕆᔭᐅᔪᖅ 

ᓄᓇᓕᓐᓄᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ 

ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᓕᕆᖃᑎᖃᖅᐸᑦᑐᒍᑦ ᓄᓇᓕᓕᒫᑦᑎᐊᓂᒃ 

ᐃᖃᓗᐃᑦ ᐱᖃᓯᐅᑎᔪᖅ, ᕼᐋᒻᓚᒃᑯᕈᓘᔭᖏᑦ 

ᐃᖃᓗᐃᓪᓗ ᓄᓇᓕᖅᐸᐅᔭᖓᑦ ᑲᒪᒋᐊᖃᖅᐸᒻᒪᑕ 

ᐃᒥᒻᒥᒃ, ᐃᒥᖅᑕᖃᑦᑕᓂᒻᒥᑦ ᐃᓄᖏᓐᓄᑦ. 

ᐱᓕᕆᖃᑎᒋᕙᑦᑕᕗᑦ ᖃᐅᔨᒪᔪᖓ 

ᐅᖃᖃᑎᐅᖃᑦᑕᖅᓯᒪᒻᒪᑕ ᐊᒻᒪᓗᑦᑕᐅᖅ 

ᐃᒫᖔᓚᒍᑎᔅᓴᐅᕈᓘᔭᖅᑐᓂᒃ ᐅᖃᐅᓯᖃᖃᑦᑕᕆᓪᓗᑎᒃ 

ᓇᑭᖔᖅ ᐃᒥᖅᑕᕈᓐᓇᒻᒪᖔᑕ ᐃᓛᒃ, 

ᐃᒻᒪᐃᒋᐊᒃᑲᓐᓂᕈᑕᐅᒐᔭᖅᑐᒥ ᑕᓯᒻᒥ. ᓇᑭᐅᒐᔭᒻᒪᖔᓪᓗ 

ᐅᖃᐅᓯᖃᖃᑦᑕᖅᓯᒪᔪᑦ. ᑭᓯᐊᓂ 

ᐋᖅᑭᑕᐅᓪᓚᕆᔅᓯᒪᖏᑦᑐᖅ ᓱᓕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑐᑕᐃᒪ ᐃᖅᑲᐅᒪᓂᐊᖅᑐᔅᓴᐅᒻᒪᑦ 2011−ᑎᓪᓗᒍ 

ᓄᓇᕘᑉ ᒐᕙᒪᒃᑯᖏᑦ ᓴᖅᑮᓚᐅᖅᓯᒪᒻᒪᑕ ᓄᓇᓖᑦ 

ᑲᔪᓰᓐᓇᕈᑎᔅᓴᖏᑦ ᐸᕐᓇᐅᑎᓂᒃ ᓄᓇᓕᓕᒫᑦᑎᐊᓄᑦ. 

ᑖᒃᑯᐊ ᐸᕐᓇᐅᑎᓕᐊᖑᓪᓚᐅᖅᓯᒪᔪᑦ ᕼᐋᒻᓚᖏᑦ 

ᐱᖃᑕᐅᓪᓗᑎᒃ 2009-2010 ᐊᕐᕌᒍᖓᓂ. 

ᐃᓚᖃᔪᓪᓗᑎᒃ ᓇᓗᓇᐃᑦᑐᑎᐊᖅᓯᒪᔪᓂᒃ 

ᓄᓇᓖᑦ ᑐᕌᒐᕆᓂᐊᖅᑕᖏᓐᓂᒃ 

ᓯᕗᓪᓕᐅᖁᓂᐊᖅᑕᖏᓐᓂᒃ ᓴᖅᑭᖁᓂᐊᖅᑕᖏᓐᓂᓪᓗ 

ᑕᒪᒃᑯᐊᓂ ᐱᖁᑎᔾᔪᐊᓂᒃ ᐱᔾᔪᑎᖃᖅᑐᑎᒃ 

ᐱᖃᓯᐅᑎᓪᓗᑎᒃ ᐃᒥᖅᑕᕕᓐᓂᒃ ᐊᒻᒪ ᐃᒥᓕᕆᕕᔅᓴᓂᒃ 

ᑕᑯᓕᕆᕕᔅᓴᓂᒃ. 

 

ᐅᖃᖅᑏ, ᑖᒃᑯᐊ ᐸᓐᓇᐅᑏᑦ ᐊᑐᖅᑕᐅᑉᐸᑕ 

ᐃᑲᔪᓪᓚᕆᒃᑲᔭᖅᑐᑦ ᓄᓇᓕᓐᓂ ᐃᒥᖃᑦᑎᐊᖅᑎᑦᑎᓗᑎᒃ 

ᐊᑦᑕᓇᓐᖏᑦᑐᓂᒃ.  

 

ᒥᓂᔅᑐ ᓇᓗᓇᐃᖅᒍᓐᓇᖅᑳ ᓄᓇᕘᑉ ᒐᕙᒪᒃᑯᖏᑦ 

ᐸᓐᓇᐅᑎᖃᒻᒪᖔᑕ ᓄᑖᕈᕆᐊᖅᓯᓇᓱᓐᓂᒻᒥᒃ ᓄᓇᓖᑦ 

ᐸᓐᓇᐅᑎᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ 

ᐱᔨᑦᑎᕋᓐᓂᒻᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. 2011−ᒥ ᐅᓂᒃᑳᑦ ᒥᓂᔅᑐᓐᖑᓚᐅᖅᑎᓐᓇᖓ 

ᑭᓯᐊᓂ ᑕᑯᓚᐅᓐᖏᓐᓇᒃᑯ ᓱᓕ.  

 

ᓄᓇᓖᑦ ᐸᕐᓇᐅᑎᖏᓐᓂᒃ, ᐃᓗᐊᓃᑦᑐᑦ ᕼᐋᒻᓚᒃᑯᓐᓂ 

ᑐᓴᒐᒃᓴᐃᑦ ᐃᓕᐅᖅᑲᖅᑕᐅᖃᑦᑕᖅᑐᑦ. 

ᐃᖅᑲᓇᐃᔭᖃᑎᒋᕙᒃᖢᑎᒍᓪᓗ ᑕᒪᒃᑯᓄᖓ, ᑖᒃᑯᐊᓗ 

ᑎᑎᖅᑲᑦ ᐊᓯᔾᔨᖅᑕᐅᖃᑦᑕᖅᖢᑎᒃ ᑲᑎᒪᔨᓂᒃ 

ᐃᓱᒪᖅᓲᑕᐅᓪᓗᑎᒃ ᕼᐋᒻᒪᓚᒃᑯᓐᓄᑦ. ᕼᐋᒻᒪᓚᒃᑯᑦ 

ᑕᒪᒃᑯᐊ ᐊᓯᔾᔩᖃᑦᑕᖅᑐᑦ ᐃᓗᓕᕆᔭᖏᓐᓂᒃ ᐸᕐᓇᐅᑏᑦ. 

ᐊᕐᕌᒍᑕᒫᑦ, ᑕᖅᑭᑕᒫᕐᓘᓐᓃᑦ ᒪᓕᒃᖢᒋᑦ 

ᖃᓄᐃᓕᐅᕐᓂᕆᔭᖏᑦ. ᐊᑐᖃᑦᑕᖅᖢᑎᒍᓪᓗ ᑖᓐᓇ 

ᐃᔾᔪᐊᖃᑦᑕᖅᖢᑎᒍᑦ ᖃᓄᖅ ᑖᓐᓇ ᓄᓇᓕᒃ 

ᖃᐅᔨᓇᓱᒃᖢᑕ ᓇᒧᓐᖓᐅᔪᒪᖕᒪᖔᑕ. ᓲᕐᓗ ᑖᓐᓇ 

ᑎᑎᕋᖅ ᐊᓯᔾᔨᖅᑕᐃᓐᓇᕈᓐᓇᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ,  

ᒪᓕᒐᓕᐅᖅᑎ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓪ ᕋᒻᐴᑦ. 

 

ᐊᐱᖅᑯᑦ 841 - 4(3): ᖃᓄᐃᓕᖓᓕᓐᓂᖓ 

ᐋᓐᓂᐊᕕᒃᓴᑖᖓ ᓴᓂᑭᓗᐊᑉ (ᕋᒻᐴᑦ) 

 

ᕋᒻᐴᑦ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ 

ᒥᓂᔅᑐᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

 

ᓯᕗᓪᓕᖅᐹᒥᒃ ᐅᐱᒋᔪᒪᔭᕋ ᒥᓂᔅᑕ, ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ ᐃᒃᐱᐊᕐᔪᖕᒥᐅᑕᖅ, 

ᒪᓕᒐᓕᐅᖅᑎᐅᖃᑎᒋᔭᒃᑲ ᐊᒻᒪᓗᑦᑕᐅᖅ ᐊᓯᖏᑦ 

ᑕᐃᒃᑯᐊ ᐃᖅᑲᓇᐃᔭᑦᑎᐊᓚᐅᕐᒪᑕ ᐃᒃᐱᐊᕐᔪᖕᒥᓗ 

ᒪᑐᐃᖅᓯᓪᓗᑎᒃ.  

 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᑭᖑᓪᓕᕐᒥ 

ᐋᓐᓂᐊᕕᓕᐅᕐᓂᐊᕐᒪᑕ ᓄᑖᒥᒃ ᓴᓂᑭᓗᐊᕐᒥᑦ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᑖᓐᓇ ᓄᑖᖅ 

ᐋᓐᓂᐊᕕᒃᓴᖅ ᐱᓕᕆᐊᖑᔪᖅ ᓴᓂᑭᓗᐊᕐᒧᑦ ᑐᕌᖓᔪᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐅᐱᒍᓱᖕᒪᑦ 

ᐃᒃᐱᐊᕐᔪᖕᒥᐅᑦ ᐋᓐᓂᐊᕕᖓᓂᒃ ᒪᑐᐃᖅᓯᓚᐅᕋᑦᑕ. 

ᐊᓯᐊᓄᑦ ᓄᒃᑎᕆᓚᐅᕐᒥᒐᑦᑕ ᐱᓕᕆᐊᕐᒥᒃ ᓴᓂᑭᓗᐊᕐᒧᑦ. 

ᑖᓐᓇ ᐱᓕᕆᐊᖑᕙᓪᓕᐊᓕᕐᒥᔪᖅ. ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ ᐃᖅᑲᓇᐃᔭᖅᑐᖅ 

ᑎᑭᖦᖢᒍ ᒫᔾᔨ 31, ᑖᓐᓇ ᑳᓐᑐᕌᒃ ᑐᓂᔭᐅᓚᐅᖅᑐᖅ 

ᑎᑎᕋᐅᔭᖅᑕᐅᓂᖓᓄᑦ ᐃᒡᓗ. ᑎᑎᕋᐅᔭᖅᑕᐅᓂᖓ 

ᑖᔅᓱᒪ ᐋᓐᓂᐊᕕᒃᓴᐅᑉ ᐱᓕᕆᐊᕆᔭᐅᔪᖅ ᔮᓐᓄᐊᕆ 

2018 ᓇᑉᐸᖅᑎᕆᒋᐊᓕᕈᒫᖅᑐᑦ ᐃᓛᒃ, ᐱᔭᕇᖅᑕᐅᓗᓂ 

ᐊᐅᔭᐅᔪᒫᖅᑐᖅ ᓇᑉᐸᖅᑎᒋᒋᐊᓕᕐᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᑦᑎᐊᖅᐸᒃᑲ ᐃᓘᓐᓇᖏᑦ ᐊᒃᓱᕈᑦᑎᐊᖃᑦᑕᕐᒪᑕ 

ᑮᓇᐅᔭᓂᒃ ᐊᑐᑦᑎᐊᕐᑲᑦᑕᖅᖢᑎᒃ 

ᐊᑭᓴᖅᑑᑎᒐᓗᐊᖅᖢᑎᒃ 

ᐋᓐᓂᐊᕕᓕᐅᕋᓱᒃᑎᓪᓗᒋᑦ ᓴᓂᑭᓗᐊᕐᒥᑦ. 

ᐅᖃᐅᑎᔭᐅᓚᐅᕋᒪ ᐃᓚᖏᒡᒎᖅ 

ᐊᑲᐅᓐᖏᓕᐅᕈᑎᖃᓚᐅᕐᒪᑕ ᐃᒡᓘᑉ ᓄᓇᖓᓄᑦ, 

ᐃᒡᓗᒃᓴᐅᑉ ᑐᓐᖓᕕᒃᓴᖓᓂᒃ ᓴᓇᑭᓗᐊᕐᒥ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐃᒡᓘᑉ ᑕᐃᔅᓱᒪ ᐋᓐᓂᐊᕕᒃᓴᐅᑉ 

ᐃᓂᒃᓴᖓ ᓇᓗᓇᐃᖅᑕᐅᓯᒪᓕᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑐᖓ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒡᓗ ᑲᑎᒪᔨ ᑖᓐᓇ 

ᑐᓐᖓᓱᒃᑎᑦᑎᓚᐅᖅᓯᒪᖕᒪᑦ ᐅᕙᓐᓂᒃ 

ᒫᓐᓇᕋᑖᖑᓚᐅᖅᑐᖅ ᓴᓂᑭᓗᐊᕐᒥ ᑕᐃᑯᖓ 

ᑕᑯᔭᖅᑐᕈᒪᓚᐅᕋᑦᑕ ᑕᐃᔅᓱᒧᖓ ᐃᓂᒃᓴᕆᓂᐊᖅᑕᖓᓄᑦ 

ᐋᓐᓂᐊᕕᐅᑉ. ᑕᐃᑲᓂ ᑕᕝᕙ ᑕᑯᔭᖅᑐᓚᐅᖅᑕᕗᑦ 

ᐃᓂᒃᓴᕆᓂᐊᖅᑕᖓ. ᑭᖑᓪᓕᖅᐹᒥᒃ ᑭᒡᒍᓯᕋ ᑖᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᕋᓐᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᑦᑎᐊᖅᐸᕋ ᑭᐅᖕᒪᑦ ᑖᔅᓱᒧᖓ. ᐃᓚᓐᓂᒃᑯᑦ 

ᑭᖑᕙᖃᑦᑕᕐᒥᖕᒪᑕ ᖃᖓᑕᓲᑦ ᐊᒻᒪ ᐃᓛᓐᓂᒃᑯᓪᓗ 

ᑭᖑᕙᖃᑦᑕᕐᒥᖕᒪᑕ ᐊᕐᕌᒎᖕᓄᒃ ᐊᑕᐅᓯᕐᒧᑦ 

ᒪᕐᕉᖕᓄᓪᓘᓐᓃᑦ ᐃᒡᓘᑉ ᐃᓂᒃᓴᕆᔭᖓᓂᒃ.  

 

ᑭᖑᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ ᑭᐅᕋᑖᖅᑕᕋᓗᐊᖓ 

ᐃᓚᖓᑎᒍᑦ. ᐃᓚᒋᐊᖅᓯᔪᓐᓇᕐᒪᖔᑦ ᖃᐅᔨᒋᐊᕐᓂᓗ, 

ᐅᔾᔨᕈᓱᒃᑲᒪ ᐋᓐᓂᐊᕕᒃᓴᖅ ᓄᓇᓕᖕᓂ ᐊᑯᓂᑲᓪᓚᕈᓗᒃ 

ᓴᓇᔭᐅᓇᓱᓲᖑᖕᒪᑕ, ᒥᓂᔅᑕ ᐅᖃᕈᓐᓇᖅᐹ ᓴᓂᑭᓗᐊᕐᒥ 

ᑕᐃᓐᓇ ᓴᓇᔭᐅᓂᐊᖅᑐᖅ ᐋᓐᓂᐊᕕᒃᓴᖅ 

ᐊᖑᒻᒪᑎᑦᑎᐊᕋᓗᐊᕐᒪᖔᑦ ᐸᕐᓇᐅᑎᖏᒍᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ. 

 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᑦᑎᐊᖅᑕᕋ ᑖᔅᓱᒧᖓ 

ᐊᒃᓱᕉᓴᐅᓴᖃᑦᑎᐊᕐᒪᑦ ᐊᔭᐅᖅᑐᐃᓪᓗᓂ 

ᐋᓐᓂᐊᕕᒃᑖᕈᒪᓪᓗᓂ ᓴᓂᑭᓗᐊᕐᒥ. 

 

ᐅᓄᑲᓪᓚᒃᑐᓂᒃ ᐱᔾᔪᑎᖃᖅᖢᑎᒃ 

ᖁᕝᕙᖅᑕᐅᕙᓪᓕᐊᖃᑦᑕᕐᒪᑕ ᐅᓄᖅᓯᕙᓪᓕᐊᖃᑦᑕᕐᒪᑕ 

ᑎᑎᕋᖅᓯᒪᔪᖁᑎᕗᑦ. ᐊᐅᔭᖓᓂ 2018 

ᓇᑉᐸᖅᑎᕆᒋᐊᕐᓇᓛᖅᑐᑦ ᐊᒻᒪ ᐃᖅᑲᓇᐃᖅᑕᐅᓗᓂ 

ᒫᔾᔨᒥ ᐊᕐᕌᒎᒃ ᒪᕐᕉᒃ ᐊᓂᒍᖅᐸᑦ. ᐅᐱᕐᖔᖓ 2020−ᒥ 

ᓂᕆᐅᒋᔭᕗᑦ ᐃᖅᑲᓇᐃᖅᑕᐅᓛᕐᓂᖓ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᖓᓐᓄᑦ 

ᐊᑐᖅᑕᐅᔪᓐᓇᖅᓯᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒧᑦ, 

ᒥᔅᑐ ᑖᒻ ᓴᒻᒧᖅᑐᖅ. 

 

ᐊᐱᖅᑯᑦ 842 - 4(3): ᓄᑖᓂᒃ ᑭᒃᑯᓕᒫᓄᑦ 

ᐃᖅᑲᓇᐃᔭᖅᑎᓄᓪᓗ ᐃᒡᓗᖁᑎᒃᓴᖃᓐᖏᑦᑐᖅ 

ᑲᖏᖅᖠᓂᕐᒥ (ᓴᒻᒧᖅᑐᖅ, ᑖ) 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᓯᕆᔪᒪᔭᕋ ᒥᓂᔅᑐᖑᔪᒧᑦ ᐃᒡᓗᓕᕆᔨᔾᔪᐊᒃᑯᓐᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᑲᖏᖅᖠᓂᕐᒥᐅᑕᐃᑦ 

ᐃᓱᒫᓘᑎᒋᔭᒥᖕᓂᒃ ᐃᒡᓗᑭᒃᓴᓗᐊᕐᓂᖏᓐᓄᑦ 

ᑲᖏᖅᖠᓂᕐᒥ. ᒥᓂᔅᑕ ᖃᐅᔨᒪᖕᒪᑦ ᓄᑖᓂᒃ ᐃᒡᓗᒃᓴᓂᒃ 

ᐸᕐᓇᐅᑎᖃᖏᒻᒪᑕᓘᓐᓃᑦ ᑲᖏᖅᖠᓂᕐᒥ 2017-18 

ᐃᓗᐊᓂ ᐊᒻᒪ ᐃᒻᒪᖄ 2018-19. ᐃᒻᒪᖄ ᐃᒡᓗᒃᓴᐃᑦ 

ᐊᑐᐃᓐᓇᖅᑕᖃᕆᐊᓖᑦ ᓇᖕᒥᓂᖃᖅᑐᓂᒃ 

ᐃᒡᓗᓕᐅᖅᑐᖃᕈᓂ. ᐃᒻᒪᖄ ᒥᓂᔅᑕᐅᑉ ᑖᑯᒃᐊ 

ᖃᐅᔨᓴᕈᓐᓇᖅᑕᖏᑦ. 

 

ᑎᑎᕋᖅᓯᒪᓂᐊᕐᒪᑦ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᒻᒪᑦ ᑲᖏᖅᖠᓂᖅ ᐃᒡᓗᑖᖅᑎᑕᐅᔾᔮᓐᖏᓚᖅ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᑲᒪᔪᖅ ᓄᓇᕗᑦ ᐃᒡᓗᓕᕆᔨᔾᔪᐊᒃᑯᓐᓄᑦ, ᒥᔅᑕ ᔪᐊᔾ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ 

ᐊᒻᒪᓗ ᒪ’ᓈᖅᖢᒍ ᒪᓕᒐᓕᐅᖅᑎᐅᖃᑎᒐ. ᑕᒪᒃᑯᐊ 

ᐃᒡᓗᓄᑦ ᓄᓇᓖᑦ ᐅᖃᐅᕼᐃᕇᓐᓇᖅᕼᐃᒪᒐᒃᑯ 

ᑕᐃᒪᑦ−ᖓᑦ, ᒥᓂᔅᑐᓐᖑᖅᑎᓪᓗᖓ ᐊᒻᒪᓗ 

ᐱᓕᕆᕝᕕᒃᐳᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖃᐃᓐᓇᕐᓂᕆᑦᑕᔪᔭᑦᑎᓐᓂᒃ ᐃᒡᓗᓕᕆᔨᐊᓛᑦ 

ᐊᓯᖏᓪᓗ ᑕᒪᒃᑯᐊ ᐱᓕᕆᖃᑎᒋᔭᕆᐊᖃᖅᐸᒃᑲᕗᑦ. 

 

ᐅᖃᖅᑎᑦᓯᔩ, ᐃᒡᓗ ᓄᓇᓕᒃ ᑕᐅᑐᒃᑕᐅᑦᑕᕐᒪᑦ ᒪᑯᐊ 

ᐃᖅᑲᓇᐃᔭᖅᑎᓄᑦ ᐊᖏᕐᕋᕆᔭᐅᒃᐸᑕᓘᓐᓃᑦ 

ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᒃᐸᑕᓘᓐᓃᑦ 

ᑖᒃᑯᓂᖓ ᑐᓂᐅᖅᑲᐃᔭᕆᐊᖃᓕᕌᖓᑦᑕ ᐅᕝᕙᓘᓐᓃᑦ 

ᓇᓂ ᓇᓕᐊᖕᓂ ᓄᓇᓕᖕᓂ ᓴᓇᓂᐊᕈᑦᑕ. ᑕᒪᒃᑯᐊ 

ᑕᐅᑐᐃᓐᓇᕋᑉᑎᒍ ᓄᓇᓕᒃ ᐃᒡᓗᑭᒃᓴᕐᓂᖅᐹᖑᔪᖅ 

ᐃᒡᓗᐃᓕᐅᕐᓂᖅᐹᖑᔪᑦ ᓄᓇᓖᑦ ᑕᐃᒃᑯᐊ 

ᖁᑦᓯᓂᖅᐸᐅᑕᕐᒪᑕ ᓈᓴᐅᑎᑎᒍᑦ ᖃᐅᔨᓴᖅᑕᐅᓂᒃᑯᑦ 

ᐊᑐᖅᑕᐅᕙᒃᑐᒃᑯᑦ ᐅᕝᕙᓘᓐᓃᑦ ᐅᑕᖅᑭᓂᖏᑦ 

ᐊᒥᓲᓂᖏᑦ ᒪᓕᒃᖢᒋᑦ.  

 

ᑕᐃᒪᓕ, ᐅᖃᖅᑎᑦᑎᔩ, ᓇᐃᓈᕐᓗᒍ ᐅᖃᐅᑎᔪᓐᓇᕋᒐ 

ᑭᐅᔪᓐᓇᔭᕋ ᒪᓕᒐᓕᐅᖅᑎᐅᖃᑎᒐ, ᑕᒪᒃᑯᐊ ᓄᓇᓕᖕᓂ 

ᓄᓇᓖᑦ ᐱᔭᕆᐊᖃᕐᓂᖅᐹᖑᔪᑦ ᑖᒻᓇ ᐊᑐᐊᖅᖢᒍ 

ᐊᑐᐊᒐᕆᔭᖅᐳᑦ ᓇᓗᓇᐃᖅᑐᖅᑕᐅᑦᑕᖅᑐᑦ 

ᐃᒡᓗᑖᕆᐊᖃᕐᓂᖏᓐᓂᒃ ᐅᕝᕙᓘᓐᓃᑦ ᓄᑖᓂᒃ ᐃᒡᓗᓂᑦ 

ᐃᓕᓐᓂᐊᓕᕈᑦᑕ. ᑕᐃᒪᓕ, ᑕᕝᕘᓇ ᑎᐊᑦᓇ ᑐᑭᖃᖅᐳᖅ 

ᑕᒪᓐᓇ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᑖᒻ 

ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᑦ ᑐᓂᓯᐅᖅᑲᐃᓂᕐᒥᒃ ᐃᒡᓗᒃᓴᓂᒃ 

ᒪᓕᒐᖏᓐᓂᒃ ᑖᒃᑯᐊ ᐃᓚᖏᑦ ᐅᖃᖅᓯᒪᖕᒪᑕ ᓄᓇᓖᓪᓗ 

ᐃᓚᖏᑦ ᐃᒡᓗᑖᔾᔮᖏᑦᑎᐊᖅᑐᑦ ᓄᑖᒥᒃ. ᒥᓂᔅᑕ 

ᐊᓯᔾᔩᔪᓐᓇᓐᖏᓪᓛᖅ ᑖᔅᓱᒥᖓ ᐊᑐᐊᒐᕐᒥᒃ 

ᐃᓘᓐᓇᓕᒫᑦᑎᐊᖏᑦ ᓄᓇᓖᑦ 

ᐃᒡᓗᑖᖅᑎᑕᐅᔪᓐᓇᖃᑦᑕᓂᐊᕐᒪᑕ ᐊᑐᓂ 

ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᑕᐃᒪᓐᖓᓂᓛᒃ ᓄᓇᕗᑦ 

ᓄᓇᕗᓐᖑᖏᓚᐅᖅᑎᓪᓗᒍᓘᓐᓃᑦ ᓇᓗᓇᐃᓐᖏᑦᑐᖅ 

ᐃᒡᓗᐃᓕᐅᖅᑐᑐᖃᐃᓐᓇᖅᑑᒐᑉᑕ ᑖᕙᖓᑦ 

ᓄᓇᑦᓯᐊᕐᒥᐅᑕᐅᓚᐅᖅᑎᓪᓗᑕ ᐊᒡᓛᑦ ᐅᓪᓗᒥᒧᑦ 

ᑎᑭᖦᖢᒍ ᐊᒻᒪᓗ ᒐᕙᒪᑐᖃᒃᑯᓐᓄᑦ ᑕᒪᓐᓇ 

lobby−ᔾᔪᑎᒌᓐᓇᕋᒃᑯ ᑕᐃᒪᓐᖓᑦ ᐅᕙᒍᓪᓗ 

ᒐᕙᒪᐅᓪᓗᑕ ᐊᒻᒪᓗ ᐊᒡᓛᑦ ᑖᒃᑯᐊ 

ᐅᑭᐅᖅᑕᖅᑐᒥᐅᑕᐅᔪᑦ ᐃᑲᔪᖅᑎᒋᓪᓗᒋᑦ ᓲᕐᓗ 

ᓯᓚᑎᑦᑎᒻᓂ ᒫᓂ ᐅᑭᐅᖅᑕᖅᑐᒥᐅᑦ ᐃᒡᓗᓕᕆᓂᖅ 

ᐱᔾᔪᑎᒋᓪᓗᒍ ᐃᒡᓗᐃᓕᐅᕐᓂᖏᓛᖅ ᐱᓗᐊᖅᖢᒥ ᒫᓂ 

ᓄᓇᕗᒻᒥ ᐊᖏᔫᒻᒪᑦ.  

 

ᑖᓐᓇ ᐃᓚᒋᐊᕈᑎᒋᒃᑲᓂᖅᖢᒍ, ᐅᖃᖅᑎᑦᓯᔩ, ᑕᐃᓐᓇ 

ᐅᕙᑦᓯᐊᖅ ᐅᖃᐅᑎᒋᓚᐅᕋᒐ ᐊᑐᖅᑕᕗᑦ 

ᐃᒡᓗᐃᓕᐅᕐᓂᖅᐹᖑᔪᓪᓘᓐᓃᑦ ᐃᒡᓗᓂᓪᓘᕝᕙ 

ᓴᓇᕝᕕᐅᔭᕆᐊᖃᕐᓂᖅᐹᖑᔭᕆᐊᖃᖅᑐᒋᓯᒪᔭᕗᑦ 

ᑕᐃᒃᑯᐊ ᒪᓕᒃᑕᕗᑦ ᒫᓐᓇ ᐊᑐᖅᖢᒍ ᐃᒡᓗᐃᓕᐅᕐᓂᖅᐹᑦ 

ᐱᔭᕆᐊᖃᕐᓂᖅᐹᖑᔪᑦ ᑕᐅᑐᒃᖢᒋᑦ 

ᐃᒡᓗᓕᐅᑎᑦᑎᑦᑕᕋᑉᑕ. ᑕᐃᒪᓕ ᑎᐊᑦᓇ 

ᑲᔪᓯᐅᔭᑦᑎᐊᕐᒪᑦ ᐊᒻᒪᓗ ᓯᕗᓂᕐᒥᒃ ᒫᓐᓇᒧᑦ ᐊᓯᐊᒍᑦ 

ᑕᐅᑐᒃᓯᒪᓐᖏᑦᑐᒍᑦ ᐸᕐᓇᐃᓯᒪᓐᖏᑦᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕ ᖃᐅᔨᒪᖕᒪᑦ ᐅᓄᑲᓪᓚᑦᑐᓂᒃ 

ᐃᑯᐊᓚᐃᖃᑦᑕᖅᓯᒪᓕᕐᒪᑕ ᐃᒡᓗᓂᑦ ᐃᒡᓗᓂᑦ 

ᓱᕋᐃᓪᓗᑎᑦ ᐃᑯᐊᓪᓚᓂᒃᑯᑦ. ᒥᓂᔅᑕ ᐅᖃᕈᓐᓇᖅᐹ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑭᖑᕝᕕᖅᓯᕙᒃᐸᑦ 

ᐅᕝᕙᓘᓐᓃᑦ ᓴᓂᓕᖅᐸ ᐃᑯᐊᓪᓚᖕᓂᑯᓂᒃ 

ᐃᓘᓐᓇᖏᓐᓂᒃ ᑕᐃᒃᑯᓂᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᕐᒧᑦ ᓄᓇᕗᒻᒥ 

ᒥᓂᔅᑑᔪᖅ, ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᒪ’ᓇᒃᑲᓐᓂᖅᖢᒍᓗ. ᑭᐅᔪᓐᓇᔭᕋ ᑕᒪᓐᓇ. 

ᐃᑯᐊᓪᓚᓐᓂᑯᓄᑦ ᑕᒪᓐᓇ ᑮᓇᐅᔭᖃᖅᑎᑕᕐᓗᕆᔪᒐᑦᑎᒍ 

ᐃᒡᓗᐃᑦ ᐃᑯᐊᓪᓚᓂᕐᒧᑦ ᐃᑯᐊᓪᓚᒃᑐᑎᓪᓘᓐᓃᑦ 

ᓱᕋᓐᓂᑯᐃᑦ ᐃᓚᖏᑦ ᐊᓯᕈᓪᓚᕆᑦᑕᕐᒪᑕ ᐃᓚᖏᓪᓗ 

ᓴᓇᔪᔫᓪᓗᐊᐸᖅᖢᑎᑦ.  

 

ᑭᐅᔪᓐᓇᖅᑕᕋ ᐅᑉᓗᒥ ᑕᒪᓐᓇ ᐃᓇᖏᖅᑕᐅᔭᕆᐊᓖᑦ 

ᑕᐃᒃᑯᐊ ᓇᓗᓇᐃᖅᑕᐅᓯᒪᔪᖃᖅᐸᑦ ᐃᑯᐊᓪᓚᑐᒃᑯᑦ 

ᐃᒡᓗ ᓄᑖᖑᑎᖅᑕᐅᒃᑲᓂᕐᓂᖅ ᐊᔪᖅᐸᑦ 

ᐃᓇᖏᖅᑕᐅᔭᕆᐊᖃᖅᐸᑦ ᓄᑖᒥᒃ ᑖᓐᓇ ᑲᔪᓯᑦᑎᐊᖅᑐᖅ 

ᐃᓕᖅᑯᓯᖅᐳᑦ ᑖᓐᓇ ᐊᑐᖅᖢᒋᑦ ᐊᒻᒪ 

ᑮᓇᐅᔭᖃᖅᑎᓐᓂᕗᑦ ᒪᓕᒃᖢᒍ ᐃᑯᐊᓪᓚᓂᒃᑯᑦ 

ᐊᓯᕈᖅᑐᑦ ᐅᕝᕙᓘᓐᓃᑦ ᓄᑖᓐᖑᖅᑎᑕᐅᔭᕆᐊᓖᑦ. 

ᑕᒪᓐᓇ ᑎᐊᑦᓇ ᑲᔪᓯᑦᑎᐊᒃᑲᕗᑦ. ᖁᔭᓐᓇᒥᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓕᐋᓐᓄ ᕿᓐᖑᖅ. 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 843 - 4(3): ᑕᓗᕐᔪᐊᑉ ᐋᓐᓂᐅᕕᑐᖃᖓ 

ᐊᓯᐊᒍᑦ ᐊᑐᖅᑕᐅᒃᑲᓐᓂᖅᑎᑕᐅᓂᒃᓴᖓ 

(ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

(ᑐᓵᔨᑎᒍᑦ) ᐅᖃᖅᑏᒃ ᐅᑭᐅᒃᓵᒃᑯᑦ ᑲᑎᒪᕐᔪᐊᖅᑎᓪᓗᑕ 

ᐊᕐᕌᓂ ᑐᓴᖅᑎᑕᐅᓚᐅᕋᒪ ᒥᓂᔅᑕᒧᑦ, ᐱᓕᕆᕕᖓᒎᖅ 

ᐋᓐᓂᐊᕕᕕᒥᖅ ᑕᓗᕐᔪᐊᕐᒦᑦᑐᖅ ᐱᖁᑎᒋᔭᐅᓂᖓᓂᒃ 

ᐊᒻᒪᓗ ᑕᐃᒪᐃᒻᒪ ᓄᓇᓕᓐᓄ ᒐᕙᒪᒃᑯᓐᓄᑦ ᐱᔅᓯᖅᑎᒃᑯᑦ 

ᐱᓕᕆᕕᖓᑦ ᑲᒪᓯᒪᖕᒪᑕ ᓴᒃᑯᑕᐅᓂᒃᓴᖓᓄᑦ ᑕᐃᒃᓱᒪ 

ᐋᓐᓂᐊᕕᕕᓂᐅᑉ. 

 

ᑭᓯᐊᓂ ᑭᐅᑎᓪᓗᒍ ᐊᐱᖅᑯᑎᓐᓄᑦ ᐃᒃᐸᒃᓴᖅ ᒥᓂᔅᑕ 

ᓄᓇᓕᓐᓄ ᒐᕙᒪᒃᑯᓐᓄᓪᓗ ᐱᓯᖅᑎᒃᑯᓐᓄᑦ 

ᑐᓴᖅᑎᑦᑎᓚᐅᕐᒪᑦ ᐱᓕᕆᕕᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑎᒍᓯᓯᒪᒻᒪᑕ ᑕᐃᔅᓱᒥᖓ 

ᐋᓐᓂᐊᕕᕕᓂᕐᒥᑦ. 

 

ᐅᖃᖅᑏ, ᑖᒃᑯᐊ ᒪᕐᕉᒃ ᐱᓕᕆᕕᐅᔫᒃ ᓲᕐᓗ ᑕᒪᒃᑯᓂᖓ 

ᓇᓕᐊᓐᓂᒃ ᓇᖕᒥᓂᖃᕐᒪᖔᖅ ᓲᕐᓗ 

ᐊᕙᒻᒧᕋᑐᐃᓐᓇᓕᕐᒪᑦ ᑭᓯᐊᓂ ᐃᒡᓗ ᑕᐃᓐᓇ 

ᐊᑐᖅᑕᐅᑦᑎᐊᖁᓇᖅᑑᒐᓗᐊᖅ.  

 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᓄᖅ ᐱᓕᕆᕕᒃ 

ᐊᑐᕐᓂᐊᕐᒪᖔᑕ ᐋᓐᓂᐊᕕᕕᓂᕐᒥᑦ ᑕᓗᕐᔪᐊᕐᒦᑦᑐᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᕙᖓᐅᖔᓕᕆᕗᖃᐃ. 

 

>>ᐃᓪᓚᖅᑐᑦ 

 

ᒫᓐᓇ ᑭᐅᓂᐊᓕᖅᐳᖓ, ᒪᒥᐊᑉᐳᖓ ᑲᑎᒪᔨᐅᖃᑕᐅᔪᒧᑦ 

ᑭᐅᒡᒍᓯᕆᓚᐅᖅᑕᑦᑎᓐᓂᒃ ᓲᕐᓗ ᒫᓐᓇ 

ᐅᑎᖅᑕᐅᕋᕈᓘᔭᑲᑕᖕᒪᑦ ᑭᓇᒧᑦ ᓇᖕᒥᓂᕆᔭᐅᓕᕐᒪᖔᑦ 

ᑲᒪᒋᔭᐅᓕᕐᒪᖔᑦ ᐃᒡᓗ ᑕᐃᓐᓇ. ᑕᓗᕐᔪᐊᕐᒥ 

ᐋᓐᓂᐊᕕᓕᐅᖅᑎᓪᓗᒋᑦ ᓄᑖᒥᒃ  

ᑕᐃᓐᓇ ᐃᒡᓗ ᐊᑐᕈᓐᓃᓚᐅᕐᒪᑦ ᐊᒻᒪ ᐃᓕᓴᕆᓪᓗᑎᒍ 

ᐊᑐᖅᑕᐅᒃᑲᓐᓇᕐᓂᖓᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᓄᖃᖅᑎᓚᐅᕋᑦᑎᒍ 

ᓄᑦᑎᖅᑕᐅᓂᐊᕐᓂᖓ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᓯᖅᑎᒃᑯᓐᓄᑦ.  

 

ᑭᓯᐊᓂᓕ ᓄᓇᓖᑦ ᑎᑎᕋᕐᕕᖃᐅᑦᑎᐊᕐᒪᑕ 

ᐱᔨᔅᓯᕐᕕᐅᖃᑦᑕᖅᑐᓂᒃ ᐊᒻᒪᓗ ᒫᓐᓇ 

ᐃᖅᑲᓇᐃᔭᖅᐸᓪᓕᐊᓕᖅᑐᒍᑦ ᓯᕗᕐᖓᒍᑦ ᐸᕐᓇᐅᑎᒃᓴᓂᒃ 

ᑮᓇᐅᔭᓂᒃ ᐱᓇᓱᒃᖢᑕ ᖃᓄᖅ 

ᐊᑐᖅᑕᐅᑦᑎᐊᕈᓐᓇᕐᒪᖔᑦ ᑕᐃᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᔅᓯᕈᑕᐅᓗᓂ 

ᑕᓗᕐᔪᐊᒥᑦ. ᐃᖅᑲᓇᐃᔭᖅᑏᓪᓗ ᐃᒡᓗᖃᖅᖢᑎᒃ ᖁᓛᓂ 

ᑕᑉᐹᓂ ᐃᓅᓕᓴᐃᔩᑦ ᐋᓐᓂᐊᓯᐅᑏ ᐃᒡᓗᖏᑦ.  

 

ᐅᖃᕈᓐᓇᓗᐊᖏᑦᑐᖓ ᖃᓄᐃᑦᑐᒧᑦ 

ᐊᑐᖅᑕᐅᓂᐊᕐᒪᖔᖅ ᑕᐃᓐᓇ ᑭᓯᐊᓂ ᒪᓕᒃᓯᒪᓂᐊᖅᑐᖅ 

ᓯᕗᕐᖓᒍᑦ ᐸᕐᓇᐅᑎᓕᐅᕈᑦᑕ ᐊᑐᐃᓐᓇᐅᔪᓂᒃ 

ᕿᒥᕐᕈᓇᖕᓂᐊᖅᑐᒍᑦ ᑕᐃᓐᓇ ᐃᒡᓗ ᐃᓚᖓ ᑭᓱᒧᑦ 

ᐊᑐᖅᑕᐅᔪᓐᓇᕐᓂᐊᕐᒪᖔᖅ. ᐊᑐᖅᑕᐅᑦᑎᐊᕐᓗᓂ 

ᐱᓕᕆᕕᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᕿᓐᖑᖅ 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᓪᓚᒃᑕᕋᓗᐊᖓ 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᒡᓕᐊ. (ᑐᓵᔨᑎᒍᑦ) ᒥᓂᔅᑕ 

ᓇᓗᓇᐃᖅᓯᔪᓐᓇᖅᑳ ᐊᓯᔾᔨᖅᓯᒪᓂᖓᓂᒃ 

ᐸᕐᓇᐅᑎᖓᓂᒃ ᐃᒡᓗᕐᔪᐊᖅ ᑖᔅᓱ ᐋᓐᓂᐊᕕᕕᓂᐅᑉ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᑭᓯᑦᑎᐊᖅᑕᕋ ᐊᐱᖅᑯᑎᒋᔭᖓ 

ᒪᓕᒐᓕᐅᖅᑎᐅᑉ. ᐄ, ᓱᓕᔪᖅ ᑖᓐᓇ  



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᐱᓪᓚᖅᑲᐅᔭᕋᓗᐊ ᓇᓗᓇᐃᒃᑲᓐᓂᕐᓗᒍ 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒋᑦ ᑎᑎᕋᖅᓯᒪᓂᐊᕐᒪ.  

 

ᑕᐃᒪ ᐸᕐᓇᒍᑎᒃᓴᓂᒃ ᑮᓇᐅᔭᓂᒃ ᓴᓂᕐᕙᐃᔪᖃᕌᖓᑦ 

ᓲᕐᓗ ᓄᑖᖑᖅᑎᑕᐅᔭᕆᐊᖃᖅᑐᖃᖅᑎᓪᓗᒍ 

ᐃᒡᓗᕙᒌᖅᑐᒧᑦ ᓲᕐᓗ ᑖᓐᓇ ᐃᓇᖏᖅᑕᐅᓯᒪᔪᒧᑦ 

ᕿᒥᕐᕈᐊᓲᖑᔪᒍᑦ ᑕᒪᓐᓇ ᓴᐅᓂᖏᑦ 

ᖃᓄᐃᖏᒃᑲᓗᐊᕐᒪᖔᑕ ᐊᒻᒪᓗ ᐱᓕᕆᐊᖃᓲᖑᔪᒍᑦ. 

ᑖᒃᑯᐊ ᐱᖃᓐᓇᕆᔭᕗᑦ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓄᑦ ᖃᓄᖅ ᓈᒻᒪᓈᖅᑐᒥᒃ 

ᐊᑐᖅᑕᐅᑦᑎᐊᕈᓐᓇᕐᒪᖔ ᐃᓂᐅᔪᖅ.  

 

ᒫᓐᓇᐅᔪᖅ ᑕᐃᒪ ᒫᓐᓇ ᐸᕐᓇᒍᑎᒃᓴᓂᒃ ᑮᓇᐅᔭᓂᒃ 

ᓴᓂᕐᕙᐃᓯᒪᔪᖅᑕᖃᖏᑦᑐᖅ. ᑕᐃᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓯᕗᒧᐊᒃᑎᒃᑎᒋᐊᕐᓂᐊᖅᐳᑦ ᑮᓇᐅᔭᓕᕆᓕᕐᒥᒍᑦᑕ 

ᑭᖑᓪᓕᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒥᓂᔅᑕ 

ᐅᖃᖅᓯᒪᔪᓐᓇᖅᐹ ᐱᓕᕆᕝᕕᖓ ᑖᒃᑯᐊ ᓄᓇᓕᖁᑎᓐᓂᒃ 

ᐅᖃᐅᑎᓯᒪᕙᓪᓕᐊᖏᓐᓇᕐᓗᒋᑦ ᑕᓗᕐᔪᐊᑉ 

ᐋᓐᓂᐊᕕᕕᓂᖓᑕ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᕐᒧᑦ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᑮᓇᐅᔭᓂᒃ ᓴᓂᕐᕙᐃᔪᖃᑐᐊᕌᖓᑦ 

ᐱᓕᕆᐊᒃᓴᒧᑦ ᑕᐃᒪ ᐊᖏᖅᑕᐅᓇᓱᒍᓯᖏᓐᓂ 

ᐊᖏᖅᑕᐅᓇᓱᓲᑦ ᑕᕝᕙᓂ ᒪᓕᒐᓕᐅᕐᕕᖕᒥ. ᑕᐃᒪᐃᒻᒪᑦ 

ᑕᐃᒪ ᓄᑖᓐᖑᕆᐊᖅᑐᖃᕐᓂᖅᐹᑦ 

ᐊᑐᐃᓐᓇᐅᖏᓐᓇᐅᔭᖅᑐᖅ ᒪᓕᒐᓕᐅᖅᑎᑐᐃᓐᓇᕐᒧᑦ 

ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ.  

 

ᐊᐱᖅᑯᑦ 844 - 4(3): ᒐᕙᒪᒃᑯᓐᓂ 

ᐃᖅᑲᓇᐃᔭᕐᓂᕐᒧᑦ ᐃᓕᓴᖅᓯᓂᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐅᖅᓱᖅᑑᕐᒥᐅᑦ, ᐃᓚᒃᑲᓗ, 

ᑕᐅᑐᒃᑐᑦ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ.  

 

ᓇᐃᓈᖅᑕᑯᓗᒋᓗᒍ ᑕᐃᒪ ᒫᓐᓇ ᐱᕕᖃᕐᓂᓐᓂ 

ᐅᐱᒋᔪᒪᓪᓗᒋᒃ ᒪᕐᕉᒃ ᓂᕈᐊᖅᑕᐅᕕᒋᓯᒪᔭᓐᓂ ᓱᓴᓐ 

ᕼᐃᓕᐅ ᐊᒻᒪᓗ ᐋᓚᓐ ᐊᒡᓘᒃᑲᖅ. ᑕᒪᕐᒥᒃ ᑖᒃᑯᐊ 

ᐃᓕᓴᕆᔭᐅᒻᒪᑎᒃ ᐊᑯᓂᐊᓗᒃ 

ᐃᖅᑲᓇᐃᔭᕐᓂᕆᓯᒪᔭᖏᓐᓄᑦ.  

 

ᑕᒫᓂ ᐱᓇᓱᐊᕈᓯᐅᒃ ᐱᒋᐊᕐᓂᖓᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ 

ᐅᖃᐅᓯᖃᓚᐅᕐᒪᑦ ᑐᓂᓯᓂᕐᒥ ᐃᖅᑲᓇᐃᔭᖅᑎᖏᓐᓄᑦ 

ᑖᒃᑯᐊ ᒐᕙᒪᑐᖃᒃᑯᓐᓂᒃ ᑐᓂᔭᐅᓚᐅᕐᒪᑕᒎᖅ 

ᐱᓕᕆᑦᑎᐊᖅᓯᒪᓂᖏᓐᓄᑦ ᐱᒻᒪᕆᐅᔪᓂᒃ 

ᐱᓕᕆᑎᓪᓗᒋᑦ.  

 

ᐅᖃᖅᑏ, ᐅᒃᐱᕈᓱᒃᑲᒪ ᑖᓐᓇ ᐃᓕᓴᕆᔭᕆᐊᖃᖅᑰᖏ 

ᐊᑯᓂᐅᓂᕆᓯᒪᔭᑐᐊᕆᓐᖏᑕᖏᑦ ᐃᓄᐃᑦ 

ᐃᖅᑲᓇᐃᔭᖅᓯᒪᓂᖏᑦ ᒐᕙᒪᒃᑯᓐᓂ. ᑭᓯᐊᓂ 

ᐃᓕᓴᕆᖕᒥᓗᒋᑦᑕᐅᖅ ᐱᔭᕇᖃᑦᑕᖅᓯᒪᔭᖏᑦ.  

 

ᐅᖃᖅᑏ, ᑖᓐᓇ ᐅᖃᐅᓯᕆᓚᐅᖅᓯᒪᒐᒃᑯ ᐅᐱᕐᖔᒃᑯᑦ 

ᑲᑎᒪᔪᐊᖅᑐᑕ ᒥᓂᔅᑕ ᓇᓗᓇᐃᖅᓯᓚᐅᖅᓯᒪᖕᒪᑦ 

ᑕᑯᓇᓐᓂᐊᖅᐹᒎᖅ.  ᑎᑎᕋᖅᓯᒪᓂᐊᕐᒪᑦ 

ᐅᓂᒃᑳᕆᔪᓐᓇᖅᐱᐅᒃ ᖃᓄᖅ ᑖᒃᑯᐊ ᒐᕙᒪᕗᑦ 

ᐊᔭᐅᖅᑐᐃᖃᑦᑕᕐᒪᖔᑕ ᐃᓕᓴᖅᓯᖃᑦᑕᕐᒪᖔᑕᓗ 

ᑖᒃᑯᓂᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐃᖅᑲᓇᐃᔭᖅᑎᐊᕐᓂᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑐᓴᓐ.  

 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᔪᒪᓪᓗᒋᓪᓗ ᑖᒃᑯᐊ ᐊᒃᓱᕈᖃᑦᑕᖅᑐᑎᑦ 

ᐃᖅᑲᓇᐃᔭᖅᑎᕗᑦ ᓄᓇᕗᓕᒫᒥ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐱᔨᑦᑎᕋᕐᓂᕐᒧᑦ 

ᐃᖅᑲᓇᐃᔭᖃᑦᑕᖅᑐᓂᒃ 

ᐃᖅᑲᓇᐃᔭᖅᑎᑦᑎᐊᕙᕈᑎᑎᓪᓗᑎᓪᓗ ᒐᕙᒪᒃᑯᓐᓂ.  

 

ᑕᐃᒪ ᐃᓕᓴᖅᓯᕆᓂᖃᑦᑕᖅᑕᕗᑦ ᐊᔾᔨᒌᓐᖏᒻᒪᑕ ᒪᑯᐊᓗ 

ᐊᑯᓂ ᐃᖅᑲᓇᐃᔭᖅᓯᒪᔪᑦ ᑕᓪᓕᒪᓄᑦ, ᖁᓕᓄᑦ, 

ᐊᕙᑎᓄᓪᓘᓐᓃᑦ ᐊᕐᕌᒍᓄᑦ. ᑕᒫᓂ ᐊᕐᕌᒎᖃᑦᑕᖅᓯᒪᔪᓂᒃ 

ᓄᓇᓕᓐᓂ ᐊᔾᔨᒌᓐᖏᑦᑐᓅᖃᑦᑕᖅᓯᒪᔪᒍᑦ ᓄᓇᕗᒻᒥ 

ᐃᓕᓴᖅᓯᓇᓱᒃᑐᑕ ᐃᖅᑲᓇᐃᔭᖅᑎᓂᒃ ᒪᑯᐊ ᓇᓕᒧᑕᖏᑦ 

ᓇᓕᒨᖏᑦ ᐃᓚᔮᖏᓪᓗ. ᐊᑯᓂᐅᓂᖅᓴᓄᑦ 

ᐃᖅᑲᓇᐃᔭᖅᑎᐅᓯᒪᔪᓄᑦ ᑕᕝᕗᖓ ᐊᕕᒃᑐᖅᓯᒪᔪᑦ 

ᑐᖅᑲᑕᕐᕕᖏᓐᓄᑦ ᑎᑭᑎᑲᐃᓐᓇᐸᑦᑕᕗᑦ. 

 

ᑖᓐᓇ ᓯᕗᓕᖅᑎᓗ ᐅᕙᖓᓗ ᓇᒻᒥᓂᖅ 

ᐅᕙᓃᓐᓂᐊᖅᐳᒍᑦ ᑖᒃᑯᐊ ᐃᖅᑲᓇᐃᔭᖅᑎᕗᓪᓗ 

ᖁᑦᑎᑦᑑᑕᐅᓂᖅᓴᐃᑦ ᐱᑕᖃᖅᑎᑦᑎᕕᒋᓂᐊᖅᐸᕗᑦ 

ᐱᑖᒃᓴᓂᑦ ᓲᕐᓗ ᐃᒪᓐᓇ ᖃᒧᑎᓐᖑᐊᓂᓪᓘᓐᓃᑦ 

ᑎᑎᖅᑲᖃᕐᓗᑎᑦ ᕿᓚᐅᑎᖃᕐᓗᑎᑦ 

ᕿᓚᐅᑎᓐᖑᐊᓂᓪᓘᓐᓃᑦ ᐃᓕᓴᕆᔭᐅᔾᔪᑎᓂᒃ 

ᐊᓯᖏᓐᓂᓪᓗ ᐱᑖᒃᓴᓂᑦ.  

 

ᑖᒃᑯᐊ ᓄᓇᕗᑦ ᒐᕙᒪᒃᑯᓪᓗ ᑕᖅᑭᑕᒫᑦ 

ᑐᓴᐅᑎᓕᐅᖃᑦᑕᒥᒻᒪᑕ ᐃᓕᓴᖅᓯᕙᒃᑐᑕᓗ ᑕᖅᑭᑕᒫᑦ 

ᑕᖅᑭᒥ ᐃᖅᑲᓇᐃᔭᖅᑎᑦᑎᐊᕙᐅᓛᖑᔪᒥᒃ. ᑕᒪᒃᑯᐊ 

ᐃᑲᔪᖅᓯᖃᑦᑕᕋᑦᑎᒍ ᑎᓕᐅᖅᓯᒪᕙᑦᑐᑎᒍᓗ 

ᐃᖅᑲᓇᐃᔭᖅᑎᕗᑦ ᑕᐃᒪᐃᓕᐅᖏᓐᓇᓂᐊᖅᑐᑕᓗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᕐᖔᖅ 

ᑲᑎᒪᕐᔪᐊᖅᑎᓪᓗᑕ ᐅᔾᔨᕆᓚᐅᕐᒥᒐᒃᑯ ᑖᒃᑯᐊ 

ᐊᖏᖃᑎᒌᒍᑎᖏᑦ ᐃᖅᑲᓇᐃᔭᖅᑎᓄᑦ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓪᓗ. ᑖᒃᑯᐊ 

ᐃᖅᑲᓇᐃᔭᖅᑏᒡᒎᖅ ᓄᖅᑲᖓᑎᑕᐅᔪᓐᓇᖅᑐᑦ ᐃᒪᓐᓇ  

ᖃᓄᑭᐊᖅ 

ᐃᓱᖃᓪᓗᒍ ᐅᓪᓗᓄᑦ 15−ᓄᑦ ᐊᕐᕌᒍᑕᒫᑦ ᒐᕙᒪᒃᑯᓐᓄᑦ 

ᑕᖅᑲᒃᑯᓄᖓ ᐱᔨᑦᑎᕋᕈᓐᓇᕐᓗᑎᑦ ᑕᒫᓂ 

ᐃᖅᑲᓇᐃᔭᕐᕕᒋᔭᑦᑕ ᐱᔪᒪᔭᖏᓐᓂᒃ.  

 

ᐅᒃᐱᕆᒐᒃᑯ ᑖᒃᑯᐊ ᑎᓕᐅᖅᑐᕆᐊᖃᖅᑰᕋᑦᑎᒍ 

ᐃᖅᑲᓇᐃᔭᖅᑎᕗᑦ ᐱᓕᕆᖃᑕᐅᔪᓐᓇᖁᓪᓗᒋᑦ 

ᓄᓇᓕᖕᓂ ᐃᖅᑲᓇᐃᔭᕐᕕᖓᑦᑕ ᓯᓚᑖᓂ. 

ᖁᕕᐊᓱᓚᐅᖅᐳᖓ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᑕᐃᒪ 

ᐃᖅᑲᐃᑎᑦᑎᒋᐊᕐᓂᕐᒧᒡᒎᖅ ᐃᖅᑲᓇᐃᔭᖅᑎᖏᑦ ᑖᔅᓱᒥᖓ 

ᒪᓕᒐᕐᒥᒃ ᑕᒪᓐᓇ ᖃᕋᓴᐅᔭᓕᐅᕐᕕᖕᒥ 

ᑎᑎᕋᖅᓯᒪᓂᐊᕐᒪᑦ. ᑕᒪᓐᓇ ᑲᔪᓯᑎᓚᐅᖅᐸᐅᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᖃᕋᓴᐅᔭᒃᑯᑦ ᖃᐅᔨᒋᐊᕐᕕᒃ 

ᐱᔨᑦᑎᕋᐅᑕᐅᑦᑎᐊᖃᑦᑕᕐᒪᑦ ᒐᕙᒪᓄᑦ 

ᐃᖅᑲᓇᐃᔭᖅᑎᓄᑦ ᐅᓄᕐᓂᖅᓴᒥ ᐃᒪᓐᓇ 

ᑐᓴᖅᑎᑕᐅᓪᓗᑎᑦ ᑐᓴᖅᑎᑕᐅᔾᔪᑎᒋᓪᓗᒍ ᒐᕙᒪᑦᑕ 

ᐱᓕᕆᐊᕆᕙᓪᓕᐊᔭᖏᓐᓂᑦ ᑐᖏᓕᓐᓄᑦ. 

 

ᑐᖏᓕᒐ ᐅᖃᖃᑎᒋᓚᐅᖅᑕᕋ ᑕᒪᑐᒪ, ᑭᓯᐊᓂ 

ᐅᖃᕈᓐᓇᖏᑦᑐᖓ ᒫᓐᓇ. ᑖᓐᓇ ᑎᓕᐅᕈᑕᐅᓂᐊᕐᒪᖔᑦ 

ᑭᓯᐊᓂ ᕿᒥᕐᕈᐊᕐᓂᐊᖅᑐᑦ ᒪᑯᐊ ᐊᖏᖃᑎᒌᒍᑎ 

ᕿᒥᕐᕈᐊᕐᓗᑎᒃ ᐅᖃᖅᑕᕐᕕᖕᒥᓄᑦ ᐊᖓᔪᖅᑳᒥᓄᓪᓘᓐᓃᑦ 

ᐃᒪᓐᓇ ᐊᑭᓕᖅᓱᑕᐅᖏᒃᑲᓗᐊᕐᓂ ᓄᓇᓕᖕᓂ 

ᐃᑲᔪᕈᒪᖕᒪᑦ ᑖᓐᓇ ᐅᖃᖃᑎᒋᔭᕆᐊᖃᖅᑐᒍᑦ 

ᐊᖓᔪᖅᑳᒥᖕᓂ ᐅᖃᖃᑎᖃᖃᑦᑕᕆᐊᓖᑦ ᑕᒪᓐᓇ 

ᐃᓚᓕᐅᔾᔭᐅᔪᓐᓇᑦᑎᐊᖁᓪᓗᒍ ᑐᒃᓯᕋᐅᑎᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᒃᓱᕈᕐᓇᐃᓐᓇᐅᔭᕐᒪᑦ ᐃᒪᓐᓇ ᐱᓕᕆᕐᔪᐊᕋᓱᒋᐊᒃᓴᖅ  



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᔾᔪᑎᖃᖏᓐᓂᖅᓴᓂᒃ ᑭᓯᐊᓂ ᐅᒃᐱᕆᒐᒃᑯ 

ᑎᓕᐅᖅᑐᕆᐊᖃᕋᑦᑎᒍ ᐃᖅᑲᓇᐃᔭᖅᑎᕗᑦ 

ᓴᖅᑭᑦᑎᖃᑦᑕᖁᓪᓗᒋᑦ ᐃᓱᒋᔭᒥᖕᓂᒡᓗ 

ᐃᓱᒪᒋᔭᐅᓂᑰᖏᑦᑐᓂᒃ ᖃᓄᖅ ᐱᔨᑦᑎᕋᕈᓐᓇᕐᒪᖔ 

ᐱᓕᕆᔪᓐᓇᕐᒪᖔᕐᒥᓗ. ᐅᖃᖅᑏ, ᒥᓂᔅᑕ 

ᐅᓂᒃᑳᕈᓐᓇᖅᐸ ᖃᓄᖅ ᒐᕙᒪᒃᑯᑦ 

ᑕᐃᒪᐃᓕᐅᓲᖑᖕᒪᖔᑦᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᑲᔪᖅᑐᐃᖃᑦᑕᕐᒥᒐᒪ ᓄᓇᕗᑦ ᒐᕙᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᐅᓪᓗᑕᒫᖅ ᑕᐃᒃᑯᐊ ᐃᓄᖕᓂᒃ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ, ᒐᕙᒪᒃᑯᑦ 

ᐃᓱᒪᒃᓴᖅᓯᐅᕈᑕᐅᕙᒃᑐᑦ ᖃᓄᖅ ᐱᐅᓯᕚᓪᓕᕈᓐᓇᕐᒪᖔᑦ 

ᐊᑲᐅᓯᕚᓪᓕᕈᓐᓇᕐᒪᖔᖅ ᐱᓕᕆᓂᖏᑦ.  

 

ᑕᐃᒪ ᐊᖓᔪᖅᑳᕆᔭᐅᔪᓄᑦ ᐃᓛᒃ, ᐅᖃᖅᑕᕐᕕᐅᔪᓄᑦ 

ᐅᖃᓪᓚᖃᑎᖃᕈᓐᓇᖅᑐᑦ ᑎᑎᖅᑲᓂᕐᓘᓐᓃᑦ 

ᐅᖃᕆᐊᕐᕕᖕᓂᑦ ᐃᒪᓐᓇ ᒐᕙᒪᒃᑯᑦ, ᐃᒪᓐᓇ ᒐᕙᒪᒃᑯᑦ 

ᑎᓕᐅᕆᒋᐊᕈᑎᓂᒃ ᑎᑎᕋᕈᓐᓇᕐᓗᑎᒃ, ᑖᒃᑯᐊ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐅᖃᓕᒫᖃᑦᑕᕐᓂᐊᖅᐳᑦ 

ᐱᓕᕆᕝᕕᓪᓗ ᑐᕌᖅᑎᓪᓗᓂᐅᒃ. ᐃᒪᓐᓇ ᖃᓄᖅ 

ᐱᐅᑎᒋᓂᖓ ᑕᐅᑐᒡᓗᒍ ᐃᒪᓐᓇ, ᑕᐃᒃᑯᐊ ᒥᓂᔅᑕᐅ 

ᑐᖓᓕᖏ.  

 

ᐃᒪᓐᓇ ᒪᑐᐃᖓᑦᑎᐊᖅᑐᖓ ᖃᓄᖅ 

ᐅᖃᕐᕕᒋᔪᒪᓐᓂᕈᕕᖓ ᑭᐅᔾᔪᑕᐅᓂᒡᓗ ᒫᓐᓇ ᐱᓯᒪᔪᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ ᒥᑭᓐᖑᐊᖅ. 

 

ᐊᐱᖅᑯᑦ 845 - 4(3): ᓄᓇᕘᑉ 

ᐃᖅᑲᖅᑐᐃᔨᕋᓛᓕᕆᔾᔪᑎᖓ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᑉᓛᑰᖅᖢᒋᓪᓗ ᖃᒪᓂ’ᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ.  

 

ᐅᖃᖅᑎᑦᑎᔩ, ᐊᐱᖅᑯᑎᒃᑲ ᑐᕌᕐᓂᐊᖅᑐᑦ ᒥᓂᔅᑕᐅᔪᒧᑦ 

ᒪᓕᒐᓕᕆᓂᕐᒧᑦ.  

 

ᐅᖃᖅᑎᑦᑎᔩ, ᑖᒃᑯᐊ ᑎᒃᑯᐊᖅᑎᒃᓯᔨᐅᔪᑦ ᐊᒻᒪᓗ 

ᐊᑕᑎᒃᑎᒋᐊᖅᑎᑦᓯᔩᑦ ᑲᒪᑎᔨᖃᓛᖏᑦ 

ᐱᓕᕆᐊᖃᖅᐸᔪᒻᒪᑕ ᑕᒪᒃᑯᓂᖓ ᐆᒃᑐᕋᖅᑐᓄᑦ 

ᐃᖅᑲᖅᑐᐃᔨᕋᓛᖑᕈᐊᖅᑐᓂᒃ. 

 

ᒥᓂᔅᑕ ᐊᐅᓚᔨᑦᓯᐊᓇᕆᐊᕐᒪᑦ ᐊᐱᕐᖓᒃᓵᖅ 

ᐊᐱᖅᓲᑎᒋᓚᐅᖅᓯᒪᒐᑉᑯ ᑕᒪᑉᓱᒪ ᑭᒃᓵᓄᑦ ᓄᓇᕗᒻᒥ 

ᑖᒃᑯᐊ ᑎᒃᑯᐊᖅᑎᑦᓯᔨᐅᔪᑦ ᑲᑎᒪᔨᕋᓛᖑᔪᑦ 

ᐃᖅᑲᖅᑐᐃᔨᕋᓛᓂᒃ, ᖁᕕᐊᓱᓚᐅᖅᐳᖓ ᒥᓂᔅᑕ 

ᓇᓗᓇᐃᔭᐃᓚᐅᖅᓯᒪᖕᒪᑦ ᑲᒪᑎᔨᕋᓛᑦ ᑖᒃᑯᐊ 

ᑎᒃᑯᐊᖅᑕᐅᓯᒪᔪᑦ ᐊᖅᑮᓯᒪᓕᕐᒪᑕ. ᐊᒻᒪᓗ 

ᑲᑎᒪᓂᐊᕐᓂᕋᓚᐅᖅᖢᒋᑦ ᐊᐅᔭᐅᔪᑦ ᐅᐱᕐᖓᒃᓵᖅ, 

ᑕᕝᕙᓂ ᐊᐅᔭᐅᔪᒥᒃ. 

 

ᒥᓂᔅᑕ ᓇᓗᓇᐃᔭᐃᑦᓯᐊᖅᑑᓪᓗᐊᖅᐸ ᑖᒃᑯᐊ 

ᐃᖅᑲᖅᑐᐃᔨᕋᓛᓂᒃ ᑲᑎᒪᔨᕋᓛᑦ ᑕᒡᕙᓂ ᐊᐅᔭᐅᔪᖅ 

ᑲᑎᒪᓚᐅᕐᒪᖔᑕ ᐊᒻᒪᓗ ᓱᓇᓂᒃ 

ᐱᓕᕆᐊᖃᓚᐅᓂᕐᒪᖔᑕ ᓯᕗᓪᓕᖅᐹᒥᒃ ᑲᑎᒪᑎᓪᓗᒋᑦ? 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑑᔪᑦ, ᒥᔅᑐ 

ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓯᕗᓪᓕᖅᐹᖅ ᔫᓂᒥᐅᖅᑰᖅᑐᖅ 

ᖃᖓᓪᓚᒃᑖᖑᓐᓂᕐᒪᖔᑦ ᐱᓯᒪᖏᓐᓇᒃᑯᑦ, 

ᑲᑎᒪᓂᖅᑕᖃᒃᑲᓐᓂᕐᓂᐊᖅᑰᕆᓪᓗᓂ ᑕᒫᓂ ᑕᖅᑭᒥ. 

ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᕐᒥ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᒥᓂᔅᑕ 

ᓇᓗᓇᐃᔭᐃᓯᐊᖅᑑᓪᓗᐊᖅᐸ ᑕᕝᕙᓂ ᐊᓪᕌᒍᑦ 

ᖃᑉᓰᖅᖢᒍ ᑖᒃᑯᐊ ᐃᖅᑲᖅᑐᐃᔨᕋᓛᑦ ᑲᑎᒪᔨᕋᓛᖏᑦ 

ᑎᒃᑯᐊᖅᓯᕙᒃᑐᑦ ᑲᑎᑦᑕᔪᖕᒪᖔᑕ ᖃᐅᔨᓴᖅᖢᑎᒃ 

ᐆᒃᑐᕈᐊᖅᑐᐃᑦ ᐃᖅᑲᖅᑐᐃᔨᕋᓛᖑᕈᐊᖅᑐᑦ ᖃᑉᓯᑦ 

ᐱᓕᕆᐊᕆᔭᐅᔭᕆᐊᓖᑦ? ᖃᑉᓯᐊᑕᖅᖢᒍ ᐊᕐᕌᒎᑉ 

ᐃᓗᐊᓂ ᑲᑎᑦᑕᔪᖕᒪᖔᑕ? ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᒪᓕᒐᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᓐᖏᑕᕋᓗᐊᒃᑲ ᖃᓄᑎᒋ 

ᑲᑎᒪᖃᑦᑕᕐᓂᐊᕐᒪᖔᑕ. ᑕᐃᒪ ᑎᓕᐅᕆᐊᖅᓲᕗᑦ 

ᑕᒪᒃᑯᓄᖓ ᐱᒻᒪᕇᓐᓇᐅᖕᒪᑕ ᑕᒪᒃᑯᐊ 

ᐃᖅᑲᖅᑐᐃᔨᕋᓛᑦ. ᑕᐃᒪ ᐃᓄᖃᓐᖏᒻᒪᑕ ᐃᓚᖏᑦ 

ᐃᖅᑲᖅᑐᐃᔨᕋᓛᑦ ᐃᓂᒐᓗᐊᖏᑦ. ᐃᒪᓐᓇ 

ᓵᖓᖃᑦᑕᐅᑎᓪᓗᑎᑦ ᑲᑎᒪᖃᑦᑕᕐᓂᐊᕐᒪᖔᑕ 

ᐅᖄᓚᐅᑎᒃᑯᓪᓘᓐᓃᑦ ᐱᓕᕆᖃᑎᒋᓲᕗᑦ ᕿᒥᕐᕈᐊᖅᖢᑕ 

ᐱᓇᓲᑕᐅᔪᓂᒃ ᐊᒻᒪᓗ ᐊᑐᓕᖁᔨᖃᑦᑕᖅᖢᑕ ᒥᓂᔅᑕᒧᑦ 

ᒪᕐᕉᖕᓂᖅᑲᐃ 6−ᖏᖅᓱᕐᓗᑎᒡᓘᓐᓃᖅᑲᐃ ᐊᕐᕌᒍᑕᒫᑦ. 

ᑲᑎᒪᔨᖅᑖᖅᑐᕆᐊᖃᕋᑦᑕ ᐊᔨᒌᖏᑦᑐᓂᒃ ᓄᓇᓕᖕᓂᒃ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐊᐅᔭᐅᓚᐅᖅᑐᖅ ᔫᓐ 8, 2017 ᑲᑎᒪᓚᐅᖅᑎᓪᓗᑕ 

ᒥᓂᔅᑕ ᓇᓗᓇᐃᔭᐃᑦᑎᐊᓚᐅᕐᒪᑦ ᑕᒪᒃᑯᓂᖓ 

ᓄᓇᓕᐅᔪᓂᒃ ᖃᒪᓂᑦᑐᐊᖅ, ᑭᒻᒥᕈᑦ, 

ᓴᓂᕋᔭᒃ, ᐊᒻᒪᓗ ᖃᐅᓱᐃᑦᑐᖅ ᐅᐱᕐᖔᖑᓚᐅᖅᑐᖅ 

ᐃᖅᑲᖅᑐᐃᔨᕋᓛᖅᑕᖃᓚᐅᖏᒻᒪᑕ ᓄᓇᓕᒋᔭᒥᖕᓂᒃ.  

 

ᐅᖃᖅᑎᒃᓯᔨ, ᑖᒃᑯᐊ ᐃᖅᑲᖅᑐᐃᔨᕋᓛᑦ 

ᐱᓕᕆᐊᒃᓴᖃᔪᖕᒪᑕ ᐱᒻᒪᕆᐅᔪᓂᒃ ᓄᓇᓕᒋᔭᑉᑎᓐᓂᒃ. 

ᐃᒪᖏᑦ ᓇᓗᓇᐃᖅᑑᓪᓗᐊᖅᐸᒃᑲ ᑐᓂᐅᖅᑲᐃᕙᒃᖢᑎᒃ 

ᐃᓚᖏᑦ ᐊᖏᖅᐸᒃᖢᑎᒃ ᐳᑭᖅᑕᓖᑦ 

ᐱᔪᓐᓇᐅᑎᒃᓴᖏᓐᓂᒃ ᐊᒻᒪᓗ ᐃᖅᑲᖅᑐᐃᔨᐸᓛᑦ 

ᐃᖅᑲᖅᑐᐃᓐᓇᐅᓕᕌᖓᑦ ᐅᕝᕙᓘᓐᓃᑦ ᑲᑎᑎᒃᓯᕙᒃᖢᑎᒃ 

ᑲᑎᑎᑕᐅᔪᒪᔪᓂᒃ ᐊᒻᒪᓗ ᐱᖁᔭᓂᒃ ᓯᕈᒥᒃᓯᔪᓂᒃ 

ᓴᓐᖏᓗᐊᖏᓐᓂᖅᓴᓂᒃ ᑕᒪᒃᑯᓂᖓ ᐱᓕᕆᐊᖃᖅᖢᑎᒃ.  

 

ᒥᓂᔅᑐ ᓇᓗᓇᐃᔭᐃᑦᑑᓪᓗᐊᖅᐸᑦ ᑐᓴᖅᑎᑦᑎᔫᓪᓗᐊᖅᐸ 

ᑖᒃᑯᐊ ᓄᓇᓖᑦ ᑕᒪᒃᑯᓄᖓ ᐃᖅᑲᖅᑐᐃᔨᕋᓛᖃᖏᑦᑐᓄᑦ 

ᑕᒪᒃᑯᐊ ᖃᓄᖅ ᑲᒪᒋᔭᐅᑦᑎᐊᒃᑲᓐᓂᖅᑑᓪᓗᐊᕐᒪᖔᑕ 

ᐃᖅᑲᖅᑐᐃᔨᕋᓛᖃᓐᖏᑎᓪᓗᒋᑦ 

ᐃᖅᑲᖅᑐᐃᔨᕋᓛᖅᑖᓚᖅᑎᓐᓇᒋᑦ ᓄᓇᓕᒋᔭᕐᒥᖕᓂᒃ? 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᒪᓕᒐᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓕ ᐃᖅᑲᖅᑐᐃᔨᕋᓛᖃᖏᑉᐸᑕ ᓄᓇᓖᑦ, 

ᓄᓇᓖᑦ ᐊᓯᖏᑦ ᐃᖅᑲᖅᑐᐃᔨᕋᓛᖃᖏᑦᑐᑦ ᑕᐃᒃ 

ᐃᓱᒪᒃᓴᖅᓯᐅᕈᓐᓇᖅᖢᑎᒃ ᑕᐃᑯᓐᖓᕋᓱᒋᐊᒃᓴᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ. 

 

ᐊᐱᖅᑯᑦ 846 - 4(3): ᒥᑦᑎᒪᑕᓕᒻᒥ 

ᐅᒥᐊᒃᑯᕕᒃᓴᓕᕆᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ ᒥᑦᑎᒪᑕᓕᖕᒥᐅᑦ 

ᓄᓇᕗᒻᒥᐅᖑᖃᑎᕗᓪᓗ.  

 

ᐅᖃᖅᑎ, ᐊᐱᖅᑯᑎᒃᓴᖃᕈᒪᖕᒥᔪᖓ 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᒥᓂᔅᑕᖓᓐᓄᑦ. 

 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖃᒃᑲᓐᓂᕈᒪᒐᒪᐃᓐᓇ ᒥᑦᑎᒪᑕᓕᖕᒥ 

ᐅᒥᐊᒃᑯᕕᒃᓴᒧᑦ ᐱᓕᕆᐊᖑᕙᓪᓕᐊᔪᒧᑦ. ᐃᑉᐸᒃᓴᖅ 

ᐅᖓᓕᐊᓂ ᒥᓂᔅᑐ ᑐᓴᖅᑎᑦᑎᓚᐅᕐᒪᑦ ᐅᕙᓂ ᐃᒡᓘᑉ 

ᐃᓗᐊᓂ, ᑕᐃᓱᓐᖔᕐᒥᐊᕋᒪ ᐅᕙᓂ 

ᑲᑎᒪᔾᔪᑎᕕᓂᕐᓃᓐᖔᖅᓯᒪᔪᓂᒃ ᖃᐅᔨᒪᒐᓗᐊᖅᑐᖓ 

ᐅᔾᔨᕈᓱᒃᖢᖓᓗ ᑲᑎᒪᔾᔪᑎᕕᓃᑦ ᐋᖅᑭᒋᐊᖅᓯᒪᖏᑦᑐᑦ 

ᐊᒻᒪᓗ ᑎᑎᕋᕕᒃᓯᒪᖏᑦᑐᑦ.  

ᑕᔾᕙᓂ ᖃᓪᓗᓈᑎᑑᖓᔪᓂ ᑲᑎᒪᔾᔪᑎᕕᓂᕐᓂᒃ 

ᒪᒃᐱᖅᑐᒐᖓ 35, ᒥᓂᔅᑐ ᑭᐅᓪᓗᓂ ᐃᓚᖓᒍᑦ ᐃᒪᓐᓇ 

ᑭᐅᓚᕐᒪᑦ, “ᑐᕌᒐᕆᓇᓱᐊᖅᑕᕗᑦ ᓱᓕ ᐊᓯᔾᔨᖏᑦᑐᖅ 

ᑖᔅᓱᒧᖓ ᐱᓕᕆᐊᖑᔪᒪᔪᒧᑦ ᐱᔭᕇᖅᓯᒪᔭᐅᖁᓪᓗᒍ 

ᑎᑎᕋᐅᔭᖅᓯᒪᓂᖓ ᔮᓐᓄᐊᓕᒥᒃ” ᐊᒻᒪᓗ ᒪᒃᐱᖅᑐᒐᖓ 

36, ᑭᐅᔾᔪᑎᖏᓐᓂᑦᑕᐅᖅ ᐃᒪᐃᓕᖓᖕᒪᑦ, 

ᑕᐃᒻᒧᖔᕐᓂᐊᖅᐸᕋ, “ᑎᑎᕋᐅᔭᖅᓯᒪᓂᖓᓗ 

ᐱᔭᕇᖅᓯᒪᓕᕐᓂᐊᕋᓱᒋᔭᕗᑦ ᔮᓐᓄᐊᕆ 2018 ᑕᒫᓂ, 

ᑭᓯᐊᓂᓕ ᐅᐱᕐᖔᖓᓂ ᑳᓐᑐᕌᑦᑕᐅᓂᖓ ᐅᐱᕐᖔᒃᑯᑦ 

ᓴᖅᑭᑕᐅᓛᖅᑐᖅ, ᑳᓐᑐᕌᑦᑕᐅᓇᓱᐊᕐᓂᖓ, ᑳᓐᑐᕌᓪᓗ 

ᑐᓂᔭᐅᓛᖅᑐᓂ ᓴᓇᔪᒃᓴᓄᑦ ᐅᐱᕐᖔᖓᓂ” 

ᑕᐃᒻᒧᖔᕇᖅᐹᒃᑲ.  
 

ᐆᒥᖓ ᐊᐱᖅᑯᑎᒃᓴᖃᖅᑐᖓ, ᐅᖃᖅᑎᑦᑎᔩ ᑳᓐᑐᕌ 

ᑖᓐᓇ ᓴᓇᔭᐅᓂᒃᓴᖓ ᑐᓂᔭᐅᔾᔮᓐᖏᑉᐸᑦ 

ᐅᐱᕐᖔᓐᖑᓚᐅᓐᖏᓐᓂᖓᓂ, ᐅᐱᕐᖔᖓᓂ ᑭᓯᐊᓂ 

2018 ᐊᕐᕌᒍ ᑐᓂᔭᐅᓂᐊᖅᐸᑦ ᖃᓄᑎᒋᐅᔪᒥᑦ 

ᓴᓇᔪᓐᓇᖅᓯᓂᐊᖅᐸᑦ ᑖᔅᓱᒪ ᐊᐅᔭᖓᓂ 2018? ᖃᓄᖅ 

ᐱᔭᕇᖅᑕᐅᑎᒋᓯᒪᔪᓐᓇᕐᓂᐊᖅᐸ, ᐅᐱᕐᖔᒃᑯᑦ ᑭᓯᐊᓂ 

ᑳᓐᑐᕌᖓ ᑐᓂᔭᐅᑕᐃᓐᓇᕐᓂᐊᖅᐸᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐱᔭᓪᓕᐊᔪᓕᕆᓂᕐᒧᑦ, 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᖅ, ᒫᓂᑲ ᐃᐊᓪ−ᑲᓇᔪᖅ.  
 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᑯᑎᒋᒻᒪᒍ ᑕᐃᒫᑐᐃᓐᓇᖅ. ᑕᐃᒃᑯᐊ ᐃᓪᓘᒃ 

ᑎᑎᕋᐅᔭᒐᖓ ᔮᓐᓄᐋᕆ 2018−ᖑᓕᖅᐸᑦ 

ᐱᔭᕇᖅᑕᐅᓂᐊᖅᑐᖅ ᑕᐃᒪᐃᓕᖓᑉᐸᑦ ᐊᒻᒪᓗ ᑖᓐᓇ 

ᑳᓐᑐᕌᒃᓴᖅ ᑕᖅᑲᐅᓐᖓᖅᑕᐅᓂᐊᖅᑐᖅ ᔮᓐᓄᐋᕆ 

2018−ᒥ, ᑭᓯᐊᓂ ᒫᔅᓯ 2018−ᒥ ᒪᑭᑦᑎᓂᐊᖅᑐᖅ 

ᑕᐃᓐᓇ ᑳᓐᑐᕌᑦᑕᐅᓂᐊᖅᑐᖅ ᐊᒻᒪᓗ 2018−ᒥ 

ᐅᒥᐊᕐᔪᐊᒃᑯᑦ ᑎᑭᑕᐅᑉᐸᑦ ᑕᒪᒃᑯᐊ ᖃᖅᑎᒋᓕᕐᓗᑎᒃ 

ᐊᒻᒪᓗ ᓴᓇᕙᓪᓕᐊᓕᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᖅ ᑕᐃᒪ 

ᐅᖃᓚᐅᕋᒪ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑕ 

ᑎᑎᕋᓚᐅᖅᑕᖏᑦ ᑖᔅᓱᒧᖓ ᐱᓕᕆᐊᖑᓂᐊᖅᑐᒧᑦ 

ᐱᔾᔪᑎᓖᑦ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ  

ᑲᑎᒪᔨᖏᓐᓄᑦ ᓴᖅᑭᑕᐅᓚᐅᖅᓯᒪᔪᑦ 

ᑎᑎᕋᖅᑕᐅᓚᐅᖅᑐᑦ ᐊᐅᒍᓯ 8-ᖑᑎᓪᓗᒍ 2017−ᒥᑦ 

ᑕᐃᑯᖓ ᑐᓂᔭᐅᓚᐅᕐᒪᑕ.  

 

ᑐᑭᓯᓇᑦᑎᐊᕐᓇᖓᐃᑦ ᐅᖃᖅᑏ, ᒥᓂᔅᑕ 

ᐸᒡᕕᓵᖁᓐᖏᑦᑎᐊᕆᒃᑭᑦ ᑖᒃᑯᐊ ᐊᕙᑎᓕᕆᔨᒃᑯᑦ 

ᐱᓕᕆᐊᖏᓐᓂᑦ, ᑕᒪᑐᒥᖓ ᓂᕆᐅᓐᖏᑦᑎᐊᖅᑐᖓ, 

ᑎᓕᐅᕆᓐᖏᑦᑎᐊᖅᑐᖓᓗ ᐸᒡᕕᓵᖁᓗᑎᑦ, 

ᑕᐃᒪᐃᓐᓂᖓᓄᑦ ᐊᐱᖅᑯᑎᔅᓴᕋ 

ᓇᓗᓇᐃᑦᑎᐊᕈᒪᒐᓗᐊᖅᐸᕋ. ᐆᒥᖓ ᐊᐱᕆᔪᒪᔪᖓ. 

(ᑐᓵᔨᑎᒍᑦ) ᑖᓐᓇ ᒥᓂᔅᑕᕆᔭᐅᔪᖅ ᓇᖕᒥᓂᖅ 

ᕿᒥᕐᕈᓇᓚᐅᖅᐹ ᐊᖏᖅᓯᓚᐅᖅᐸᓪᓘ ᒐᕙᒪᒃᑯᑦ 

ᐅᖃᐅᖅᓯᑕᕕᓂᖏᓐᓂᑦ ᑖᓐᓇ ᐱᓕᕆᐊᖑᓂᐊᖅᑐᖅ 

ᑐᓐᓂᖅᑯᑕᐅᓚᐅᖅᑎᓐᓇᒍ ᐊᕙᑎᓕᕆᔨᒃᑯᓐᓄᑦ 

ᐄᓘᓐᓃᑦ, ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᖏᕐᕋᔪᓕᕆᓂᕐᒧᓪᓗ 

ᐱᔭᓪᓕᐊᔪᓕᕆᓂᕐᒧᓪᓗ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᖃᖅᑐᒍᑦ 

ᑕᐃᒪᐃᓕᐅᓲᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ 

ᐃᖅᑲᓇᐃᔭᖅᑎᖃᖅᑐᑦ ᑕᐃᒪᐃᑦᑐᓕᕆᔨᓂᑦ, 

ᐊᐱᕆᕋᑖᓐᖏᒃᑲᓗᐊᖅᑐᖓ ᑖᔅᓱᒥᖓ. 

ᐊᐱᕆᑐᐃᓐᓇᑦᑎᐊᕋᑖᕋᓗᐊᖅᑐᖓ ᓇᖕᒥᓂᖅ ᑕᐃᓐᓇ 

ᑎᑎᕋᖅᑕᐅᓯᒪᔪᖅ ᑕᑯᓚᐅᕐᒪᖔᒍ, 

ᐊᖏᓚᐅᕐᒪᖔᒍᓘᓐᓃᑦ. ᓇᓗᓇᕐᓂᐊᓐᖏᒻᒪᑦ ᐊᐱᖅᑯᑎᒐ 

ᑭᐅᔭᐅᓇᓱᒋᓐᖏᑦᑎᐊᖅᑕᕋ. ᐅᓇ 

ᐊᐱᕆᒋᐊᓐᖑᐊᖦᖤᕐᒥᓚᖓ.  

 

ᐃᑉᐸᒃᓴᖅ ᐅᖓᓕᐊᓂ ᐅᖃᓚᐅᕐᒥᒐᒪ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᑎᑎᕋᖅᓯᒪᖕᒪᑕ ᑎᑎᖅᑲᒥᖕᓂᒃ, 

ᐃᓱᒪᒋᔭᒥᖕᓂᒃ, ᐃᓱᒫᓘᑎᒋᔭᒥᖕᓂᒃ ᑖᔅᓱᒧᖓ ᒥᒃᓵᓄᑦ 

ᓴᖅᑭᑦᑎᓯᖕᒻᒪᑕ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᕿᒥᕐᕈᔩᑦ ᑲᑎᒪᔨᒃᑯᖏᓐᓄᑦ (NIRB−ᑯᓐᓄᑦ) 

ᐃᓱᒫᓘᑎᖃᖅᖢᑎᒃ ᖃᕐᒪᕕᓃᑦ 

ᐊᒃᑐᖅᑕᐅᒐᔭᓐᖏᒃᑲᓗᐊᕐᒪᖔᑕᓘᓐᓃᑦ, 

ᓱᕋᔅᓴᔭᐅᔾᔮᓐᖏᒃᑲᓗᐊᕐᒪᖔᑕᓘᓐᓃᑦ.  

ᓇᓗᓇᓐᖏᑦᑎᐊᕐᓂᐊᕐᒪᑦ ᐃᒪᓐᓇ ᒥᓂᔅᑕ 

ᐊᐱᕆᓚᐅᕐᓚᒍ (ᑐᓵᔨᑎᒍᑦ) ᐅᓇ ᐊᐱᖅᑯᑎᒋᔪᒪᓪᓗᒍ 

ᒥᓂᔅᑕᐃᑦ ᒪᓕᒐᓕᐅᕐᕕᖕᒥ ᓇᓗᓇᐃᖅᓯᔪᓐᓇᖅᐸ ᖃᓄᖅ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᑐᓕᖁᔭᓕᐊᕕᓃᑦ ᑭᐅᔭᐅᓚᐅᕐᒪᖔᖏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ. 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑖᓐᓇ ᑭᖑᕙᖅᓯᒪᓐᖏᑦᑐᖅ 

ᓴᓇᓯᔪᒋᐊᕐᓂᐊᖅᑐᒍᑦ 2018−ᒥ, ᓂᕆᐅᑦᑐᒍᑦ ᑕᒪᒃᑯᐊ 

ᑐᒃᓯᕋᐅᓯᐊᕆᓯᒪᔭᕗᑦ 

ᐊᖏᖅᑕᐅᓯᒪᔪᐃᓐᓇᐅᓂᐊᕋᓱᒋᓪᓗᒋᑦ 2017 

ᐃᓱᓕᓕᖅᑎᓪᓗᒍ.  

 

ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᓂᓪᓕᐅᑎᖃᓚᐅᖅᓯᒪᔪᑦ 

ᑖᓐᓇ ᑭᐅᔭᐅᓯᒪᓕᖅᑐᖅ ᐃᓕᖅᑯᓯᓕᕆᔨᒃᑯᑦ 

ᐃᓱᒫᓘᑎᒋᓚᐅᖅᑕᖓᑦ ᐊᒻᒪᓗ ᑕᐃᓐᓇ 

ᖃᒻᒪᖃ4764ᕐᕕᕕᓂᖅ ᕿᒥᕐᕈᓇᑦᑕᐅᓂᐊᖅᑐᖅ. ᑕᐃᓐᓇ 

ᐃᑦᑕᕐᓂᓴᓕᕆᔨ ᐅᑭᐅᒃᓵᖅ 2016−ᒥᓂᑦ ᑕᒪᑐᒥᖓ 

ᐃᖅᑲᓇᐃᔮᖃᖅᓯᒪᓕᖅᑐᖅ. ᖁᔭᓐᓇᒦᒃ, ᐅᖃᖅᑏᑦ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅ ᐹᑦ 

ᐊᕐᓇᒃᑲᖅ.  

 

ᐱᒋᐊᖅᑎᑕᖅ 059 - 4(3): ᐃᓚᔭᐅᓂᖓ 

ᐊᐱᖅᓱᕐᓇᐅᔪᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 39-(7) 

ᐊᐃᑉᐱᖅᑕᐅᓪᓗᖓ ᕿᑭᖅᑖᓘᑉ ᓂᒋᐊᓄᑦ ᐅᖃᐅᓯᒃᑯᑦ  

ᐊᐱᖅᑯᑏᑦ ᐃᓱᓕᑦᑕᕐᕕᖓ ᐅᖓᕙᕆᐊᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᖅᑕᖃᕐᒪᑦ 

ᐅᖃᐅᓯᒃᑯᑦ ᐊᐱᖅᑯᑏᑦ ᐃᑲᕐᕋᖓ ᐅᖓᕙᕆᐊᖁᓪᓗᒍ. 

ᐊᐃᕙᐅᑕᐅᔪᓐᓇᖏᑦᑐᖅ ᑖᓐᓇ. ᐊᖏᖅᑐᐃᓐᓇᐃᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᐅᖃᐅᓯᒃᑯᑦ 

ᐊᐱᖅᑯᑏᑦ ᐃᑲᕐᕋᖓ ᐃᓚᒃᑲᓂᖅᐳᖅ ᐃᒃᑲᕐᕋᐅᑉ 

ᓇᑉᐸᖓᓂᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅᑐ ᐹᓪ ᐅᑲᓕᖅ. 

 

ᐊᐱᖅᑯᑦ 847 - 4(3): ᓇᒻᒥᓂᖅ 

ᐃᒡᓗᖃᖅᑎᑦᑎᓂᕐᒧᑦ ᐃᑲᔫᑎᑦ (ᐅᑲᓕᖅ) 

 

ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓪᓗᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᒪᔭᕋ ᑖᓐᓇ  

 

ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᐊᔾᔨᒌᓐᖏᑦᑐᓂᒃ 

ᓇᓗᓇᐃᔭᐃᖅᑲᐅᒻᒪᑦ ᐱᓕᕆᐊᕆᔭᒥᓐᓂᒃ 

ᓇᒻᒥᓂᖅᑖᖅᐸᓪᓕᐊᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᐃᓪᓗᖏᑦᑕ ᒥᒃᓵᓄᑦ.  

 

ᑖᓐᓇ ᐊᐱᖅᑯᑎᒋᖃᑦᑕᖅᓯᒪᔭᕋ ᐊᕐᕌᒍᒐᓴᓐᓄᑦ, 

ᒐᕙᒪᒃᑯᓂᒃᑯᐊ $400-ᓂᒃ ᐃᑲᔫᑎᓂᒃ ᓴᖅᑮᓯᒪᒻᒪᑕ 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᖏᓐᓂᑦ 

ᐃᑲᔪᖅᓱᐃᖃᑦᑕᖅᖢᑎᒃ ᓇᒻᒥᓂᖅ ᐃᓪᓗᒥᓐᓄᑦ 

ᓄᑦᑎᖅᐸᓪᓕᐊᖁᓪᓗᒋᑦ. ᑖᒃᑯᐊ ᐃᑲᔫᑦ ᑮᓇᐅᔭᑦ 

ᐊᑭᑦᑐᕆᐊᖅᑕᐅᓚᐅᖅᓯᒪᓐᖏᑦᑐᑦ ᑕᐃᒪᓐᖓᓂᑦ 

ᓴᖅᑭᑕᐅᓚᐅᖅᓯᒪᒐᒥᒃ. ᐃᓅᔾᔪᑏᑦ ᑮᓇᐅᔭᖅᑐᕈᑎᖏᑦ 

ᐊᒻᒪᓗ ᐊᖏᕐᕋᒥ ᐊᐅᓚᑦᑎᓂᖅ ᑕᒪᒃᑯᐊᕌᓗᐃᑦ ᑮᓇᐅᔭᑦ 

ᐊᑭᑦᑐᖅᐸᓪᓕᐊᑐᐃᓐᓇᖅᑎᓪᓗᒋᑦ.  



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᐃᖅᑲᓇᐃᔭᖅᑏᑦ ᓇᖕᒥᓂᖅ ᐃᓪᓗᑖᕈᑎᒃ ᑮᓇᐅᔭᖅᑎᒍᑦ 

ᐃᑲᔫᑎᖏᑦ ᐊᖏᓪᓕᒋᐊᖅᑕᐅᓯᒪᓕᕐᒪᖔᖏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᑖᓐᓇ ᓇᐃᓈᕐᓗᒍ ᑭᐅᔪᓐᓇᖅᑕᕋ. ᑖᓐᓇ 

ᖃᐅᔨᕼᐊᖅᑕᐅᓂᕐᒥᑦ ᓇᖕᒥᓂᖃᖅᑐᓄᑦ ᑕᒪᒃᑯᓂᖓ 

ᑳᓐᑐᕌᑦᑕᐅᕼᐃᒪᔪᓂᑦ ᐃᒡᓗᓂᒃ ᖃᐅᔨᕼᐊᕐᓂᖅ, 

(ᑐᓵᔨᑎᒍᑦ) ᓇᖕᒥᓂᖅ ᐃᒡᓗᖃᓂᕐᒧᑦ ᐱᓕᕆᐊᖅ 

(ᑐᓵᔨᑎᒎᕈᓐᓃᖅᑐᖅ) ᖃᐅᔨᕼᐊᖅᑕᐅᓂᖓ ᐱᔾᔪᑎᒋᓪᓗᒍ 

ᑖᒃᑯᐊᓗᒃᑖᖑᓂᐊᕐᒪᑕ ᐱᓕᕆᐊᑦ ᐃᓗᓕᓕᒫᖏᑦ. 

ᐅᖃᐅᑎᔪᓐᓇᖅᐸᕋ, ᑕᕝᕘᓇᑐᐊᖅ ᒫᓐᓇ 

ᐅᖃᕈᓐᓇᖅᐳᖓ, ᐱᓕᕆᐊᑦ ᐃᓗᐊᓃᑦᑐᑦ ᐃᓚᐅᔪᑦ 

ᑕᐃᑲᓂ ᓇᖕᒥᓂᖃᖅᑐᓄᑦ ᐱᓕᕆᐊᕆᔭᐅᔪᑦ, 

ᐃᑲᔫᑎᒋᕙᑦᑕᕗᑦ, ᐃᓚᐅᒃᐸᑦ ᑖᓐᓇ ᑕᐃᑲᓂ 

ᐃᓚᐅᖃᑕᐅᓂᐊᖅᐳᖅ ᑕᑯᔭᐅᓂᐊᕐᓂᖏᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕᐅᑉ ᐅᖃᐅᓯᖏᑦ ᐃᓗᓕᖃᖃᓯᐅᔾᔨᓯᒪᓐᖏᒻᒪᑕ 

ᐃᖅᑲᓇᐃᔭᖅᑏᑦ ᐃᑲᔫᑎᖏᓐᓂᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᕿᒥᕐᕈᓇᖃᓯᐅᔾᔨᓂᐊᖅᐹ 

ᐃᖅᑲᓇᐃᔭᖅᑏᑦ ᐃᑲᔫᑎᖏᑦ 

ᐊᑭᑦᑐᕆᐊᖅᑕᐅᔪᓐᓇᕐᓂᐊᕐᒪᑕ? 

ᐊᑭᑦᑐᖅᐸᓪᓕᐊᔪᐊᓘᒻᒪᑦ ᐃᓅᔾᔪᑏᑦ ᐊᒻᒪᓗ ᐃᓪᓗᒥᑦ 

ᐊᐅᓚᑦᑎᔾᔪᑏᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕ, ᐅᖃᖅᑎᑦᓯᔩ. 

ᑖᓐᓇ 

ᐊᖏᕐᓗᒍᓘᓐᓃᑦ, ᐊᖏᓐᖏᓪᓗᖓᓘᓐᓃᑦ 

ᑭᐅᔪᓐᓇᓐᖏᓐᓇᒃᑯ ᐅᓪᓗᒥ, ᐄᑯᓗᒃ. 

ᐊᐱᖅᑯᑎᓪᓚᕆᖓᓄᑦ ᑭᐅᔾᔪᑎᒥᒃ ᐅᓪᓗᒥᐅᓐᖏᑦᑐᖅ 

ᓂᕆᐅᑉᐳᖓ, ᑖᓐᓇ ᑭᐅᔾᔪᑎᒋᓇᔭᖅᑕᕋ 

ᑐᓂᔫᓪᓗᐊᕋᔭᖅᑐᒍ ᒪᓕᒐᓕᐅᖅᑎᐅᖃᑎᒋᔭᕐᓄᑦ ᑖᒃᕼᐅᒪ 

ᑲᑎᒪᕝᕕᐅᑉ ᐆᒪᓂᖓᓂ, ᑲᑎᒪᓂᕆᔭᑦᑕ ᐆᒪᓂᖓᓂᑦ, 

ᐊᔪᓐᖏᒃᑯᒪ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᒻᒪᓗ 

ᐊᐃᑉᐸᖓ ᐅᖃᐅᓯᕆᖃᑦᑕᖅᓯᒪᓕᕐᒥᔭᕗᑦ ᓇᖕᒥᓂᖅ 

ᐃᓪᓗᖓᖅᑐᓄᑦ ᑐᕌᖓᔪᑦ, ᐃᓪᓗᑖᕋᓱᑦᑐᓄᓗ 

ᓂᐅᕕᕈᓐᓇᕐᓂᐊᕐᒪᑕ ᒪᑯᓂᖓ ᓱᓇᒃᑯᑖᓂᒃ, ᕿᔪᓐᓂᒃ, 

ᑭᓱᒃᑯᑖᒃᓂ ᐃᓪᓗᓕᐅᕈᑎᒃᓴᓂᒃ ᐊᒻᒪᓗ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑕᒪᓐᓇ ᕿᒥᕐᕈᒪᓐᓇᐅᖁᒻᒥᔭᕗᑦ. 

ᕿᒥᕐᕈᓇᑦᑕᐅᖃᓯᐅᔾᔭᐅᕚ ᐊᑐᖅᑕᐅᔪᓐᓇᕐᓂᐊᕐᒪᑦ 

ᑕᐃᒃᑯᓄᖓ ᒐᕙᒪᐅᓂᐊᖅᑐᓄᑦ ᓂᕈᐊᖅᑕᐅᓂᐊᖅᑐᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᐃᓪᓗᓕᕆᕐᔪᐊᒃᑯᑦ 

ᒥᓂᔅᑕᖓᑦ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᑕᐃᒪᐃᓛᒃ ᐅᕙᑦᑎᐊᖅ ᐅᖃᓚᐅᕋᒪ 

ᑕᒪᒃᑯᐊ ᖃᐅᔨᕼᐊᖅᑕᐅᔪᑦ ᐅᖃᐅᕼᐃᕆᔭᖅᑎᓐᓂᑦ 

ᐃᒡᓗᓕᕆᔨᒃᑯᓐᓂᑦ ᓇᖕᒥᓂᖃᕐᓂᖅ ᐱᔾᔪᑎᒋᓪᓗᒍ. 

ᑖᒃᑯᐊ ᐱᓕᕆᐊᓕᒫᑦ ᐃᓪᓗᓂᒃ ᓇᖕᒥᓂᖃᖅᑐᓄᑦ 

ᐱᓕᕆᐊᖁᑎᒋᔭᓗᑦᑖᕗᑦ, ᐃᑲᔫᑎᕗᑦ ᐊᒻᒪᓗ 

ᖃᓄᓗᑦᑖᖅ ᐃᓗᓕᖏᑦ ᑕᒪᒃᑯᐊᖏᓛᒃ ᐃᓚᐅᒻᒪᑕ 

ᕿᒥᕐᕈᔭᐅᔫᑉ ᐃᓗᐊᓂ. ᑕᐃᓐᓇ ᐊᐱᖅᑯᑎᒋᔭᖓ 

ᐃᓚᐅᖃᑕᐅᔪᓐᓇᖅᐳᖅ ᑕᐃᑲᓂ ᐃᓚᐅᖃᑕᐅᑉᐸᑦ 

ᐱᓕᕆᐊᕆᔭᑦᑕ ᐃᓗᐊᓂ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᑐ ᑕᐃᕕᑦ ᔪᐊᓇᓯ.  

 

ᐊᐱᖅᑯᑦ 848 - 4(3): ᐃᒥᐊᓗᒻᒥᒃ 

ᓂᐅᕕᐅᑎᖃᕐᓂᖅ ᐊᐅᓚᑦᑎᓂᕐᓗ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᕈᒪᔪᖓᑦᑕᐅᖅ.  

 

ᒥᓂᔅᑕ ᐃᖅᑲᐅᒪᔪᑦᓴᐅᒻᒪᑦ ᐊᐱᖅᓱᖃᑦᑕᓚᐅᕐᒥᒐᒪᑦᑕᐅᖅ 

ᐅᑭᐅᖅᓯᐅᑎᑦᑎᓐᓂᑦ ᑲᑎᒪᓂᖃᖅᑎᓪᓗᑕ 

ᐃᒥᐊᓗᓕᕆᓂᐅᑉ ᒥᑦᓵᓄᑦ ᐊᒻᒪᓗ ᑕᒫᓂ ᖃᐅᔨᒪᒐᑦᑕ 

ᒪᑐᐃᖅᓯᔪᖃᕋᑖᓚᐅᖅᑎᓪᓗᒋ 

ᕕᐊᑖᕐᕕᒻᒥᑦ−ᕙᐃᓂᑖᕐᕕᒻᒥᑦ ᐃᖃᓗᓐᓂ ᑖᓐᓇ 

ᐅᑎᕐᕕᒋᒃᑲᓐᓂᕈᒪᓕᕐᒥᒐᒃᑯ.  

 

ᓯᕗᓪᓕᕐᒥᑦ ᐊᐱᕆᒍᒪᔪᖓ ᒥᓂᔅᑕᖃᐃ 

ᑐᑭᓯᑎᑦᓯᒍᓐᓇᖅᑲ ᐅᓪᓗᒥ ᓇᓚᐅᑦᑖᖅᓯᒪᔪᓂᒃ 

ᓈᓴᖅᑕᐅᓯᒪᒻᒪᖔᑕ ᑕᒪᒃᑯᓇᓐᖓᑦ 

ᕙᐃᓂᑖᕐᕕᒻᒥ−ᕕᐊᑖᕐᕕᒻᒥ ᐊᑎᓕᐅᖅᓯᒪᔪᐃᑦ ᐅᓪᓗᒥᒧᑦ 

ᐃᖃᓗᒻᒥᐅᑕᐃᑦ ᐊᒻᒪᑦᑕᐅᖅ ᖃᑦᓯᑦ ᑕᐃᒪᐃᑦᑐᒥᑦ 

ᒪᑐᐃᖅᓯᔪᖃᖅᓯᒪᒻᒪᖔᑦ ᐃᖃᓗᒻᒥᐅᑕᐅᓐᖏᑦᑐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ ᒥᔅᑕ ᔪᐊᓇᓯ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᑕᐃᒃᑯᐊ ᓈᓴᐅᑎᖏᑦ ᑭᓱᑯᓘᔮᓗᖏᑦ 

ᓵᓐᓃᓐᖏᑦᑑᒐᓗᐊᑦ ᐅᓄᖅᑐᐊᓗᐃᑦ ᑕᐃᒃᑯᐊ 

ᐊᑎᓕᐅᖅᐸᓪᓕᐊᖕᒪᑕ ᐊᒻᒪᓗ ᓄᑕᐅᓐᖏᑦᑐᒥᑦ ᓄᑖᓄᑦ 

ᐃᓕᐅᖅᑲᐃᕙᓪᓕᐊᒐᑦᑕ. ᑕᒫᓂᖃᐃ 1, 400−ᖏᓐᓃᑦᑐᑦ 

ᐊᑎᓕᐅᖅᓯᒪᓕᖅᑐᑦ. ᐊᒻᒪᓗ ᑕᐃᒃᑯᐊ ᑕᑕᑎᕆᐊᓖᑦ 

ᑎᑎᕋᖅᑕᐅᔭᕌᖓᑕ ᐊᐱᕆᓲᖑᒐᑦᑕ ᓇᓂ ᓄᓇᖃᕐᒪᖔᑦ.  

 

ᑕᒪᒃᑯᐊ ᕿᒥᕐᕈᓇᖃᑦᑕᖅᑕᕗᑦ ᓄᓇᒥᖕᓂᒃ 

ᒫᓂᕐᒥᐅᑕᐅᖕᒪᖔᑦ, ᖃᑦᓯᑦ ᓄᓇᒥᖕᓂᒃ 

ᒫᓂᕐᒥᐅᑕᐅᖕᒪᖔᑦ, ᖃᑦᓯᑦ ᓄᓇᓕᓐᓂᑦ 

ᐊᓯᖏᓐᓃᓐᖔᕐᒪᖔᑦ, ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒥᐊᓗᒻᒥᑦ 

ᓂᐅᕕᕐᓂᐊᕐᓗᓂ ᑕᐃᑲᓐᖓᑦ ᓂᐅᕕᕐᕕᒻᒥ 

ᑕᑕᑎᕆᐊᓕᓂᓐᓂᒃᑯᐊ ᑕᑕᓯᖅᓱᐃᖃᑦᑕᕆᐊᖃᕐᒪᑕ 

ᑕᐃᒃᑯᐊ ᓂᐅᕕᕈᒪᔪᑦ, ᒐᕙᒪᒃᑯᑦ ᐃᒪᐃᓕᖓᔪᑦ 

ᑕᒪᒃᑯᐊᒎᖅ ᑕᑕᑎᖅᑕᐅᓯᒪᔪᕕᓃᑦ ᐊᔾᔨᖏᑦ 

ᑐᓐᓂᖅᑯᑕᐅᓂᐊᖅᑐᑦ ᐸᓖᓯᒃᑯᓐᓄᑦ ᐊᒻᒪᓗ ᒪᓕᒐᕐᓂᒃ 

ᒪᓕᑦᑎᑦᑎᔨᐅᔪᓄᑦ ᐃᒪᐃᓕᖓᔪᖅ,  “ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑦ ᑭᓱᒥᑦ ᐱᔾᔪᑎᖃᕐᓗᑎᒃ 

ᓂᐅᕕᖁᔨᓐᖏᒃᑯᑎᒃ ᐅᕝᕙᓘᓐᓃᑦ 

ᐊᑎᓕᐅᖅᓯᒪᔪᖁᑎᒐᓗᐊᖓᓂᑦ ᐊᑎᕐᓂᑦ 

ᐲᔭᐃᔪᓐᓇᖅᑐᑦ.” 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐸᓖᓯᒃᑯᑦ 

ᐊᒻᒪᓗ ᒪᓕᒐᕋᓛᓕᕆᔩᑦ ᐊᑎᖁᑎᖏᓐᓂᑦ ᐱᓯᒪᒻᒪᖔᑦ, 

ᐱᑎᑕᐅᓂᐊᕐᒪᖔᓪᓗ? 

ᐃᖅᑲᖅᑐᒐᒃᓴᓐᖑᖅᑎᑕᐅᔪᖃᕐᓂᖅᐸᑦ ᓂᖓᕐᓂᕐᒧᑦ 

ᒪᓗᓐᓈᕿᔪᕈᑦᑐᓄᓪᓗ ᑕᐃᒃᑯᐊ ᐊᑎᖁᑎᖏᑦ 

ᕿᓂᕐᕕᐅᔪᓐᓇᖃᑦᑕᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃᓯ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᑭᑦ ᑖᓐᓇ ᐅᓂᒃᑳᕆᒋᐊᕆᐊᖓ ᓇᓗᒋᔭᕋ. 

ᕙᐃᓂᑖᕐᕕᒻᒥ−ᕕᐊᑖᕐᕕᒻᒥᑦ ᐅᖃᐅᓯᖃᕋᑦᑕ 

ᐃᒥᕐᕕᓪᓚᕆᐊᓗᑦᑖᕐᕕᒻᒥᑦ ᐅᖃᐅᓯᖃᓐᖏᓇᑦᑕ. 

ᐊᑕᐅᓯᕐᒥᑦ ᐃᓗᐃᑦᑐᒥᒃ ᕕᐊᓂᒃ, ᒪᕐᕉᓐᓂᒃ ᐊᓕᒎᓐᓂᒃ 

ᕙᐃᓂᒥᑦ ᐅᖃᐅᓯᖃᕋᑦᑕ ᒪᑯᓂᖓ 

ᓴᓐᖏᔪᐊᓘᓐᖏᑦᑐᓂᒃ ᐊᒻᒪᓗ 5−ᐳᓴᒥᑦ 

ᐋᓐᖓᔮᕐᓇᕐᓂᖃᕆᐊᖃᖅᑐᓂ ᐊᒻᒪᓗ ᐊᖏᓂᖅᓴᒐᓛᒃ 

ᕙᐃᓂᒧᑦ 13 ᐳᓴᒥᒃ 17 ᐳᓴᒧᑦ.  

 

ᐸᓖᓯᒃᑯᑦ ᐅᖃᖃᑎᖃᖃᑦᑕᖅᓯᒪᔪᑦ ᐅᕙᒍᑦ 

ᐃᖅᑲᓇᐃᔭᖅᑎᖏᓐᓂᑦ ᐅᓂᒃᑳᖃᖅᑐᑎᒃ ᖃᓄᖅ 

ᐃᓱᒪᒻᒪᖔᑦ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4767 

ᓯᕗᓪᓕᖅᐹᖓᓂ ᐱᓇᓱᐊᕈᓯᖓᓂᑦ. ᐅᐱᓐᓇᖅᑐᖅ 

ᐃᖃᓗᓐᓂᑦ ᐱᑦᑎᐊᖅᓯᒪᔫᔮᖅᑐᑦ. 

ᐃᒥᑦᑎᐊᖅᑐᕐᔫᔮᖃᑦᑕᖅᑐᑦ, ᐸᓖᓯᒃᑯᓐᓂᓪᓗ 

ᒪᓗᓐᓇᖅᑐᖅᑕᖃᓚᐅᕋᓂ ᐊᔾᔨᒋᓐᖏᑖᓗᐊᓂᑦ 

ᓴᖅᑭᔮᖅᑐᖃᓕᕐᒪᖔᖅ.  

 

ᑕᐃᒃᑯᐊ ᑭᓇᐅᓂᕐᒥᓂᒃ ᓇᓗᓇᐃᖅᑎᒍᑎᒥᓂᒃ 

ᑐᓂᓯᒐᐃᒻᒪᑕ ᐃᒥᐊᓗᑦᑖᕐᕕᒻᒧᑦ, ᐃᑉᐸᔅᓴᒧᓂᓛᒃ 

ᑎᑭᑦᑐᒍ 112 ᐋᒡᒑᖅᑕᐅᔭᕆᐊᖃᖅᐸᓚᐅᖅᑐᐃᑦ 

ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᑐᑎᒃ. ᐃᓚᖏᓪᓘᓐᓃᑦ 

ᐊᐅᑦᑕᔫᖃᓐᖏᑦᑐᐃᑦ, ᐃᓚᖏᑦ ᐊᑕᐅᓯᐊᕋᑎᒃ 

ᐃᒥᐊᓗᑦᑖᖃᑦᑕᕆᐊᖅᑐᕋᓱᓐᓂᕐᖓᑕ 

ᐊᑕᐅᓯᐊᖃᑦᑕᕆᐊᖃᕋᓗᐊᖅᑎᓪᓗᒋᑦ ᐊᑕᐅᓯᕐᒥᑦ 

ᐃᓗᐃᑦᑐᕐᒥᑦ ᕕᐊᒥᑦ ᐊᒻᒪᓗ ᒪᕐᕉᓐᓂᒃ ᐊᓕᒎᓐᓂᒃ 

ᕙᐃᓂᒥᑦ.  

 

ᐊᐅᓚᑦᑎᐊᖅᓯᒪᔪᖅ ᒫᓐᓇ. ᐊᓯᐊᒍᑦᑕᐅᖅ, ᐸᓖᓯᒃᑯᑦ, 

ᒪᓕᒐᓕᕆᔨᐅᓪᓗᑕᐃᓛᒃ ᐸᓖᓯᒃᑯᑦ ᖃᓂᒋᓪᓗᒋᑦ 

ᐱᓕᕆᖃᑎᒋᒐᓱᑉᐸᑲᑦᑎᒍ ᐃᖅᑲᖅᑐᐃᔨᔪᓕᕆᔨᒃᑯᓪᓗ 

ᑕᒪᒃᑯᓂᖓ ᑐᓴᕋᔅᓴᓂᒃ ᓄᐊᑦᑎᕕᒋᕙᑦᑐᑎᒍ 

ᒪᓕᒐᓕᐅᖅᑏᓪᓗ ᑲᑎᒪᔨᕋᓛᖏᓐᓄᑦ ᐅᖃᐅᓯᕆᕙᑦᑕᒃᑲ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᑕᐃᕕᑦ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐃᑲᔪᖅᓱᐃᖃᑦᑕᕐᖓᑕ ᐃᒥᐊᓗᓐᓂᑦ 

ᐃᓕᓐᓂᐊᖅᑎᑦᑎᔨᐅᔪᓄᑦ ᓄᓇᓕᓐᓂᑦ, ᑲᑎᒪᔨᐅᔪᓄᑦ. 

ᑕᐃᒃᑯᐊ ᐃᒥᐊᓗᖃᕈᒪᓯᒪᔪᓄᑦ ᐊᑎᓕᐅᖃᑎᒌᓐᓂᒃᑯᑦ, 

ᑕᐃᒃᑯᐊᓗᑦᑕᐅᖅ ᕿᑭᖅᑖᓘᑉ ᓂᒋᐊᓂᒥᐅᑕᐃᑦ 

ᑕᐃᒪᐃᑦᑐᖃᐅᖅᑐᑎᒃ. 

 

ᑕᐃᒃᑯᐊ ᓄᓇᓕᓐᓂ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ 

ᖃᓄᖅ ᐅᖃᐅᔾᔭᐅᖃᑦᑕᖅᓯᒪᕙᑦ ᐱᓪᓗᒍᑦ ᑖᓐᓇ 

ᐃᖃᓗᓐᓂ ᐃᒥᐊᓗᑦᑖᕐᕕᐅᓂᐊᓕᖅᑐᖅ ᑕᒪᒃᑯᐊ 

ᐃᒥᐊᓗᑦᑖᕈᓐᓇᖅᑐᓃᓐᖔᖅᑐᐃᑦ ᓄᓇᓕᓐᓂᑦ  

ᐃᖃᓗᓐᓂᑦ 

ᐃᒥᐊᓗᑦᑖᕋᓱᑦᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᓂᕐᒧᑦ 

ᒥᓂᔅᑐ, ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑎᒍᑦ 

ᒫᑦᓯᖑᑎᓪᓗᒍᐃᓛᒃ ᐅᖃᐅᓯᕆᔪᔭᕗᑦ 

ᖃᐅᔨᒪᓛᖅᑖᓪᓚᑎᒋᓪᓗᑕ ᐱᓕᕆᓂᖃᖅᑐᒍᑦ 

$500,000−ᕌᖅᑐᒥᒃ ᐊᕐᕌᒍᑕᒫᑦ ᑮᓇᐅᔭᖃᖅᑎᐸᑦᑕᕗᑦ. 

ᐃᒥᑦᑎᐊᕋᓱᐊᕐᓂᕐᒥᑦ ᓴᖅᑭᔮᖅᑎᑦᑎᒐᓱᐊᕐᓂᖅ, 

ᐃᓕᓐᓂᐊᖅᑎᑦᑎᔾᔪᑎᔅᓴᓂᒃ 

ᓴᖅᑭᔮᖅᑎᑦᑎᒐᓱᐊᕐᓂᐅᓪᓗᓂ, ᓄᓇᓕᓐᓂᑦ ᓇᒥᕈᓘᔭᖅ 

ᐊᑭᓐᓇᒦᑦᑐᓂᒃ, ᐊᕙᓗᒦᑦᑐᓂᒃ ᑕᑯᖃᑦᑕᕐᓂᐊᖅᑐᓯ, 

ᑕᑯᖃᑦᑕᖅᑐᓯ ᑕᐃᒪᐃᓕᖓᔪᓂᑦ, ᓈᓚᐅᑎᒃᑯᓪᓗ 

ᐅᖃᐅᓯᐅᖃᑦᑕᖅᑐᑎᒃ ᑕᒪᒃᑯᐊᓕ ᐊᑎᖏᑦ.  

 

ᐊᑎᓕᐅᖅᓯᒪᔪᐃᑦ ᑕᐃᒃᑯᐊ ᐃᒥᐊᓗᑦᑖᕐᕕᒻᒧᑦ 

ᐃᖃᓗᓐᓅᖅᑐᖃᕋᐃᑉᐸᑦ 

ᐃᒥᐊᓗᖃᕆᐊᖃᕆᐊᖃᓐᖏᒃᑲᓗᐊᖅᐸᑕ ᑕᕝᕙᓂ 

ᐊᑎᓕᐅᖃᑕᐅᒐᓱᐊᕈᓐᓇᖅᑐᑦ. 

ᐃᒥᐊᓗᖃᕆᐊᖃᓐᖏᑦᑐᒦᓐᖔᖅᑐᐃᑦ, 

ᐃᒥᐊᓗᖃᕆᐊᖃᓐᖏᑦᑐᓃᓐᖔᖅᑐᓂᒃ 

ᒪᓕᑐᐃᓐᓇᕆᐊᖃᕐᒥᒻᒪᑕᑦᑕᐅᖅ ᐅᕙᓂ ᒪᓕᒐᖏᑦ. 

ᐃᒥᐊᓗᖃᕆᐊᖃᓐᖏᒃᑯᔅᓯ ᓄᓇᔅᓯᓐᓂᑦ 

ᐅᕗᓐᖓᕈᓐᓇᔮᓐᖏᑦᑐᓯ ᐃᖃᓗᓐᓄᑦ ᕕᐊᑖᕆᐊᖅᑐᕐᓗᓯ, 

ᕙᐃᓂᑖᕆᐊᖅᑐᕐᓗᓯᓘᓐᓃ ᓄᓇᓯ 

ᑕᐃᒪᐃᑦᑐᖃᕆᐊᖃᓐᖏᑉᐸᑦ.  

 

ᑕᐃᒪᓕ ᐊᕐᕌᒍᑕᒫᑦᑕᐅᖅ ᑲᑎᒪᖃᑎᒋᓲᕆᕋᑦᑎᒍ 

ᐃᒥᐊᓗᓕᕆᔨᒃᑯᑦ ᑲᑎᒪᔨᕈᓘᔭᖏᑦ ᑮᓇᐅᔭᓕᕆᔨᒃᑯᓐᓂᑦ 

ᑲᑎᒪᖃᑎᖃᕋᐃᒻᒪᑕ ᐊᕐᕌᒍᑕᒫᑦ ᑕᒪᒃᑯᐊ 

ᐅᖃᐅᓯᐅᖃᑦᑕᖅᑐᐃᑦ ᖃᓄᐃᑦᑐᓂᓪᓗ ᑐᓴᕋᔅᓴᕈᓘᔭᕐᓂᒃ 

ᓯᐊᕐᒪᑎᑦᑎᖃᑦᑕᕐᓂᐊᕐᒪᖔᑦᑕ  



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᕐᓗ ᐊᑦᑐᐃᓯᒪᒻᒪᖔᑕ ᓄᓇᓕᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒ, ᒥᔅ ᐹᑦ ᐊᕐᓇᒃᑲᖅ. 

 

ᐊᐱᖅᑯᑦ 849 - 4(3): ᒥᓂᔅᑕᐃᑦ ᑲᒪᒋᔭᕆᐊᓕᖏᑦ 

(ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ 

ᓂᕈᐊᖅᑕᐅᓯᒪᔪᓕᕆᔨᒧᑦ, ᒥᓂᔅᑕᐅᔪᒧᑦ, ᑖᓐᓇ 

ᑎᒃᑯᐊᖅᑕᐅᕋᑖᔪᒻᒪᑦ ᑕᖅᑭᕆᓚᐅᖅᑕᑎᓐᓂᑦ ᓄᓇᕗᒻᒥ 

ᒐᕙᒪᒃᑯᑦ ᐱᕙᓪᓕᐊᔪᓕᕆᔨᔾᔪᑎᖏᓐᓂᑦ.  

 

ᐅᖃᖅᑏ, ᓯᕗᓪᓕᖅᐹᑦᑎᐊᖅ ᑖᓐᓇ ᒥᓂᔅᑕᐅᓕᕐᓗᓂ 

ᑖᔅᓱᒧᖓ ᐊᐱᕆᔭᐅᓐᖑᓱᑦᑐᖅ, 

ᑭᖑᓪᓕᖅᐹᖑᑐᐃᓐᓇᕆᐊᖃᕆᓪᓗᓂᓗ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᕙᓂ 

ᒪᓕᒐᓕᐅᖅᑎᐅᔪᓄᑦ, ᓂᕈᐊᖅᑕᐅᓯᒪᔭᐅᔪᓄᑦ ᑭᓱᓂᒃ 

ᐱᓕᕆᔨᐅᓂᐊᖅᑲ ᑕᕝᕙᓂ 

ᒥᓂᔅᑕᐅᕝᕕᒋᓂᐊᓕᕐᒥᔭᖓᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓂᕈᐊᖅᑕᐅᓯᒪᔪᓕᕆᓂᕐᒥᒃ, ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑎᑎᕋᕐᕕᐅᒐᐃᒐᒪ ᑭᓱᕈᓘᔭᕐᓄᑦ ᒥᓂᔅᑕᐅᓂᕐᒧᑦ 

ᑐᕌᖓᓲᖑᒻᒪᑦ, ᑕᑭᔪᐊᓘᓕᓲᖑᒻᒪᑦ ᐊᕝᕙᕆᒻᒪᕆᓲᕆᒻᒪᒍ 

ᐸᐃᑉᐹᑉ ᐅᕙᖓ ᐃᖅᑲᓇᐃᔮᕌᓗᖏᓐᓄᑦ.  

 

ᐅᖃᖅᑏ, ᑕᐃᑲᓂᐅᔪᔪᕐᖏᓐᓇ ᑲᓇᑕᐅᑉ ᒐᕙᒪᑐᖃᒃᑯᑦ 

ᒐᕙᒪᒃᑯᖏᑦ ᑕᐃᒪᐃᑦᑐᖅᑖᖁᔨᔪᒻᒪᑕ, 

ᒥᓂᔅᑕᑖᖁᔨᓚᐅᖅᓯᒪᒻᒪᑕ ᑭᒃᑯᓕᒫᓄᑦ 

ᓂᕈᐊᖅᑕᐅᓯᒪᔪᓄᑦ ᒥᓂᔅᑕᓕᕆᓂᕐᒥᑦ. ᓇᒥᓕᒫᖅ  

ᑲᓇᑕᐅᑉ 

ᐊᕕᑦᑐᖅᓯᒪᓂᓕᒫᖏᓐᓂᑦ ᑕᐃᒪᐃᑦᑐᓕᐅᕆᐊᖃᔪᒻᒪᑕ 

ᐊᒻᒪᓗ ᑖᓐᓇ ᒪᓕᒐᓕᕆᓂᕐᒧᑦ ᒥᓂᔅᑕᐅᔪᖅ ᑕᕝᕗᖓ 

ᑐᖓᓛᕐᕕᐅᔮᔪᒻᒪᑦ ᐅᖃᐅᓯᐅᑎᓪᓗᒍ ᐋᑐᕚᒥᑦ.  

ᑲᑎᒪᓛᖅᐸᓪᓚᐃᔪᒍᑦ ᓄᕕᐱᕆᐅᓕᖅᑲ ᐋᑐᕚᒥ.  

 

ᑎᑎᕋᕐᕕᐅᔪᔪᖓ ᒥᓂᔅᑕᒧᑦ ᐅᖃᐅᓯᖃᖅᑐᑕ ᖃᓄᖅ 

ᒐᕙᒪᐃᑦ ᐊᐅᓚᓲᖑᒻᒪᖔᑕ ᖃᓄᕐᓗ 

ᓂᕈᐊᖅᑐᖃᖃᑦᑕᓲᖑᒻᒪᖔᑦ ᑲᑎᒪᓂᐅᑉ ᐃᓗᐊᓂ 

ᑕᒪᒃᑯᐊᕈᓘᔭᐃᑦ. ᐊᓯᐊᒍᓪᓕ 

ᐅᓂᒃᑳᖅᑕᓴᕐᕕᒋᓗᐊᓐᖏᑕᕋ ᑕᒪᑐᒧᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᖃᑎᒌᓐᓂᐊᖅᑐᔅᓴᐅᕗᒍᑦ.  

 

ᐃᓕᓴᖅᓯᒐᒪᐃᓛᒃ ᑲᐅᔨᒪᒐᒪ ᑖᓐᓇ ᒐᕙᒪᑐᖃᒃᑯᑦ 

ᒥᓂᔅᑕᖓᑦ ᑲᒪᔨᐅᔪᖅ ᑖᔅᓱᒧᖓ ᒪᑯᓂᖓ 

ᑲᒪᔨᐅᔭᕆᐊᖃᖅᓯᒪᒻᒪᑦ ᖃᐅᔨᓴᖅᑐᑎᒃ 

ᐊᓯᔾᔨᖅᑕᐅᒍᓐᓇᖏᒃᑲᓗᐊᕐᒪᖔᖅ ᑲᓇᑕᒥ 

ᓂᕈᐊᕐᓂᐅᖃᑦᑕᖅᑐᐃᑦ, ᖃᓄᕐᓗ ᒪᓕᒐᓕᐅᕐᕕᔾᔪᐊᒧᑦ 

ᓂᕈᐊᖅᐸᒻᒪᖔᑦᑕ.  

 

ᐃᖅᑲᐅᒪᔪᕐᔫᔮᕐᒥᒐᒪᑦᑕᐅᖅ ᒫᓐᓇᕈᓗᒃ 

ᓂᕈᐊᓛᖅᐸᓪᓚᐃᓕᕐᒥᒐᑦᑕ ᒫᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᖃᓄᑐᐃᓐᓇᑦᑎᐊᖅ 

ᐊᓯᔾᔩᖁᔨᑉᐸᑦ ᐅᕙᒍᑦ ᓂᕈᐊᖅᑕᐅᓂᕆᖃᑦᑕᖅᑕᖏᓐᓄᑦ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓂᕈᐊᖅᑕᐅᓯᒪᔪᓕᕆᔨᓄᑦ, ᒥᔅᑐ ᑮᑦ ᐲᑐᓴᓐ.  

 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐊᐅᓚᑦᑎᐊᖅᑑᔮᖅᑐᖅ ᒫᓐᓇ, 

ᐊᖏᖃᑎᒌᑦᑐᑕ ᒐᕙᒪᐅᔪᒍ.  

 

ᑖᓐᓇ ᐱᒡᒐᓇᕐᓂᐊᖅᑐᖅᓴᐅᒻᒥᔫᒐᓗᐊᓂᓛᒃ ᒪᕐᕉᒃ 

ᓄᓇᕗᓪᓗ, ᓄᓇᑦᓯᐊᕐᓗ ᐅᖃᖃᑎᖃᓕᕈᑦᑕ ᑲᓇᑕᐅᑉ 

ᐊᕕᑦᑐᖅᓯᒪᔨᕈᓘᔭᖏᓐᓂᑦ ᐊᖏᖃᑎᒌᓐᓂᑯᓪᓕ 

ᒐᕙᒪᖃᐅᕋᑦᑕ, ᐃᓛᒃᑯᓂᓛᒃ ᓂᕈᐊᖅᑕᐅᓯᒪᕕᖃᐅᕋᑦᑕ 

ᐊᕕᑦᑐᖅᓯᒪᒻᒪᑕᓕ. ᐊᑕᐅᑦᑎᒃᑯᐊᓗᒃ ᑕᐃᒫᒃ 

ᐊᖏᖃᑎᒌᓐᓂᒃᑯᑦ, ᑲᑐᔾᔨᖃᑎᒌᓐᓂᒃᑯᑦ 

ᒐᕙᒪᐅᖃᑦᑕᕋᑦᑕ ᓯᕗᓕᖅᑎᔅᓴᓂᓪᓗ, ᒥᓂᔅᑕᔅᓴᓂᓪᓗ 

ᓂᕈᐊᓲᖑᓪᓗᑕ ᑕᕝᕙᓂ.  

 

ᐅᓂᒃᑳᕆᒐᓱᑦᑐᒍ ᑕᒪᓐᓇ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ, 

ᑲᓇᑕᐅᓪᓗ ᐊᕕᑦᑐᖅᓯᒪᓂᖓᓂ ᒥᓂᔅᑕᐅᔪᓄᑦ 

ᑕᐃᒪᐃᑦᑐᓂᒃ ᑐᓴᕆᐅᓲᖑᒻᒪᑕ 

ᐊᕕᑦᑐᖅᓯᒪᓐᖏᑦᑐᐊᓗᓐᓂᑦ ᒐᕙᒪᓕᓐᓂᑦ. ᑕᐃᒫᓪᓗ 

ᑖᒃᑯᐊ ᒥᓂᔅᑕᒡᒍᑕᐃᑦ ᖃᑦᑏᓐᓇᐅᓂᖅᓴᐅᖏᓐᓇᖅᑐᑎᒃ. 

ᐅᖃᐅᓯᐅᕈᓘᔭᖃᑦᑕᖅᓯᒪᔪᖅ ᐊᕐᕌᒍᑦ 

ᐊᓂᒍᖅᓯᒪᑎᓪᓗᒋᑦ, ᑕᐃᒃᑯᐊ ᓴᖅᑮᒍᒪᔪᓄᓂᓛᒃ 

ᐊᕕᑦᑐᖅᓯᒪᔪᓂᒃ ᓂᕈᐊᖅᑕᐅᓯᒪᔪᓕᐅᕐᓂᕐᒥᑦ ᐊᒻᒪᓗ 

ᐃᓛᒃᑯᑦ ᓂᕈᐊᖅᑕᐅᖃᑦᑕᕐᓗᓂ ᓯᕗᓕᖅᑎᖓ. 

 

ᑖᓐᓇ ᐅᖃᐅᓯᐅᖃᑦᑕᖅᓯᒪᔫᒐᓗᐊᖅ. ᑕᐃᒪ 

ᒐᕙᒪᑐᖃᒃᑯᓪᓗ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂᓪᓗ 

ᒥᓂᔅᑕᐅᔪᑦ ᑲᑎᒪᖃᑎᖃᓕᕋᐃᒍᑦᑕ ᑕᒪᒃᑯᐊ 

ᐅᖃᐅᓯᕆᖃᑦᑕᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑐ ᓯᒥᐅᓐ ᒥᑭᓐᖑᐊᖅ.  

 

ᐊᐱᖅᑯᑦ 850 - 4(3): ᖃᓄᐃᓕᖓᓂᖓ 

ᐃᑯᒻᒪᖅᑯᑎᑦ ᐊᑭᖏᓐᓄᑦ ᑐᒃᓯᕋᐅᑎᒃ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ 

ᒥᓂᔅᑕᕆᔭᐅᔪᒧᑦ ᑲᒪᔨᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᓄᑦ.  

 

ᒫᔅᓯ 6, 2017−ᖑᑎᓪᓗᒍ ᒥᓂᔅᑕ ᐊᐱᖅᓱᔪᒐᒃᑯ 

ᐱᔾᔪᑎᖃᖅᑐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑭᖑᓪᓕᕐᒥᑦ ᐊᑭᑦᑐᕆᐊᕆᒍᒪᓂᕆᓛᓕᕐᒥᔭᖓᓂᑦ. ᑖᓐᓇ 

ᐊᑦᑐᐃᖃᑦᑕᕐᖓᑦ ᓄᓇᕗᒻᒥᐅᑕᓕᒫᑦᑎᐊᓂᒃ ᑕᒪᒃᑯᐊ 

ᐱᔾᔪᑎᖃᖅᐸᒻᒪᑕᐃᓛᒃ,  ᑖᓐᓇ ᐱᔾᔪᑎᖃᖅᐸᒻᒪᑦ 

ᐊᑭᓕᖅᑕᐅᔭᕆᐊᖃᖅᐸᑦᑐᓂᒃ ᐆᒻᒪᖅᑯᑎᓄᑦ, 

ᓇᒻᒥᓂᖃᐅᑎᓕᓐᓄᑦ, ᑭᒃᑯᑐᐃᓐᓇᕐᓄᓪᓗ.  

 

ᑭᐅᔾᔪᑎᖓᓂᑦ ᐅᕙᓐᓄᑦ ᒥᓂᔅᑕ ᐅᖃᓚᐅᕐᖓᑦ, 

ᑖᒃᑯᐊᒎᖅ ᐆᒻᒪᖅᑯᑎᓕᕆᔨᒃᑯᑦ 

ᐊᑭᑦᑐᕆᐊᕐᓂᕆᒍᒪᔭᒥᓂᒃ ᑕᐃᒃᑯᓄᖓ ᐆᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔨᖏᓐᓄᑦ ᑲᑎᒪᔨᓄᑦ ᓯᑎᐱᕆᒥ 

ᑐᓂᓯᓛᕐᖓᒡᒎᖅ. ᐅᖃᖅᑏ, ᑕᖅᑭᖅ ᐊᕝᕙᓯᒻᒪᑦ ᒥᓂᔅᑕ 

ᓇᓗᓇᐃᖅᓯᒍᓐᓇᓕᖅᑳ ᐅᓪᓗᒥ ᖃᓄᐃᓕᖓᓕᕐᒪᖔᖅ 

ᑕᐃᒃᑯᐊ ᐊᑭᖏᓐᓂᑦ ᕿᒥᕐᕈᒋᐊᕐᓂᐅᓂᐊᓕᕐᒥᔪᐃᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᖁᓪᓕᒃᑯᑦ ᖃᐅᒻᒪᖅᑯᑎᓕᕆᔨᖓᑕ 

ᑯᐊᐳᕋᐃᓴᖓᑕ ᒥᓂᔅᑕᖓᑦ, ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᓕᕐᒥᒻᒪᑦ. ᐄ, ᑕᐃᒪ ᓄᓇᕗᒻᒦᓛᒃ ᑕᒪᒃᑯᐊ 

ᖃᐅᒪᔾᔪᑎᓄᑦ ᐊᑭᓕᕆᓂᖅ, ᐊᑭᔅᓴᓕᕆᓂᖅ ᑕᒪᐅᓇ 

ᑐᔅᓯᕋᐅᑎᑎᒍᑦ ᐊᐅᓚᔾᔭᒋᐊᖃᑦᑕᕐᖓᑦ ᑖᒃᑯᐊ ᒪᓕᒐᐃᑦ 

ᒪᓕᑦᑐᒋᑦ, ᑖᒃᑯᓄᖓ ᖃᐅᒪᔾᔪᑎᓄᑦ ᐊᑭᖏᓐᓄᑦ 

ᕿᒥᕐᕈᔩᑦ ᑲᑎᒪᔨᖏᑦᑕ ᒪᓕᒐᖓ ᒪᓕᑦᑐᒍ. ᐄ, ᑖᓐᓇ 

ᒪᓕᑦᑐᒍ ᑕᐃᒪ ᑕᕝᕙᓂ ᑕᖅᑭᐅᓂᐊᖅᑐᒥᑦ ᑖᓐᓇ 

ᐊᑭᔅᓴᒧᑦ ᑐᔅᓯᕋᐅᑎᐅᔪᖅ ᓴᖅᑭᓂᐊᖅᑐᖅ ᖃᓄᖅ 

ᑕᒪᒃᑯᐊ ᖃᐅᒪᔾᔪᑏᑦ ᐊᑭᖏᑦ ᐋᖅᑭᓱᖅᓯᒪᓂᕆᓛᖅᑕᖏᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

2014−ᖑᑎᓪᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕋᐃᓴᖓᑦ ᐅᖃᐅᔾᔭᐅᓚᐅᖅᓯᒪᒻᒪᑕ, 

ᓇᓗᓇᐃᖅᓯᕕᐅᓚᐅᖅᓯᒪᒻᒪᑕ ᖃᐅᔨᓴᖁᔭᐅᓪᓗᑎᒃ  

 “ᐱᔨᑦᑎᕋᕐᓂᖏᓐᓄᑦ ᐊᑭᒋᔭᐅᔪᓂᒃ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᕐᒥᑦ ᑐᔅᓯᕋᓕᕐᒥᑉᐸᑕ ᐊᑭᑦᑐᕆᐊᕈᑎᔅᓴᓂᒃ.” 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᓄᖅ ᐋᖅᑮᓯᒪᒻᒪᖔᑕ 

ᓄᓇᕗᓕᒫᒥᑦ ᐊᑭᒋᔭᐅᒐᔭᖅᑐᓂᒃ ᐋᖅᑮᓂᕐᒥᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ, ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᓐᓇ ᑐᔅᓯᕋᐅᑎ ᐊᓯᔾᔩᒍᒪᓂᕐᒧᑦ 

ᑐᔅᓯᕋᐅᑎᐅᓲᖅ, ᐆᒻᒪᖅᑯᑏᑦ ᖃᑦᑎᕌᕐᓂᐊᓕᕐᒥᒻᒪᖔᑕ 

ᐋᖅᑮᔾᔪᑎᐅᓲᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᑕᐃᒪ ᐃᖅᑲᐅᒪᓂᐊᕐᖓ ᑭᖑᓪᓕᖅᐹᒥᑦ ᐊᑭᖏᑦ 

ᐊᓯᔾᔨᖅᑕᐅᓚᐅᖅᓯᒪᒻᒪᑦ ᐆᒻᒪᖅᑯᑏᑦ 2014-ᖑᑎᓪᓗᒍ 

ᑭᖑᓪᓕᖅᐹᒥᑦ ᑐᔅᓯᕋᐅᑎᓕᐅᖅᑐᖃᓚᐅᖅᑎᓪᓗᒍ 

ᐊᑭᑦᑐᕆᐊᕆᔾᔪᑎᔅᓴᓂᒃ. ᑕᐃᑲᓂᓕ ᐆᒻᒪᖅᑯᑎᓕᕆᔨᒃᑯᑦ 

ᐊᑭᖏᑦ 7.1 ᐳᓴᒥᒃ ᐊᑭᑦᑐᕆᐊᕆᓚᐅᖅᓯᒪᒻᒪᑕ 

ᑭᒃᑯᓕᒫᑦᑎᐊᓄᑦ. ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑲ ᐅᓪᓗᒥ 

ᖃᓄᖅ ᐊᑭᑦᑐᕆᐊᕆᒐᓱᓐᓂᐊᓕᕐᒥᒻᒪᖔᑕ ᑕᕝᕙᓂ 

ᑐᔅᓯᕋᐅᑎᒋᓐᖑᓱᑦᑕᖓᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᖃᐅᒻᒪᖅᑯᑎᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ 

ᐅᖃᐅᓯᕆᖅᑲᐅᔭᕗᑦ 2014-ᒥ ᑖᒃᑯᓄᖓ ᖃᐅᒪᔾᔪᑎᓄᑦ 

ᐊᑭᖏᓐᓂᒃ ᕿᒥᕐᕈᔩᑦ  

ᐊᐅᓚᔾᔭᒋᐊᕈᖁᔭᐅᓯᒪᔪᖅ.  

 

ᐃᓱᒪᒋᓯᒪᑦᑎᐊᕋᑦᑎᒍ ᖃᓄᖅ ᑕᒪᒃᑯᐊ ᓄᓇᕗᒻᒥ 

ᖃᓄᑎᒋ ᖃᐅᒪᒥ ᐊᑐᖅᑎᒋᓂᐊᕐᒪᖔᑕ. ᑕᒪᓐᓇ ᑕᕝᕘᓇ 

ᐋᖅᑭᒋᐊᕈᖁᔭᐅᓯᒪᓂᖓ ᐱᔾᔪᑎᒋᓪᓗᒍ ᖃᓄᖅ ᑕᒪᒃᑯᐊ 

ᖃᐅᒪᔾᔪᑏᑦ ᐊᑭᖏᑦ ᑕᐃᒫᑦᑎᐊᖅ ᓴᓇᓯᒪᖁᓪᓗᒋᑦ 

ᐊᒻᒪᓗ ᖃᓄᖅ ᐊᐅᓚᑕᐅᒐᔭᕐᒪᖔᑕ.  

 

ᐄ, ᑕᐃᒪ ᑖᓐᓇ ᖃᐅᒪᓕᕆᔨᒃᑯᑦ ᑖᒃᑯᐊ ᕿᒥᕐᕈᓯᒪᔪᑦ 

ᑕᒪᒃᑯᐊ ᒪᓕᑦᑐᒋᑦ ᑖᒃᑯᓄᖓ ᖃᐅᒪᔾᔪᑏᑦ ᐊᑭᖏᑦ 

ᒥᔅᓵᓅᖓᔪᒥᒃ ᕿᒥᕐᕈᐃᓂᖅ ᑲᑎᒪᔨᓄᑦ ᑖᒃᑯᓇᖓ 

ᑎᓕᓯᔾᔪᑕᐅᓯᒪᔪᐃᑦ ᑕᐃᒪ ᑕᕝᕙᓂ ᑕᕝᕙᓃᓐᓂᐊᖅᑐᑦ 

ᑖᒃᑯᐊ ᑐᔅᓯᕋᐅᑕᐅᓂᐊᖅᑐᒥ ᖃᓄᖅ ᑖᓐᓇ ᖃᐅᒪᔾᔪᑎ 

ᐊᑭᖓ ᓴᓇᓯᒪᓂᐊᕐᒪᖔᖅ ᑕᕝᕙᓂ ᐃᓗᐊᓃᓐᓂᐊᖅᑐᖅ 

ᑐᔅᓯᕋᐅᑎᐅᑉ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅᑐ ᐹᓪ ᐅᑲᓕᖅ.  

 

ᐊᐱᖅᑯᑦ 851 - 4(3): ᑮᓇᐅᔭᖃᖅᑎᑦᑎᓂᖅ 

ᑎᒥᒥᒍᑦ ᐊᒃᓱᕉᑎᖃᖅᑐᓄᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐃᓄᓕᕆᔨᒃᑯᑦ ᒥᓂᔅᑕ ᐅᓪᓗᒥ ᐊᐱᕆᑲᐃᓐᓇᕈᒪᓕᕐᒥᔭᕋ.  

 

ᑕᐃᒪ ᑕᐃᒃᑯᐊ ᑎᒥᒥᒍᑦ ᐊᔪᕈᑎᓖᑦ ᐃᑲᔪᖅᑕᐅᓪᓗᑎᑦ 

ᖃᓪᓗᓈᓃᖓᖅᑐᒥ ᑎᒥᐅᔪᒧᑦ ᐃᑲᔫᑎᓂᒃ 

ᐊᓚᒃᑲᐃᔪᓐᓇᖅᓯᓕᓚᐅᕐᖓᑕ ᑖᒃᑯᐊ 

ᐃᖅᑲᓇᐃᔭᕈᓐᓇᖅᑎᑕᐅᓪᓗᑎᑦ 

ᐃᓕᓐᓂᐊᑎᑕᐅᓯᓐᓈᖅᑐᑎᑦ ᑎᒥᒥᒍᑦ ᐊᔪᕈᑎᓖᑦ ᐃᓄᐃᑦ 

ᑕᒫᓂ ᓄᓇᕗᒻᒥ. 

 

ᐊᒻᒪᓗ ᑕᐃᒫᒃ ᑕᒧᓗᒐᕐᓂᑦ ᐊᒻᒪᓗ ᑳᐱᒥᒃ ᑏᓂᓪᓗ 

ᓂᐅᕕᐊᔅᓴᖃᖅᑎᑦᑎᕙᑦᑐᑎᑦ. ᑖᒃᑯᐊᒎᖅ ᑭᓯᐊᓂ 

ᐆᑦᑐᕋᖅᑎᓪᓗᒋᑦ ᑕᒻᒪᖅᑐᖃᕐᓂᕐᖓᑦ ᐊᒻᒪᓗ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓕᔅᓴᓕᐅᒐᓚᑦᑐᑎᑦ ᑲᔪᓯᒍᓐᓇᐃᓕᓪᓗᑎᑦ.  

 

ᑖᓐᓇ ᒥᓂᔅᑕᐅᔪᖅ ᐊᐱᕆᒋᐊᒃᑲᓐᓂᕈᒪᓕᕐᒥᔭᕋ 

ᐃᑲᔪᖅᑕᐅᒋᐊᒃᑲᓐᓂᕈᓐᓇᕐᒪᖔᑕ ᑕᒪᓐᓇ  

ᐱᔪᒥᓇᑦᑎᐊᖅ ᑲᔪᓯᑦᑎᐊᓂᐊᕐᖓᑦ ᓯᕗᓂᑦᑎᓐᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊᖏᓛᒃ ᑕᒪᒃᑯᐊ ᑎᒥᒥᒍᑦ ᐊᔪᕈᑎᖃᖅᑐᐃᑦ ᑕᒫᓂ 

ᓄᓇᕗᒻᒥ ᐃᓄᓕᕆᔨᒃᑯᓐᓄᑦ 

ᐃᑲᔪᖅᓱᑕᐅᑦᑎᐊᖃᑦᑕᖅᑐᐃᑦ. ᑕᒪᓐᓇᐃᓛᒃ ᑖᓐᓇ 

ᐅᖃᐅᓯᕆᓪᓗᐊᑕᑦᑕ ᐊᐱᖅᑯᑎᒋᓪᓗᐊᑕᖅᑕᖓ 

ᒪᓕᒐᓕᐅᖅᑎᐅᖃᑎᒪ ᑕᐃᒪ ᑖᒃᑯᓄᖓ 

ᒪᑭᓇᓱᐊᖅᑎᑯᓐᓄᑦ ᒪᑭᓇᓱᐊᖅᑏᑦ ᑎᒥᐅᔪᒧᑦ ᑖᒃᑯᓄᖓ 

ᑖᒃᑯᐊ ᑐᔅᓯᕋᐅᑕᐅᓯᒪᔪᑦ ᑖᒃᑯᓇᖓᑦ ᐃᓄᓕᕆᔨᒃᑯᓐᓂ 

ᐱᔭᐅᓯᒪᑦᑎᐊᖅᑐᑦ ᐱᔭᐅᓯᒪᓪᓗᑎᓪᓗ ᐊᒻᒪᓗ ᑖᒃᑯᐊ 

ᑐᔅᓯᕋᖅᑕᖏᑦ ᐊᖏᖅᑕᐅᓯᒪᓪᓗᑎᑦ 

ᑮᓇᐅᔭᖅᑐᓂᐊᖅᑐᐃᑦ ᓱᓇᒧᑦ ᐊᑐᕐᓂᐊᕐᒪᖔᑕ ᑕᐃᒃᑯᐊ 

ᑐᔅᓯᕋᐅᑎᒋᓯᒪᔭᖏᑦ. ᑕᐃᒪᐃᓕᖓᔪᖅ ᒫᓐᓇ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  

 

ᐊᐱᖅᑯᑦ 852 - 4(3): ᐃᑯᒻᒪᖅᑯᑎᓂᑦ 

ᓯᕿᓐᖑᖅᔭᐅᔭᓕᕆᓂᖅ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐊᐱᖅᑯᑎᒋᓂᐊᖅᑕᕋ ᑲᒪᔪᒧᑦ ᖁᓪᓕᒃᑯᓐᓄᑦ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ.  

 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ 

ᐊᐱᖅᓱᕈᓘᔭᖃᑦᑕᓚᐅᖅᓯᒪᒐᒪ ᐊᔾᔨᒌᓐᖏᑦᑐᓂᑦ 

ᓯᕿᓐᖑᖅᔭᓐᖑᐊᒥᒃ ᓇᐅᑦᑎᖅᓱᐊ 

ᖃᐅᔨᓴᐃᔾᔪᑎᐅᖃᑦᑕᖅᑐᖅ 

ᖁᓪᓕᒃᑯᓐᓄᑦ ᐃᑯᒻᒪᖅᑯᑎᑖᖃᑦᑕᖅᑐᑦ ᑕᐃᒪᓐᓇ 

ᓇᒻᒥᓂᖅ ᐃᑯᒻᒪᖅᑯᑎᔅᓴᓄᑦ ᐆᒻᒪᖅᑯᑎᓕᐅᕈᒪᔪᑦ ᓯᓚᒧᑦ 

ᓯᕿᓂᕐᒧᓪᓘᓐᓃᑦ ᐅᖅᓱᐊᓗᒃᑐᖏᑦᑐᒧᑦ ᑕᐃᒪᓐᓇ 

ᐱᔪᓐᓇᕐᒪᖔᑕ.  

 

ᔪᓚᐃ 13−ᖑᑎᓪᓗᒍ, 2017-ᒥ ᖁᓪᓕᒃᑯᑦ 

ᑐᓴᖅᑎᑦᑎᓚᐅᕐᒪᑕ ᑐᓂᓯᓯᒪᓕᕐᒪᑕᒎᖅ ᑎᑎᕋᖅᓯᒪᔪᓂᒃ 

ᑐᒃᓯᕋᐅᑎᓂᒃ ᐆᒻᒪᖅᑯᑎᓂᒃ ᐆᒻᒪᖅᑯᑎᓄᑦ 

ᐊᑭᑦᑐᕆᐊᕈᑏᑦ ᕿᒥᕐᕈᔨᖏᓐᓄᑦ ᑲᑎᒪᔨᖏᓐᓄᑦ. ᑖᒃᑯᐊ 

ᕿᒥᕐᕈᔩᑦ ᑲᑎᒪᔨᖏᑦ ᐃᓚᐅᑦᑎᐊᓚᐅᕐᒪᑕ 

ᖃᐅᔨᓴᖅᑕᐅᓪᓗᓂ ᖃᐅᔨᔭᐅᔪᓂᒃ ᓯᑎᐱᕆᐅᑎᓪᓗᒍ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᒃᑐᒥᒃ 

ᐃᓱᒪᓕᐅᖅᓯᒪᖕᒪᖔᑕ ᖁᓪᓕᒃᑯᑦ, ᑕᐃᒃᑯᓂᖓ 

ᓯᕿᓐᖑᖅᐊᓂᒃ ᐆᒻᒪᖅᑯᑎᓄᑦ ᐊᑐᖅᑕᐅᖃᑦᑕᖅᑐᓄᑦ 

ᖃᖓᒃᑯᑦ ᐊᑐᓕᕐᓂᐊᕐᒪᖔᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᖁᓪᓕᒃᑯᑦ 

ᖃᐅᒻᒪᖅᑯᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓᑦ 

ᐊᐱᕆᒻᒪᑦ. ᐄ, ᑖᓐᓇ ᖃᐅᒪᔾᔪᑎᖃᕈᓐᓇᕐᓂᖅ 

ᖃᐅᒪᓕᕆᔨᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᓯᓚᑖᒎᑐᒥᒃ 

ᖃᐅᒪᔾᔪᑎᖃᕋᓐᓇᓂᕐᒥᑦ ᐅᖃᐅᓯᖃᕋᑦᑕ. ᐄ, ᑕᐃᒪ 

ᓂᕆᐅᒃᑲᓗᐊᖅᑐᖓ ᑕᕝᕙᓂ ᑕᖅᑭᐅᓂᐊᖅᑐᒥᒃ ᑕᒪᓐᓇ 

ᐊᑐᓕᕆᐊᕈᓐᓇᖅᓯᒋᐊᒋᐊᕐᓂᐊᕆᐊᖓ ᑕᒪᓐᓇ 

ᑐᓂᓯᒪᔭᕋᓗᐊᕗᑦ ᑕᐃᒃᑯᓄᖓ ᕿᒥᕐᕈᔨᒃᑯᑦ 

ᑲᑎᒪᔨᖏᓐᓄᑦ. 

ᑕᒪᓐᓇ ᖃᓄᖅ ᖁᓪᓕᖅ ᖃᐅᒪᓕᕆᔨᒃᑯᑦ ᖃᓄᖅ 

ᐋᖅᑭᔅᓯᐃᓯᒪᓂᕆᐊᖅᑕᖓ ᖃᓄᕐᓗ 

ᐊᑐᖅᑕᐅᒍᓐᓇᖅᓯᑦᑎᐊᕈᓐᓇᕐᓂᐊᕐᒪᖔᖅ.  

 

ᑖᓐᓇ ᓇᒻᒥᓂᖅ ᖃᐅᒪᔾᔪᑎᖃᕐᓂᖅ ᑕᕝᕗᖓ ᐊᑦᑐᐊᔪᒥᒃ 

ᖁᓪᓕᒃᑯᑦ ᖃᐅᒪᔾᔪᑎᖏᓐᓄᑦ ᑖᓐᓇ ᐱᔭᕆᐊᑐᒐᓚᒻᒪᑦ, 

ᖃᐅᔨᒪᔭᐅᖁᓪᓗᒍ ᑕᕝᕘᓇ 

ᑲᒪᒋᔭᐅᑦᑎᐊᕆᐊᖃᕐᓂᖓᓄᑦ. ᑖᓐᓇ ᒫᓐᓇᐅᔪᖅ 

ᑐᓴᐅᒪᖏᑦᑐᖓ ᓱᓕ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓇᓐᖓᑦ ᕿᒥᕐᕈᔩᑦ ᖃᓄᖅ ᑐᑭᑖᖅᓯᒪᒻᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑕᒻᒪᓗ ᑕᐃᑦᓱᒪᓂ ᔪᓚᐃ 

13, 2017−ᖑᑎᓪᓗᒍ ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᑦ 

ᑐᓴᖅᑎᒃᓯᓚᐅᕐᒪᑕ ᑐᒃᓯᕋᐅᑎᓂᒎᖅ ᒪᑐᐃᖓᑎᑦᓯᓛᕐᒪᑕ 

ᑖᒃᑯᓄᖓ ᖁᓪᓕᒃᑯᓐᓄᑦ ᐃᓚᒋᔭᐅᔾᔪᑎᓖᑦ, ᑖᓐᓇ 

ᐱᒋᐊᕐᓂᖃᕐᓗᑎᒃ ᐋᑦᑑᕙ 2, 2017-ᒥ. ᒥᓂᔅᑕᖃᐃ 

ᑐᑭᓯᑎᑦᓯᒍᓐᓇᖅᑳ ᑖᓐᓇ ᒪᑐᐃᖓᕕᒃᓴᒋᓛᖅᑕᖓᓂ ᓱᓕ 

ᓈᒻᒪᓈᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᖁᓪᓕᒃᑯᑦ ᖃᐅᒻᒪᖅᑎᓕᕆᓂᕐᒧᑦ 

ᒥᓂᔅᑑᔪᖅ ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᑕᐃᒪ ᑖᒃᑯᐊ 

ᖃᐅᒪᓕᕆᔨᒃᑯᑦ, ᖃᐅᒪᓕᕆᔨᒃᑯᓐᓄᓪᓗ ᐱᔭᔅᓴᖏᓐᓂᒃ 

ᒥᓂᔅᑕᐅᓪᓗᖓ,  ᑕᐃᒪ ᑎᑎᖅᑲᒥᒃ ᑕᒪᒃᑯᓄᖓ ᒪᐃᔭᓄᑦ 

ᒪᓕᒐᓕᐅᖅᑎᓄᓪᓗ ᑕᒫᓂ ᓄᓇᕘᑦ ᐃᓗᐊᓂ ᑕᒪᓐᓇ 

ᐸᕐᓇᑕᐅᓂᖓᓂᒃ ᑐᓴᕈᑎᔅᓴᒥᒃ ᑎᑎᖅᑲᒥᒃ ᑕᒪᓐᓇ 

ᐱᒋᐊᖅᓯᒪᔪᖅ.  

 

ᐄ. ᑕᐃᓗ ᑖᓐᓇ ᐋᑦᑑᕙ 2, ᑖᓐᓇ ᐅᖃᖅᓯᒪᔫᒐᓗᐊᖅ 

ᑕᕝᕘᓇ ᑕᒪᓐᓇ ᒫᓐᓇ ᐅᓪᓗᒥ ᐃᒪᐃᓕᖓᓂᕆᔭᖓ 

ᑕᕝᕘᓇ ᕿᒥᕐᕈᔭᐅᓂᒃᑰᑎᓪᓗᒍ ᖃᓄᖅ 

ᐋᖅᑭᓯᒪᖃᑦᑕᕐᓂᐊᕐᓂᖏᑦ ᖃᐅᒪᔾᔪᑏᑦ. 

ᓂᕆᐅᒃᑲᓗᐊᖅᑐᖓ ᑕᒪᒃᑯᐊ ᐅᓇ 

ᖃᐅᔨᒪᔭᐅᖁᓪᓗᒍᐃᓛᒃ ᓂᕆᓐᓂᕆᔭᕋ ᑕᐃᓐᓇ ᐋᑦᑑᕙ 

2-ᒥᒃ ᐅᖃᖅᓯᒪᔪᖅ ᑕᒪᓐᓇ ᖃᓄᖅ 

ᐊᑐᕈᓐᓇᖅᓯᒪᓂᐊᕐᒪᖔᖅ.  

 

ᑕᐃᒪ ᑭᓯᐊᓂ ᐅᓇ ᑕᐃᒃᑯᓄᖓ ᕿᒥᕐᕈᔩᑦ ᐃᓛᒃ, 

ᖃᐅᒪᔾᔪᑏᑦ ᐊᑭᖏᑕ ᕿᒥᕐᕈᔨᖏᓐᓄᑦ ᑲᒪᑎᔨᖏᓐᓄᑦ 

ᑐᓂᓯᓯᒪᓂᕆᔭᕗᑦ ᑕᐃᑲᓂ. ᑖᓐᓇ 

ᐊᑐᕇᑦᑎᐊᖅᓯᒪᓕᖅᑲᑦ 

ᓇᓗᓇᐃᖅᓯᒍᓐᓇᑦᑎᐊᕐᓂᐊᖅᑐᖓᓗᑦ ᓂᕆᐅᑦᑐᖓᓗ 

ᑕᒪᓐᓇ ᑲᔪᓯᓂᐊᕆᐊᖓ. ᑲᔪᓯᕙᓪᓕᐊᑐᓐᓇᕐᓂᐊᕆᐊᖓ 

ᑕᒪᒃᑯᐊ ᐱᔾᔪᑎᒋᓪᓗᒋᑦ. 

 

ᑖᓐᓇᐅᓇ ᓇᒻᒥᓂᖅ ᖃᐅᔨᒪᔾᔪᑎᖃᕐᓂᖅ 

ᖃᐅᔨᒪᔭᐅᖁᒋᓪᓗᒍ ᖃᐅᒪᓕᕆᔨᒃᑯᑦ ᑲᒪᒋᓐᖏᒻᒪᒍ, 

ᑕᐃᓐᓇ ᐃᓄᒃ ᓇᒻᒥᓂᖅ ᖃᐅᒪᔾᔪᑎᑖᕈᒪᔪᖅ ᑕᒪᔅᓱᒥᖓ 

ᓯᕿᓂᕐᒨᖅᑐᒧᓪᓘᓐᓃᑦ, ᐱᓗᐊᖅᑐᒥᒃ ᓯᕿᓂᕐᒨᖅᑐᒥᒃ 

ᑕᐃᒃᑯᐊ ᐱᔪᒪᓂᐊᖅᑐᐃᑦ ᓇᓗᖏᑦᑐᖓ 

ᓇᓕᐊᖑᓂᐊᕐᒪᖔᑕ ᑐᓴᖅᑎᑕᐅᑦᑎᐊᓛᕐᒥᔪᖓ ᐅᓪᓗᖓ 

ᓈᒻᒪᓕᖅᑲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᖃᐅᔨᒪᑦᑎᐊᕐᒪᑦ ᑭᓐᖓᕐᒥᐅᑦ ᐊᑯᓂᐊᓗᒃ ᐅᑕᖅᑭᓕᕐᒪᑕ 

ᐃᑯᒻᒪᖅᑯᑎᓄᑦ ᐊᐅᓚᐅᑎᐊᓗᖃᕐᕕᒻᒥᑦ 

ᓴᓇᔭᐅᓇᓱᓕᕐᒪᑦ ᐊᕐᕌᒍᓄᑦ ᑎᓴᒪᓄᑦ, ᓴᓇᔭᐅᓇᓱᓕᕐᒪᑦ.  

 

ᑖᒃᑯᐊ ᐅᐊᔅᓯᓐᖑᐊᓂᒃ ᐊᑐᖃᑦᑕᕐᓂᖅ ᓄᓇᕗᒻᒥᐅᑦ 

ᑕᑯᔪᒪᒐᔭᕋᑦᑎᒍ ᐋᖅᑭᓲᑎᓪᓗᒋᑦ ᓲᕐᓗ 

ᐅᖅᓱᐊᓗᒃᑕᖏᑦᑐᓂᒃ ᐃᑯᒻᒪᖅᑯᑎᓕᐅᕈᑎᒃ 

ᐆᒻᒪᖅᑯᑎᓕᐅᕈᑎᓂᒃ. ᐅᓄᕐᓂᖏᑦ ᓈᒻᒪᒃᐸᑕ 

ᓄᓇᕗᒻᒥᐅᑦ ᑎᓕᐅᕈᑦᑎᒍ ᐅᓄᖅᑐᑦ ᑕᐃᒪᓐᓇ 

ᐅᖅᓱᐊᓗᒃᑐᖏᑦᑐᒥᒃ ᐆᒻᒪᖅᑯᑎᓕᐅᕈᑎᓂᒃ 

ᐃᑯᒻᒪᖅᑯᑎᓕᐅᕈᑎᓂᒃ ᐊᑐᖔᖁᓪᓗᒋᑦ. 

ᐅᖅᓱᐊᓗᒃᑐᖅᑐᓂᒃ ᐃᑯᒻᒪᖅᑯᑎᓂᒃ 

ᐊᑐᓐᖏᓂᖅᓴᐅᓂᐊᕋᑦᑕ ᐃᓯᐊᖃᐅᓂᕐᓗᒃᑐᓂᑦ.  

 

ᐊᐱᕆᔪᒪᔪᖓ ᑭᓐᖓᕐᒥᐅᑦ ᓱᖅᑯᐃᓱᖅᑐᖓ 

ᐱᔪᓐᓇᓂᐊᕐᒪᖔᑕ ᑕᕝᕗᖓ ᖁᓪᓕᒃᑯᓐᓂ ᑕᐃᒪᓐᓇ 

ᐅᐊᓯᖑᐊᓂᒃ ᐊᑐᖃᑦᑕᕐᓗᑎᑦ ᐆᒻᒪᖅᑯᑎᓕᐅᕈᑎᒥᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᔪᖅ ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᖏᓐᓄᑦ, ᒥᔅᑐ 

ᔭᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐄ, 

ᑖᓐᓇ ᑲᒪᒋᑦᑎᐊᕆᐊᖃᓪᓚᕆᒻᒪᑦ ᑕᒪᓐᓇ 

ᐊᑐᖅᑕᐅᓕᕈᒪᓪᓚᕆᓐᓂᐊᕐᖓᑦ ᓇᓗᓇᓐᖏᒻᒪᑦ 

ᑕᒪᒃᑯᐊᓗ ᓇᒻᒥᓂᖅ ᖃᐅᒪᔾᔪᑏᑦ ᑕᕝᕗᖓ 

ᐊᑦᑐᐊᓂᐊᖅᑐᑦ ᖁᓪᓕᒃᑯᑦ ᖃᐅᒪᔾᔪᑎᓕᕆᓂᖓᓄᑦ 

ᑲᒪᒋᑦᑎᐊᕆᐊᖃᓪᓚᕆᒻᒪᑦ ᑖᓐᓇ.  

 

ᐊᔪᕐᓇᔾᔮᖏᑦᑐᖅ ᑭᓯᐊᓂ ᑕᒪᓐᓇ ᐊᑐᓕᕐᓗᓂ. 

ᑕᐃᒃᑯᐊᑦᑕᐅᖅ ᓄᓇᓕᓐᓂ ᑕᐃᒪ ᑖᒃᑯᐊ ᒪᐃᔪᐃᓪᓗ 

ᒪᓕᒐᓕᐅᖅᑎᓪᓗ ᓇᓗᓇᐃᖅᓯᕕᒋᓚᐅᕋᑦᑎᒍ 

ᑎᑎᖅᑲᑎᒍᑦ ᑖᒃᑯᐊ ᓲᕐᓗᖃᐃ ᕼᐋᒻᓚᒃᑯᓃᖔᖅᑐᒥᒃ 

ᐃᓪᓗᖁᑕᐅᔪᒥᒃ ᐊᑕᐅᓯᕐᒥᒃ ᐊᑐᕈᓐᓇᑎᑦᑎᓂᐊᕐᖓᑕ 

ᖃᐅᒪᔨᓕᕆᔨᒃᑯᑦ ᐊᒻᒪᑦᑕᐅᖅ ᑖᒃᑯᐊᑦᑕᐅᖅ ᓄᓇᓖᑦ 

ᖃᐅᔨᒪᑦᑎᐊᕆᐊᖃᕐᖓᑕ ᑕᒫᓂ ᐊᕐᕌᒍᓕᒫᖅ ᑕᑯᓗᒍ 

ᖃᐅᒪᑐᕐᓂᐅᔪᖅ ᑕᕝᕗᖓ ᐃᓱᖃᕐᓂᐊᕐᖓᑦ 7 ᐳᓴᖓᓄᑦ 

ᖃᐅᒪᔾᔪᑎᑐᖃᕐᓂᐅᔪᖅ ᐊᕐᕌᒍᒥ ᐊᕐᕌᒎᑉ ᐃᓗᐊᓂ. ᑖᓐᓇ 

ᐱᔾᔪᑎᖃᕐᖓᑦ ᑕᒪᒃᑯᐊ ᑖᓐᓇ 

ᐊᒡᒍᖅᑕᐅᒍᓐᓇᑎᐊᕐᓂᐊᕐᖓᑦ ᑕᒪᓐᓇ ᖃᐅᒪᔾᔪᑎᖃᕐᓂᖅ 

ᖃᐅᒪᓕᕆᔨᒃᑯᑦ ᖃᐅᒪᔾᔪᑎᖏᑦᑕ ᓯᓚᑖᒎᖅᑐᒥᒃ.  

 

ᑖᓐᓇ ᐱᒻᒪᕆᓪᓚᕆᐅᒻᒪᑦ ᑕᒪᔅᓱᒥᖓ 

ᐅᖃᖅᓯᒪᓕᖅᑎᓪᓗᑕ ᒐᕙᒪᐅᓪᓗᑕ ᑕᒪᔅᓱᒥᖓ ᐅᖅᓱᒥᒃ 

ᐊᑐᓗᐊᕐᔭᐃᖅᓯᒪᓂᕐᒥᒃ ᓯᓚᒥᓪᓗ ᓱᕈᖅᓴᐃᓂᖅᑕᖃᕐᖓᑦ 

ᑕᕝᕘᓈᖓᔪᒥᒃ. ᑕᐃᒪ ᑕᒪᒃᑯᐊ ᑲᒪᒋᑦᑎᐊᕐᓗᒋᑦ 

ᑭᓯᐊᓂᐅᓂᐊᕐᖓᑕ ᑕᒪᓐᓇ ᑲᔪᓯᓂᐊᖅᑐᖅ ᓄᓇᕗᒻᒥᐅᑦ 

ᐃᓚᐅᔪᓐᓇᑎᐊᕐᓂᐊᖅᑐᑦ ᑕᕝᕙᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᖅᑐᖓ ᐊᒻᒪᓗ ᐱᕕᖃᕈᓐᓃᖅᑐᑕ 

ᑖᔅᓱᒧᖓ. ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᒪᓕᒐᓕᐅᖅᑎ 

ᐊᒡᒍᒧᑦ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑕᕝᕗᖓ ᓈᓴᐅᑎᓕᖕᒧᑦ 5−ᒧᑦ 

ᐃᓕᑕᖅᓯᓂᕐᒧᑦ ᐅᑎᓚᐅᐱᓪᓛᕐᔪᒍᒪᕗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᐹᓪ ᖁᐊᓴ, 

ᑕᕝᕗᖓ ᓈᓴᐅᑎᖃᖅᑐᒧᑦ 5. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ ᑕᕝᕗᓐᖓᕈᒪᖕᒪᑦ. 

ᐋᒡᒑᖅᑕᐅᕙ? ᐋᒡᒐᖅᑐᒥᒃ ᑐᓴᓐᖏᓐᓇᒪ, ᒥᔅᑕ ᖁᐊᓴ 

ᑲᔪᓯᒋᑦ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑕᒫᓂ ᐃᓕᓴᖅᓯᓯᒪᕗᖓᐃᓛᒃ ᑕᒫᓂ 

ᐃᒃᓯᕚᖃᑕᐅᔪᐊᐃᓐᓅᖕᒪᑦ ᐃᓐᓇᕆᓕᕐᒥᔭᕗᑦᑕᐅᖅ ᔫᔩᓐ 

ᐃᒃᑲᕐᓂᖅ, ᖃᐅᒪᔭᐅᑦᑎᐊᖅᑰᖅᑐᖅ ᓈᓚᐅᑎᖃᑦᑕᕈᔅᓯ 

ᑖᓐᓇ ᑐᓴᖅᓴᐅᖃᑦᑕᕐᒪᑦ ᓰᐲᓰᒃᑯᑦ ᐅᓂᒃᑳᖅᖢᓂ 

ᐃᒡᓗᓕᖕᒥ ᐱᕙᓪᓕᐊᔪᓂᒃ.  

 

ᔫᔩᓐ ᐊᖑᓇᓱᒃᑎᓪᓚᕆᐊᓘᒻᒪᑦ ᓱᓕ ᐅᑭᐅᖃᖅᑐᖅ 

78−ᓂᒃ. ᓱᓕ ᓄᖅᑲᓚᐅᖅᓯᒪᓐᖏᑦᑐᖅ ᐊᖑᓇᓱᖕᓂᕐᒧᑦ 

ᐊᑐᐃᓐᓇᖃᑦᑕᕐᒪᑦ ᓱᓕ ᐊᒻᒪᓗ ᓯᕙᑖᕐᕕᐅᓕᕌᖓᑦ 

ᐅᓪᓛᑕᒫᑦ ᓈᓚᐅᑎᒃᑯᑦ ᑐᓵᖃᑦᑕᕐᒥᔭᕗᑦ ᓄᓇᑦᑎᓐᓂ.  

 

ᑐᓴᕐᓂᕐᔪᐊᖃᑦᑕᕐᒪᑦ ᓄᓇᓕᖕᓂᓪᓗ ᐃᓚᒋᔭᐅᓪᓚᕆᖕᒪᑦ 

ᒫᓐᓇ ᑖᓐᓇ ᐃᒃᓯᕙᐅᑕᐅᕆᔭᐅᒻᒫᖅᖢᓂᓗ 

ᐃᒡᓗᓕᕆᔨᒃᑯᓐᓂ ᐊᒻᒪᓗ ᐅᐱᒋᑦᑎᐊᕋᑦᑎᒍ 

ᐃᒡᓗᓕᖕᒥᐅᑕᓪᓚᕆᐅᕙᒃᑐᐃᑦ ᐃᓚᒌᒻᒪᔾᔪᒃ ᐃᒡᓗᓕᒃ 

ᓄᓇᓕᒃ ᐱᕈᖅᐸᓪᓕᐊᓕᖅᑎᓪᓗᒍ. ᑕᐃᑲᓂ 

ᓄᓇᖃᖅᑳᖃᑕᐅᓚᐅᕐᒪᑕ ᑖᒃᑯᐊ ᑭᕙᓪᓕᕐᒥᐅᓄᓪᓗ 

ᐃᓚᖃᒻᒫᖅᖢᓂ.  



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐃᓕᑕᕆᔪᒪᑦᑎᐊᖅᑕᕋ ᐅᔩᓐ ᐃᒃᑲᕐᓂᖅ. 

ᓈᓚᐅᑎᒃᑯᑦ ᑐᓵᖃᑦᑕᕈᔅᓯᐅᒃ ᐃᓕᑕᕆᓂᐊᕋᔅᓯᐅᒃ 

ᑕᐃᑲᓂ ᑐᓄᔅᓯᐊᓯᓐᓂ ᐃᒃᓯᕚᖦᖤᖅᐳᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦ, ᐊᒃᑳᒃ.  

 

ᑲᑎᒪᔾᔪᑎᒃᓴᑦᑎᓐᓂ ᐅᑎᕐᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. (ᑐᓵᔨᑎᒍᑦ) 8. ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᐊᑎᓕᐅᕈᑕᐅᓯᒪᔪᑦ. 

ᒪᒥᐊᓇᖅ. ᑭᐅᔾᔪᑎᑦ ᒪᑐᐃᕈᑕᐅᓚᐅᖅᑐᓄᑦ. 10. 

ᐊᑎᓕᐅᕈᑕᐅᓚᐅᖅᑐᓄᑦ. 11. ᑭᐅᔾᔪᑎᑦ 

ᐊᑎᓕᐅᕈᑕᐅᓚᐅᖅᑐᓄᑦ. 12. ᐅᓂᒃᑳᑦ 

ᑲᑎᒪᔨᕋᓛᖑᐃᓐᓇᖅᑐᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. 13. ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᒥᓂᔅᑕ ᒐᕙᒪᐅᖃᑎᒌᑦᑐᓕᕿᔨᒃᓐᓄᑦ, 

ᒥᔅᑕ ᐲᑕ ᑕᑉᑐᓇ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 354 - 4(3): ᓄᓇᕗᒻᒥ 

ᑭᓪᓕᓯᓂᐊᖅᑏᑦ 2015−2016−ᒥ ᐊᕐᕌᒍᑕᒫᑦ 

ᐅᓂᒃᑳᖓᑦ (ᑕᑉᑐᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 355 - 4(3): 2017−ᒥ 

ᑲᓇᑕᒥ ᑲᑎᒪᔨᕐᔪᐊᑦ ᐊᐅᔭᒃᑯᑦ ᑲᑎᒪᓂᖏᑦ 

(ᑕᑉᑐᓇ) 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᓐᓂᒃ ᓴᖅᑭᑎᑦᑎᔪᒪᒐᒪ ᐅᓪᓗᒥ.  

 

ᐅᖃᖅᑏ, ᓴᖅᑭᑦᑐᒪᕙᕋ “ᓄᓇᕗᒻᒥ ᑭᓪᓕᓯᓂᐊᖅᑏ” 

ᐊᕐᕌᒍᑕᒫᑦ ᐅᓂᒃᑳᖓᑦ 2015−16 ᐄᐳᕈ 1−ᒥᒃ, 2015 

ᒫᑦᓯ 31−ᒧᑦ, 2016.  

 

ᐅᖃᖅᑏ, ᓴᖅᑭᑦᑐᒪᒻᒥᔭᕋ 2017−ᒥ ᑲᓇᑕᒥ ᑲᑎᒪᔨᕐᔪᐊᑦ 

ᐊᐅᔭᒃᑯᑦ ᑲᑎᒪᓂᕆᓚᐅᖅᑕᖓᑕ  

ᑲᑎᒪᐅᑎᒥᓂᕐᓂᒃ ᐃᑦᒪᓐᓇᑕᓐ ᐋᓪᐴᑕᒥ 

ᔪᓚᐃ 18−ᒥᒃ 19−ᒧᑦ, 2017. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 13. ᓴᖅᑭᑕᐅᓂᖏᑦ 

ᑎᑎᖅᑲᐃᑦ. ᒥᓂᔅᑕ ᓄᓇᕗᒻᒥ ᐊᑐᖅᑐᐊᖅᑎᒃᑯᓐᓄᑦ, ᒥᔅ 

ᒫᓂᑲ ᐃᐊᓪ−ᑲᓇᔪᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 356 - 4(3): ᓄᓇᕗᒥ 

ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᒃᑯᑦ 

2016−2017 ᐊᕐᕌᒍᑕᒫᑦ ᐅᓂᒃᑳᖓᑦ 

(ᐃᐊᓪ−ᑲᓇᔪᖅ) 

ᓴᖅᑭᑕᐅᔪᖅ ᑎᑎᖅᑲᒃ 357 - 4(3): ᓄᓇᕗᒥ 

ᐱᕙᓪᓕᐊᔪᓕᕆᔨᒃᑯᑦ 2016−2017 ᐊᕐᕌᒍᑕᒫᑦ 

ᐅᓂᒃᑳᖓᑦ (ᐃᐊᓪ−ᑲᓇᔪᖅ) 

 

ᐊᖓᔪᖅᑳᖅ ᒫᓂᑭ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂᒃ ᓴᖅᑭᑕᑦᓴᖃᕋᒪ.  

 

ᖁᕕᐊᓱᑉᐳᖓ ᓴᖅᑭᑎᑦᓴᕆᐊᒃᓴᖅ 2016−17−ᒥ 

ᐊᕐᕌᒍᑕᒫᑦ ᐅᓂᒃᑳᖓᑦ ᓄᓇᕗᒻᒥ ᐊᑐᖅᑐᐊᖅᑎᒃᑯᑦ. 

 

ᐅᖃᖅᑏ, ᒥᓂᔅᑕᐅᓪᓗᖓ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑎᒥᖓᓐᓄᑦ, ᖁᕕᐊᓱᑉᐳᖓ 

ᓴᖅᑭᑦᑕᕆᐊᔅᓴᖅ ᐅᓪᓗᒥ 2016−17 ᐊ4774ᕐᕌᒍᑕᒫᑦ 

ᐅᓂᒃᑳᖓᓐᓂᒃ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ. 

ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒍᑦ) ᒥᓂᔅᑕ ᐋᓐᓂᐊᖅᑕᐃᒪᑎᑦᑎᓂᕐᒧᑦ, ᒥᓂᔅᑐ 

ᔪᐊᔾ ᕼᐃᒃᔅ. 

 

ᓴᖅᑭᑕᐅᔪᖅ ᑎᑎᖅᑲᒃ 358 - 4(3): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 2016−2017 

ᐊᕐᕌᒍᑕᒫᑦ ᐅᓂᒃᑳᖓᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒻᒪ4774ᕆᑉᐳᖓ ᐅᓪᓗᒥ 

ᓴᖅᑭᑦᑕᕆᐊᔅᓴᖅ ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᑦ 

2016−17 ᐊᕐᕌᒍᑕᒫᑦ ᐅᓂᒃᑳᖓᓂᒃ. ᖁᔭᓐᓇᒦᒃ, 

ᐅᖃᖅᑏ. 

 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑑᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᐹᓪ ᖁᐊᓴ. 

 

ᓴᖅᑭᑕᐅᔪᖅ ᑎᑎᖅᑲᒃ 359 - 4(3): ᑎᑎᖅᑲᐅᓯᐊᑦ 

ᑲᑎᒪᔨᕋᓛᓄᑦ ᒪᓕᒐᒃᓴᓕᕆᓂᕐᒧᑦ ᒪᓕᒐᒃᓴᖅ 37 

ᒥᒃᓵᓄᑦ (ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᕕᐊᓱᒃᐳᖓᐃᓛᖅ ᐅᓪᓗᒥ ᐅᓪᓗᒥ ᑖᓐᓇ 

ᓴᖅᑭᑦᑐᓐᓇᕐᓂᐊᕋᒃᑯ ᑎᑎᖅᑲᖅ ᑎᑎᕋᓚᐅᖅᓯᒪᔭᕋ 

ᑖᒃᑯᓄᖓ ᐃᒃᓯᕙᐅᑕᕆᔭᐅᔪᓄᑦ ᑲᑎᒪᔨᕋᓛᓄᑦ 

ᒪᓕᒐᒃᓴᓕᕆᓂᕐᒧᑦ ᑐᕌᖓᓪᓗᓂ. ᑖᓐᓇ 

ᐅᖃᐅᓯᖃᓗᐊᓚᐅᖅᑐᖅ “ᓱᓇᓂᒃ 

ᐋᔩᖃᑎᒌᑦᑎᐊᒃᑲᓐᓂᕈᓐᓇᕐᒪᖔᑕ ᑖᓐᓇ ᒪᓕᒐᒃᓴᖅ 37” 

ᐱᔾᔪᑎᒋᓪᓗᒍ, ᐅᓪᓗᖓ ᐋᒐᔅ 18, 2017−ᖑᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 

ᐊᑎᖁᑎᖃᕈᓐᓃᕋᒪ. 14. (ᑐᓵᔨᑎᒍᑦ) ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᒃ. (ᑐᓵᔨᑎᒎᕈᓐᓃᖅᑐᖅ) 15. (ᑐᓵᔨᑎᒍᑦ) 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

(ᑐᓵᔨᑎᒎᕈᓐᓃᖅᑐᖅ) 16. ᐱᖁᔨᕗᖔᕈᑏᑦ. (ᑐᓵᔨᑎᒍᑦ) 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

(ᑐᓵᔨᑎᒎᕈᓐᓃᖅᑐᖅ) ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑐ ᔫ 

ᐃᓄᒃ. 

 

ᐱᒋᐊᖅᑎᑕᖅ 060 - 4(3): ᓄᖅᑲᕐᓂᖅ ᐅᓪᓗᒥᒧᑦ 

(ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᑐᐊᒐᖅ ᓇᐃᓴᐅᑎᓕᒃ 

46 ᐊᑐᕐᓗᒍ, ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᐅᖅᓱᖅᑑᒧᑦ ᒪᓕᒐᓕᐅᖅᑎᒧᑦ, ᑖᓐᓇ ᐅᓪᓗᒥ 

ᑲᑎᒪᓂᐅᔪᖅ ᓄᖅᑲᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᕐᒪᑦ ᓇᑎᕐᒥ ᓄᖅᑲᖁᓪᓗᑕ ᐅᓪᓗᒥᒧᑦ 

ᐊᒻᒪ ᓂᓪᓕᐅᑕᐅᔪᓐᓇᕋᓂ. ᓈᒻᒪᒃᓴᖅᑐᓕᒫᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

ᐊᑭᕋᖅᑐᖅᑐᑦ. (ᑐᓵᔨᑎᒍᑦ) 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ ᑲᔪᓯᓂᐊᖅᐳᒍᑦ 22−ᒧᑦ 

ᑲᑎᒪᔾᔪᑎᒃᓴᑦᑎᓐᓂ. 

 

(ᑐᓵᔨᑎᒎᕈᓐᓃᖅᑐᖅ) 22. ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) 

ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑐᒪᓪᓗᓯ ᐅᓪᓗᕈᕐᒥᑕᕐᓇᒥ ᐊᑐᖅᑕᐅᓂᐊᖅᑐᒥᒃ 

ᓄᓇᕗᑦ ᑲᒥᓴᓇᐅᑉ ᐊᖏᕐᕋᖓᓂ.  

 

ᐊᒻᒪᓗ ᐃᖅᑲᐃᑎᑦᑐᒪᓪᓗᓯ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒧᑦ ᑲᑎᒪᓂᖃᕐᓂᐊᕐᒪᑕ ᐅᓐᓄᓴ 

ᐱᒋᐊᕐᓗᒍ 2:00−ᒧᐊᖅᐸᑦ ᐊᒻᒪ ᓯᕙᑖᕐᕕᖕᒥ 

9:00−ᒧᐊᖅᐸᑦ ᐅᓪᓛᒥ ᐱᒋᐊᕐᓗᑎᑦ ᐊᒻᒪᓗ 

ᓇᒡᒐᔾᔭᒥᑦᑕᐅᖅ 9:00−ᒧᐊᖅᐸᑦ ᐅᓪᓛᒥ. 

ᑲᑎᒪᔪᐃᓐᓇᐅᓛᖅᐳᑦ ᓇᓄᖅ ᑲᑎᒪᕕᐊᓂ. 

 

ᑲᑎᒪᔾᔪᑎᔅᓴᐃᑦ ᓯᑎᐱᕆ 18, 2017-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 



ᐅᓪᓗᑐᐃᓐᓇᖅ, ᓯᑎᐱᕆ 15, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 27 

 ᒪᓕᒐᒃᓴᖅ 53 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᖅᑲᓚᐅᓐᖏᓐᓂᑦᑎᓐᓂ 

ᖁᔭᓐᓇᒦᕈᒪᔪᖓ ᑖᒃᑯᐊ ᐱᔨᑦᑎᑲᑖᒋᓵᖅᑕᕗᑦ 

ᖁᕐᓗᖅᑑᕐᒦᓐᖔᖅᑑᒃ ᒪᕐᕉᒃ, ᑳᓪᑕᓐ ᓯᑖᐅᕆᑦ ᐊᒻᒪᓗ ᔫ 

ᐃᐸᒃᑯᕼᐊᒃ. ᖁᔭᓐᓇᒦᑦᑎᐊᖅᐸᑦᑎᒋᑦ ᐊᒻᒪᑦᑕᐅᖅ ᑖᒃᑯᐊ 

ᐃᖃᓗᖕᒥᐅᑖᒃ ᒪᕐᕉᒃ (ᑐᓵᔨᑎᒍᑦ) ᐃᖃᓗᐃᑦ 

79−ᒋᔭᖏᑕ ᐅᓇᓕᒃᓴᔭᓐᖑᐊᖏᑦ, ᐊᓛᓱᐊ ᕼᐋᓐᓴᓐ 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᓵᓐ ᓇᐅᔪᒃ. 

ᖁᔭᓐᓇᒦᑦᑎᐊᖅᐸᒃᓯ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᓄᖅᑲᖔᕐᓂᐊᓕᕐᒥᔪᒍᑦ 

ᓇᒡᒐᔾᔭᐅᓐᖑᕋᓱᖕᓂᖓᓂ, ᓯᑎᐱᕆ 18, 2017 1:30-ᐸᑦ 

ᐅᓐᓄᓴᒥ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᐳᖅ 11:47ᒥ



 

 

 


